
FIRAT CEWERÎ

Lütfi Özkök

>07EKREM ÖNEN >02

HEFTENAMEYA NÛÇEYÎ  

Û ŞIROVEYÎ

HEJMAR: 42

13 - 19 MIJDAR 2017

www.basnews.com

Zeytûnên Dêrikê kaniya zeytê ne          
Li devera Mêrdîna Bakur, bi hatina payîzê re 
cotkar dest bi çinîna tirî, zeytûn, giwîj, tiok û gelek 

cûreyên din ên fêkiyan dikin. Devera Mêrdînê bi taybetî 
jî navçeya Dêrîkê di vî warî de dewlemend e. Ji vî cûreyî 
re, ‘Zeytûna Xilxalî’ tê gotin. Ev cûre zeytûn hêj di nav 
baxan de tê firotin û hewce nake ku hilberîner zeytûnên 
xwe bibin fabrîka an jî bazaran.

ABORÎ R09

ROJEV          R04

Polîtîkayên Îranê yên dagirkirin, 
înfaz û îmhakirinê…                      

Îran ji bo pêkanîna projeya xwe ya Xeta Şîe 
li Rojhilata Navîn, li ser polîtîkayên sûîkast û 

înfazkirina mixalîfên xwe berdewam e. Mixalîfekî 
Îranî ji Heftenameya Basê re axivî û got: “Îran, ji mêj 
ve ye li ser Herêma Kurdistanê dixebite. Ji nêz ve ez 
dizanim ku Îran, li ser Herêma Kurdistanê xabetên 
îstîxbarî bi rêve dibe.”

Çarenivîsa Rojava ne diyar e û xelk 
nîgeran e!               

Di vê dema ku şerê li dijî rêxistina DAIŞê ber bi 
dawiyê ve diçe û rûberên ku ji xaka Sûriyê ji bin 

destên wê de bûn dide der, pirs û niqaş li ser qonaxa 
piştî vê rêxistinê tên kirin. Kurdên li Rojava nîgeranin 
di derbarê rewş û pêşeroja Rojava û bi taybetî piştî ku 
berpirsên rêjîma Sûriyê û Îranê nêrînên xwe li ser rewşa 
deverên di bin kontirola Kurdan de tînin ziman  û gefan 
dixwin.

ROJAVA R06

TIRKIYE WÊ NAVBEYNKARIYA 
HEWLÊR Û BEXDAYÊ BIKE

> TIRKIYE WÊ BI ROL Û BERPIRSYARIYA XWE RABE  

Li gor agahiyên berdest Tirkiye amadekariyan dike ku ji bo çareserkirina 
kêşeyan û aramkirina rewşa aloz bikeve navbera Herêma Kurdistanê û 
Hikûmeta Navendî ya Îraqê. Tê destnîşankirin ku di heyameke nêz de 
têkiliyên di navbera Hewlêr û Enqerê de ku qut nebûne, wê vegerin rewşa 
berê û herdu alî wê li ser hevkariya hev berdewam bin. 

>DYA JÎ DAXWAZA NAVBEYNKARIYÊ JI TIRKIYÊ DIKE

Li aliyê din tê ragihandin ku DYA jî ji Tirkiyê daxwaz kiriye ku bi rola xwe 
rabe û ji bo jinavbirina kêşeyan û aramkirina rewşa herêmê herwiha 
kêmkirina bandora Îranê, navbeynkariya Herêmên Kurdistanê û Hikûmeta 
Navendî bike. Ji ber ku bihêzbûna Îranê jibilî Herêma Kurdistanê ji bo 
Tirkiye û hêzên din ên navdewletî jî metirsiyeke mezin e.

ROLA TIRKIYÊ YA SERDEMA NÛ: R2

“Rêjeya xwîneran her ku 
diçe kêm dibe”                

Derheqê Peter Lerch û Xe-
batanê ey de Kitabêko Kirdkî          

Kusî Nafirin!                                      

DÎROKA cîhanê ya fermî ji destpêkê heya îro ji vegotina şeran 
pêkhatiye! Civakên cîhanê di tu demên dîrokê de rojek bê şer 
derbas nekirine! Desthilatan hebûna xwe li ser şeran zexm 
kirine û herdem şer berdewam kirine! Di her şerî de bêgûman 
civak bi her awayî bandor digire lê bes yên ku herî zêde di bin 
tesîra şer de dimînin peşî zarok duv re jî jin in! RÛPEL 08

KESO ke kurdolojî meraq keno yan ser o xebitîyeno û bitaybetî 
zî kirdkî ser o xebitîyeno muheqeq rojêk dengê Peter Lerchî 
(Peter Lêrxî) yeno. Sey çilayêko xorabawer û mezbût verê cigê-
rayoxî/e keno roşn û hewfê ey pîzayê ey ra gêno, vera hewfî de 
hevîyêk bexşê ey/aye keno. RÛPEL 11

36. Pêşengeha Pirtûkan a Stenbolê ya Navnetewî li Navenda 
Fuar û Kongreyê ya Beylikduzuya (TUYAP) Stenbolê hat li dar 
xistin.  Weşanxaneyên Kurdî ku li Tuyabê stand vekirîbûn diyar 
dikin ku îsal li Tuyabê çûyîn û hatina xwîneran bi giştî gelekî 
kêm bûye û rêjeya xwîneran her ku diçe kêm dibe. RÛPEL 13

KURSIYA AZAD KIRMANCKÎ EDEBIYAT

Rojnameger û nivîskar Günay Aslan di derbarê 
rûdanên li Rojhilata Navîn, Herêma Kurdistanê û 
Rojava û herwiha geşedanên piştî referandûma 
serxwebûnê ya 25ê Îlonê, dagirkirina Kerkûkê û 
hewldanên Îranê yên li herêmê ji Heftenameya Basê 
re axivî. Aslan destnîşan dike ku li Rojhilata Navîn 
hevsengiyên nû ava dibin, divê Kurd yekîtiya xwe 
pêk bînin û herwiha eşkere dike ku referandûma 
serxwebûnê gaveke rast bû û em ê di dahatûyê de 
bibînin ku ev gav gaveke çiqas girîng e.

Serkeftina Kurdan bi yekitiya wan ve girêdayî ye         
Rojnameger Günay Aslan:  

HOŞENG OSÊ

Rojhilata Navîn ya 
Nifir lê bûyî!

Pîştî bûyerên Kerkûkê nakokiyên di navbera 
Iraq û Herêma Kurdistanê de yek ji pirsên 
herî tê munaqeşe kirin pirsa ROSNEFT û BPê 
ye. Herdû şîrket, du şîrketên petrolê yên herî 
mezin  yên navnetewîne, di nav pênc şîrketên 
navnetewî yên herî mezin li cîhanê ev herdû 
şîrket hene, weke eşkereye ku heta sala borî 
Exxonmobil a DYA ku bi mezinbûna xwe di 
rêza yekemîn de cih digirt îsal ROSNEFT a 
Rûsya kete pêşiya wê û niha xurttirîn şîrketa 
di warê petrola cîhanê de ye. Her weha ji bo 
malûmat Gerhard Şröder serokê Almanya 
yê berê ji meha tebaxê û vir de bûye serokê 
şêwra midurên ROSNEFTê ku ji 11 kesan pêk 
tê. Ji xwe BP jî a Brîtanya ye. Weke tê zanîn 
ROSNEFT beriya referandûmê bi çend rojan 
bi Herêma Kurdistanê re peyman çêkir ji bo 
bikaranîn û derxistina bazara cîhanê ji bo 
petrola Herêma Kurdistanê li gor peymanê 5 
bîrên (Beg Hesen, Awana, Mîran, Eyn Salah û 
Begwan)  petrolê ku taqeta wan rojê dor 750 
hezar bermîl bû wê bihata bikaranîn. Piştî ku 
Kerkûk kete destê hikûmeta Iraqê di destê 
Herêma Kurdistanê de ji wan 5 bîrên ku li gor 
peymana ROSNEFTê û Herêma Kurdistanê bes 
bîrên Awana û Beg Hesen man di dest kur-
dan de, ku rojê li dor 250 hezar bermîl petrol 
derdikeve. 3 bîrên din man di destê hikûmeta 
Bexdayê de û piştî girtina Kerkûkê hikûmeta 
Bexdayê yekser bi BPê re peyman li ser van 
her sê bîran çêkir. Ji xwe arkîtektorê plana 
Kerkûkê ku Brîtanya bû sebebê wê yek jî ew bû 
ku ew petrola Kerkûkê bikar bîne. Yek ji plana 
îngilîzan ew bû ku şer di navbera pêşmergê 
YNK û PDK-Î de derxe ku bi karibe bi rehetî 
petrolê bigihîne Ceyhana tirka û bibe bazara 
cîhanê. Ji ber Îngilîz dizanin boriyên petrolê di 
Kurdistan de derbas dibin û hikumeta Hewlêrê 
li ser linga be tevlihevî û şer li Kurdistanê nebe, 
bê ku bi kurdan re li hev bikin nikarin petrolê 
bibin Ceyhanê. Birêz Mesûd Barzanî bi durdîti-
na xwe ev plana Îngilîzan têk bir. Niha plana 
Îngilîzan nîvco ma û diyare zehmete bikaribin 
petrola Kerkûkê bi serê xwe bi kar bînin. Beriya 
her tiştî li gor peymana ROSNEFT û Herêma 
Kurdistanê ji %60 xeta boriya di Herêma Kurd-
istanê ku petrol tê de diçe Ceyhanê di mulki-
yeta ROSNEFTê de ye bêyî destûra ROSNEFTê 
BP nikare petrola Kerkûkê bigihîne Ceyhanê 
her weha BP bêyî destûra Herêma Kurdistanê 
jî nikare petrolê bigihîne Ceyhanê ji ber tekane 
deriyê sînor Fişxabûr e ku petrol tê de der-
bas dibe. Ji ber wê ye Brîtanya, Iraq û Tirkiye 
dibêjin bira deriyê Fişxabûr teslîmî hikûmeta 
merkezî bikin. Weha diyare an Bexda û BP divê 
bi hikûmeta Herêma Kurdistanê û ROSNEFTê 
re li hev bikin an na tu petrola ku Îngilîz ji 
Kerkûkê bigihînin Ceyhanê nîne. Bêguman 
Herêma Kurdistanê divê xwe ji suprîzên xerab 
yên Îngilîzan re hazir bike, ew ê her lê bixebitin 
petrola Kerkûkê bigihînin Ceyhanê. Gelo În-
gilîzê karibin bi rexmê kurdan û rûsan petrola 
Kerkûkê bigihînin Ceyhanê? Di van demê 
nêzîk de wê eşkere bibe. Lê diyare zehmete 
Îngilîz karibe rexmê kurdan û rûsan karibin 
projeyeke weha bibin serî. Li gor peymana 
ROSNEFTê a bi Herêma Kurdistanê re ji 3 
milyar $ 1 milyar niha avans Herêma Kurd-
istanê wergirt, deynê şîrketa Emîrata a neft û 
gazê DANA GAZ daye, herweha milyarek jî ji 
bo avakirina xeta boriya a nû ye ji bo bigihî-
je Ceyhanê. Girtina Kerkûkê ji alî hikûmeta 
Bexdayê ku 3 boriyê nefta di peymana ROS-
NEFT û Herêma Kurdistanê de bû wê tu tesîrek 
mezin li ser peymanê neke. ROSNEFT dikare 
li herêmên di bin destê kurdan de ne 3 an 
zêdetir bîrên nû yên petrolê bikole û petrolê 
derxe. Tişta xuya dike ji ROSNEFT an BP kî 
ji wan dikare petrola Kurdistan û Iraqê derxe 
bazara cîhanê? Li gor heta niha diyare şansê 
ROSNEFTê ji yê BP bêhtire. Ji ber çi? 1- Têkilî 
û peymanên aborî yên kurdan ji Îngilîza bêhtir 
bi rûsan re xweş in. 2- Deriyê sînor û boriyên 
petrolê di  dest kurdan û rûsan de ne. 3- Ji bo 
razî kirin û mecbur kirina Tirkiyê û hikûmeta 
Bexdayê ji Îngilîz û Rûsya, rûs qozê di dest wan 
de ne ji yê Îngilîzan xurttirin. Yek jê têkiliyên 
Rusya ji yên Îngilîza bêhtir bi Tirkiyê re xweş 
in dervî vê rûs ji Îngilîzan bêhtir dikarin zorê 
bidin Tirkiye. Tirk niha ji Îngilîzan bêhtir 
muhtacî rûsane gelek qozên di dest rûsan 
de hene ku dikarin zorê bidin Tirkiye. Weke 
mînak Tirkî dixwazê bibe welatê tranzît yê 
petrol û gazê, niha hinek xetên petrol û gaza 
rûsan ji Rûsya ji bo biçe Awrûpa di ser Tirkî re 
diçe. Tirkî bixwaze rê li ber petrola ROSNEFTê 
ji Kurdistanê bibe Ceyhan bigire wê tesîrê li ser 
a ji Rûsya jî diçe bike. Dimîne hikumeta Iraqê,  
heta radeyekê têkiliyên Rûsya bi hikûmeta 
Bexdaye re ne xerab in, ya din jî ji bo zor dana 
Bexdayê Rûsya dikare di ser Îranê re zorê bide 
Bexdayê. Her weha di warê geopolîtîk de Rûsya 
ji Îngilîzan bêhtir dikare tesîrê li ser Tirkî û 
Iraqê bike. Ev tev ji me re rê dide rêdan ku 
şansê kurd û rûsan. Kurd, rûs û Bexda, bi hev 
re. Ne Îngilîz û Bexda wê proja petrola Kurdis-
tanê bibin bazara cîhanê heye. Kurd dive xwe 
ji guhertinên pozîtîv ji bo kurdan amade bikin. 
Li pişt şerê ekonomîk di navbera zir hêzên 
navnetewî hesabê geopolîtîk jî hene.

EKREM ÖNEN

ROSNEFT, BP, Iraq û Kurdistan

Li Rojhilata Navîn ku şer û pevçûn jê 
kêm nabin û hemû hêzên navdewletî bi 
riya rêxistin an dewletan hespên xwe li 
gor berjewendiyên xwe dibezînin, tifaq 
û têkiliyên xurt ên di navbera Herêma 
Kurdistanê û Tirkiyeyê de bala her kesî 
û her aliyî dikişand. Hewlêr û  Enqere 
beriya heyamekê jî di her warî de di nava 
têkiliyên xurt de bûn. Serokê Herê-
ma Kurdistanê Mesûd Barzanî weke 
li her dera cîhanê li Tirkiyeyê jî weke 
serokdewletekî dihat pêşwazîkirin, ala 
Kurdistanê li esmanên paytexta Enqerê 
û metropola Stenbolê dihat bilindkirin 
û di warên siyasî, aborî, civakî û çandî 
de pêwendiyên xurt hatibûn avakirin û 
ev bingeha hevalbendiya her du aliyan 
her çiqas niha ne mîna berê be jî hê 
berdewam dike. Pêwendiyên di navbera 
Hewlêr û Enqereyê de jî weke têkiliyên 
stratejîk tên pênasekirin. Lêbelê piştî 
25ê Îlona îsal rewşa herêmê jî û rewşa 
têkiliyên her du aliyan jî ket qonaxeke 
din. Di 25ê Îlona Îsal de xelkê Herê-
ma Kurdistanê tenê ji bo diyarkirina 
çarenivîsa xwe çûn ser sindoqan û weke 
ku dihat çaverêkirin bi rêjeyeke mezin 
xelkê Kurd ji serxwebûnê re got, ‘Erê’. 

Ne Kurdistan lê Îran e ji bo Tir-
kiyê gef

Qonaxa nû û aloza di navbera Herêma 
Kurdistanê û di serî de Tirkiye, dewl-
etên cîran de jî piştî vê daxwaza rewa ya 
miletê Kurdistanê dest pê kir. Herêma 
Kurdistanê ku heta niha li dijî tu dewlet 
û gelan neketiye nav dijminatiyekê û bi 
derfetên kêm û rewşeke xeter hewil dide 
ku li ser lingan bimîne, bi cîranên xwe 
re jî her tim di nava  têkiliyeke dostane 
de bû ku tevî hemû êriş û xiyanetan  
hê jî bangên diyalog û aramiyê jê tên. 
Berî referandûmê Tirkiye jî di nav de 
dewletên ‘cîran’ên Herêma Kurdistanê li 
dijî biryara xelkê Kurd nerazîbûn nîşan 
dan û her cure gef li Herêma Kurdistanê 
xwarin. Lê siyaseta Kurd bi serokatiya 
Mesûd Barzanî ji îradeya xwe paş ve gav 
neavêt û referandûm hat encamdan û 
herkesî dît ku Kurd daxwaza serxwebûnê 
dikin. Dewletên herêmî jî piştî ku dîtin 
îradeya xelkê Kurd nikarin bişikînin vê 
carê bi piştevaniya îxanetkarên navxweyî 
ketin nav lîstikên qirêj ku di encamê 
de Kerkûk û deverên din ên Kurdis-
tanê bi destê rêxistineke paramîlîter, 
bi piştevaniya dewleta Îranê, bi rêdana 
xayînên hindûrîn, bi bêdengiya cîhanê û 
bi çekên Amerîkî hatin dagirkirin. Niha 
jî Îranê bi dagirkirina xaka Kurdistanê 
destê xwe xurt kir û bandor û metirsiya 
xwe ya li ser herêmê zêde kir.

Kurdistan tevî şiyan û bihêzbûna 
xwe jî, banga diyalogê dike

Piştî ku Kekûka dilê Kurdistanê û 
deverên din hatin dagirkirin, Herêma 
Kurdistanê careke din ji wê siyaseta xwe 
ya aştiyane tawîz neda û bang li Bexdayê 
kir ku kêşeyên di navbera her du aliyan 
de li ser destûrê çareser bikin, da ku şer-
ekî din rû ned. An na her du alî û xelkê 
sivîl wê zirareke mezin bibînin û wê bibe 
sedema wêrankariyeke mezin. Piştî ku 
Heşdî Şeibî ku girêdayî Îranê ye Kerkûk 
û deverên din dagir kirin, xwast ku pêş 
ve biçe lê Pêşmergeyên Kurdistanê di 
serî de li Pirde û Mexmûr û li gelek xalên 
din rê neda ku pêş ve biçin û di encama 
pevçûnên dijwar de rêxistina  paramîlîter 
derbên giran xwarin li ber destên 
Pêşmerge, lê dîsa aliyê ku banga çareserî 
û aramiyê dikir Herêma Kurdistanê bû. 

Mafên Herêma Kurdistanê hatin 
binpêkirin

Herêma Kurdistanê niha jî li ser 
daxwaza xwe ya çareserkirina kêşeyan 
bi riya destûrê rijd e. Lê Bexda jî li ser 
polîtîkayên xwe yên binpêkirina destûrê 
berdewam e. Bexda ku berî niha ji sedî 
17ê bûdceyê ku para Herêma Kurdistanê 
ye birrîbû, di van çend salên dawîn de 
ku Herêma Kurdistanê bi derfetên kêm 
têkoşîneke bêhempa nîşan da û pişta 
rêxistineke mîna DAIŞê şikand, bi tenê 
hişt û hemû mafên Herêma Kurdistanê 
ku bi destûrê hatibûn misogerkirin, 
binpêkirin. Bexda jibilî ku bi nanê 
xelkê Kurdistanê bilîze, mûçeyên hêzên 
Pêşmerge jî birrî û alîkariyeke leşkerî 
jî nekir ku herî dawîn dewletên cîhanê 
jî neçar man û êdî bêyî Bexda rasterast 
ji Pêşmerge re çek û cebilxane şandin. 
Hikûmeta Bexdayê ku di bin bandora 
Îranê de ye, jibilî binpêkirina destûrê û 
redkirina mafên Kurdan, piştî re-
ferandûmê bi destê rêxistina Heşda Şeibî 
ku weke hêzeke talanker û tarî tê zanîn 
û şûrê Îranê yê li herêmê ye, Kerkûk û 
deverên din ên Kurdistanê dagir kir.

Bêdengiya Tirkiyê bidawî tê wê 
navbeynkariya her du aliyan bike

Niha piştî dagirkirina van deveran, 
piştî îxaneta mezin û rewşa aloz jî Herê-
ma Kurdistanê hê jî bang û hewldanên 
xwe yên ji bo çareserkirina  kêşeyên  di 
navbera her du aliyan de kêm nekirine. 
Di navbera Hewlêr û Bexdayê de bi 
çavdêriya DYAyê rêzecivîn pêk hatin lê 
belê hê jî çareseriyek pêk nehatiye. Di 
vê çarçoveyê de li gor agahiyên berdest 
Tirkiye her çiqas berî referandûmê xwedî 
helwesteke neyînî be jî niha ji bo ku 
navbeynkariya her du aliyan bike di nava 
hewldanan de ye. Tirkiye û Îran berî 
referandûmê li dijî Herêma Kurdistanê 
xwedî heman helwestê bûn lêbelê siyaset 
û polîtîkaya Îranê ya pêkanîn û sepandi-
na serweriya xwe li ser tevahiya herêmê 
ji aliyê pispor, siyasetvan û nivîskarên 
Tirkiyeyê ve jî rastî nerazîbûnekê hatiye. 

Tirkiye ji hewldan û kiryarên 
Îranê jî aciz e

Li gor geşedanên dawîn, agahiyên 
berdest û kulîsên Enqereyê, Tirkiye 
amadekariyan dike ku bikeve navbera 
Hewlêr û Bexdayê ji bo çareserkirina 
kêşeyan. Tê gotin ku di heyameke nêz de 

têkiliyên di navbera Herêma Kurdistanê 
û Tirkiyê ku qut nebûne, wê vegerin 
rewşa berê û herdu alî wê li ser hevkari-
ya hev berdewam bin. Li hêla din tê 
diyarkirin ku Tirkiye him ji bo başkirina 
têkiliyên xwe yên bi Herêma Kurdistanê 
re û him jî ji bo kêmkirin û an jî jinavbir-
ina bandor û karîgeriya Îranê ya li ser 
Bexdayê ketiye nav hewldanan û di vê 
çarçoveyê de di heyama bê de Tirkiye wê 
ji pozîsyona temaşkirinê derkeve û rola 
xwe ya navbeynkariyê bilîze.

DYA dixwaza Tirkiye bikeve 
navbera Hewlêr û Bexdayê

Li aliyê din tê ragihandin ku Dewl-
etên Yekgirtî yên Amerîkayê (DYA) jî ji 
Tirkiyê daxwaz kiriye ku bi rola xwe rabe 
û ji bo jinavbirina kêşeyan û aramki-
rina rewşa herêmê herwiha kêmkirina 
bandora Îranê, navbeynkariya Herêmên 
Kurdistanê û Hikûmeta Navendî bike. 
Ji ber ku bihêzbûna Îranê jibilî Herêma 
Kurdistanê ji bo Tirkiye û hêzên din ên 
navdewletî jî metirsiyeke mezin e. Bajêrê 
qedîm û stretejîk yê Kurdistanê Kerkûk 
û herwiha deverên din ên Kurdistanê 
ku Şingal jî di nav de ye ketine jêr destê 
çekdarên Heşda Şeibî ku hemû alem 
dizane ev rêxistin rasterast girêdayî 
Îranê ye û polîtîkayên Îranê li herêmê 
bi talankirin, qirkirin, koçkirina xelkê 
sivîl û dagirkirinê, pêk tîne. Niha di 
kulîsên Enqereyê de jî acizbûna li dijî vê 
bihêzbûna Îranê ku Tirkiye di bêdengi-
yekê de ye, bilind dibe û ev hewldanên 
Îranê rastî nerazîbûneke mezin tên û tê 
xwastin ku Tirkiye navbeykariya Hewlêr 
û Bexdayê bike û bi vê jî bandora Îranê jî 
kêm bike ku zêdetir li ser herêmê nebe 
metirsî. DYA jî tevî ku di nav bêdengi-
yekê de bû niha daxwaz dike ku Heşda 

Şeibî ji Îraqê derkeve. Ji ber wê yekê DYA 
ji Tirkiyê daxwaz dike ku navbeynkariya 
Hewlêr û Bexdayê bike û bandora Îranê 
ya li ser Bexda û herêmê qut bike. Li gor 
agahiyên hatine  bidestxistin, Tirkiye ji 
bo destpêkirina diyalogê û çareserkirina 
kêşeyan wê bikeve navbera Hewlêr û 
Bexdayê.

Parlamenterê AKPê yê Berê Abdurrah-
man Kurt li ser hewldanên Tirkiyê yên 
ji bo navbeynkariya Hewlêr – Bexdayê û 
rûdanên dawîn ji Heftenameya Basê re 
axivî. Kurt dibêje her çiqas Tirkiye ji bo 
nevbeynkariyê hinekî dereng jî mabe, 
divê demildest bikeve navbera herdu 
aliyan û pêwendî û diyaloga xwe ya bi 
Herêma Kurdistanê re xurt bike.

 “Navbeynkarî û rola Tirkiyê wê 
gelekî girîng be”

Abdurrahman Kurt axaftina xwe wiha 
didomîne: “Ji ber raboriya têkiliyên di 
navbera her du aliyan de, her wiha ji ber 
nêzîkatiya Herêma Kurdistanê ya bo Tir-
kiyê û dîroka her du aliyan divê Tirkiye 
bi rola xwe ya navbeynkariyê rabe. Eger 
Tirkiye nevbeynkariya Hewlêr – Bexdayê 
bike ev wê xwedî bandoreke girîng be. 
Mixabin di proseya pêkanîna re-
ferandûmê de gelek şaşfêmkirin çêbûn, 
her du aliyan hevûdu fêm nekir û li hev 
negihiştin. Reşkirin û propogandeyeke 
xerab hebû. Serokwezîrê berê Ahmed 
Davutoglu ji bo rewşa Kerkûkê 10 bend 
pêşkeş kirin, yanî Tirkiyê jî hewl da ku 
prose negihije vê radeyê, lê mixabin em 
hatin vê astê. Lêbelê niha jî ne dereng e 
û navbeynkarî û hewldanên Tirkiyê  yên 
ji bo çareserkirina  kêşeyan him ji bo 
herêmê û him jî ji bo  herdu aliyan gelekî 
girîng in û di berjewendiya wan de ye.”

MURAT ÖZDEMİR

Tirkiye wê navbeynkariya 
Hewlêr û Bexdayê bike

Parlamenterê AKPê yê Berê Kurt di berdewamiya axaftina xwe de dibêje 
ji bo ku aramî li Rojhilata Navîn serwer be, divê dadwerî û pêkvejiyan hebe û 
bêhêzkirin diyar dike ku polîtîkayên mezhebî zirarê dide herkesî. Kurt wiha 
pê de diçe: “Mixabin niha ji ber hebûna polîtîkayên mezhebî, herêm ji bin 
bandora hêzên emperyalîst dernakeve. Niha Îranê jî bi tu awayî xwe ji kont-
rola hişmendiya mezhebî xilas nekir û niha polîtîkayên mezhebî dimeşîne. 
Ev yek him zirarê dide Îslamê û him dide herêmê. Divê Îran dev ji vê siyaseta 
xwe ya mezhebî berde. Divê li ser tu mezheban siyaset û polîtîka neyê ava 
kirin.”

“Divê Tirkiye diyaloga xwe ya bi Kurdistanê re xurt bike”
Abdurrahman Kurt destnîşan dike ku diviyabû Tirkiye di proseya refe-

randûmê de ketibûya navbera Hewlêr û Bexdayê û gotinên xwe wiha bidawî 
dike: “Eger Tirkiye di wê heyamê de zêdetir daxil bûya ez di wê baweriyê 
de me ku wê rewş îro baştir bûya. Divê Tirkiye têkiliyên xwe yên bi Herêma 
Kurdistanê re xurt bike û guh bide bang û daxwazên diyalogê yên Hewlêrê. 
Rola ku Tirkiye bilîze gelekî girîng e ji bo çareserkirina kêşeyan û aramkirina 
rewşa heyî.”

“Îran dev ji polîtîkaya xwe ya mezhebî berneda”

Tirkiye him ji bo başkirina têkiliyên xwe yên bi Herêma Kurdistanê re û him jî ji bo kêmkirin û an jî 
jinavbirina bandor û karîgeriya Îranê ya li ser Bexdayê ketiye nav hewldanan û di vê çarçoveyê de di 
heyama bê de Tirkiye wê ji pozîsyona temaşkirinê derkeve û rola xwe ya navbeynkariyê bilîze.

“Ji ber raboriya têkiliyên di navbera her du aliyan de, her wiha ji ber 
nêzîkatiya Herêma Kurdistanê ya bo Tirkiyê û dîroka her du aliyan divê 
Tirkiye bi rola xwe ya navbeynkariyê rabe. Eger Tirkiye nevbeynkariya 
Hewlêr – Bexdayê bike ev wê xwedî bandoreke girîng be.”

Rojhilata Navîn 
ya Nifir lê bûyî!

Ji roja roj de, ev herêm dikele û serê 
zarokên xwe dixwe. Di dîroka wê ya dûr û 
dirêj de ku bi hezarên sala ye, mirov tenê 
salekê aramî û aştî têde nabîne. Her dem 
ev herêm meydana şer û cengê bû û niha 
jî wisa ye. Tim di golên xwîna zarokên 
xwe de digevize û niha jî wisa ye. Ji xwe, 
qaşo cihê şaristanî, ol û pirtûkên pîroz e û 
xwedî dîrok û rojeveke reş û bi xwîne, eger 
ne wisa ba, rewşa vê herêmê ku navê wê 
rojhilata navîne, dê çawa ba?

Berî û piştî zayîna pêxember Îsa, mey-
dana şer û cengê bû. Berî û piştî zayîna 
pêxember Mûhammed, dîsa ev herêm wisa 
bû. Tevlî ku ev her sê olên esmanî dibêjin: 
Em ji bo aştî, azadî, wekhevî û xweşiya ji-
yan û mirovatiyê hatine, lê ev ol nedikarîn 
mirov û mirovahiyê ji zilm, zordarî û 
koletiyê ji şer û pevçûnan rizgar bikin.

Hema piştî mirina pêxember 
Mûhammed, nakokî û pevçûn di navbera 
hevlên “Sehabî” yên wî de rûdan Osman, 
Omer û Elî... û bi dehan ji sehabiyên pêx-
ember hatine kuştin. Di serdema Emewî 
û Abbasiyan de, aş û destarên şer û cengê 
ranewestiyan û bi sedhezaran kes hatine 
kuştin. Her wisa heta em bighêjin serdema 
Megol, Tatar, Selçûqî, Osmanî û Sefewiyan 
ku mirov nikare kuştiyên di şerê navbera 
wan de çêbûn, bihejmêrê.

Ez tekez nakim lê dibêjin: Ew dema ku 
ev herêm di bin destên frensî û îngilîzan 
de bû, belkî kêmtirîn dema şer, mirin û 
kuştina mirovan bû.

Di sala 1945an de şerê cîhanê yê 
duyemîn rawestiya. Lê piştî rawestandina 
vî şerî bi sê salan, di 1948an de şerekî din 
li rojhilata navîn li Filistînê di navbera 
ereb û cihûyan de rûda. Ew şer geh sar 
dibe, geh germ de, lê bi dawî nebûye û li 
şûna vî şerî, aştiyê cihê xwe çênekiriye.

Piştî şerê Filistîne bi 8 salan, ango di 
1956an de, şer li Misrê rûda. Piştî şerê 
Misrê bi 6 salan, şer li Yemenê di sala 
1962an de rûda û heta 1970yî berdewam 
kir.

Di sala 1961ê de şer di navbera kurd û 
rejîma Iraqê de rûda û di gelek qûnaxan 
de derbas bû. Di sala 1967an şerê Îsraîlê li 
hember sê dewletên ereban; Misir, Urdun 
û Sûriye destpêkir û her sê dewlet têkçûn. 
Piştî vî şerî, şerekî navxweyî di navbera 
rêxistinên şoreşger yên Filistîn û rejîma 
Urdunê di sala 1970ê de rûda. û di sala 
1973an de şerê Misir-Sûriye li dijî Îsraîlê 
destpêkir. Di sala 1975an de şerê navxweyî 
li Lubnanê rûda û heta 1990î berdewam 
kir. Di sala 1980î de şerê Iraq û Îranê 
destpêkir û 8 sala berdewam kir. Ji salên 
1983-1985-1988 heta 1991ê komkujiya 
“Enfal”ê ya rejîma Sedam Husên li dijî 
kurdan berdewam kir. Di sala 1982an de 
Îsraîlê Lubnan dagir kir. Ji sala 1984an û 
vir de, Tirkiye şerekî navxweyî dijî, lê li 
xwe mikur nayê. Heta niha, ne ji kurdan 
ne ji tirkan, kesek nikare fatoreya vî şerî bi 
rastî, zelalî û wêrekî bîne ziman.

Di sala 1991ê de şerê rizgar kirina 
Kiweytê ji dagir kirina Iraqê bi serkêşiya 
Amerîka, rûda û ji wê salê û heta 2003an, 
Iraq di bin ambargo ya civaka navnetewî 
de bû. Di Adara 2003an de şerê li hem-
ber rejîma Sedam Husên despêkir. Piştî 
têkbirina rejîma Sedam, şerê navxweyî yê 
tayifî û mezhebî di navbera Şî’ya û Sunne 
de rûda û heta niha berdewam dike. Di 
sala 2006an de şer di navbera Hizbullah û 
Îsraîlê li ser erdê Lubnanê rûda û di sala 
2008an de şer di navbera tevgera “Hamas” 
ya Filistînî û Îsraîlê li Gazzeyê çêbû.

Di sala 2011an li Sûriyê gel li hemberî 
rejîma Beşar Esad serî hilda û rejîm, ji 
wê salê heta niha, Sûriye kiriye zindan û 
goreke giştî û vekir. Sûrî xiste nava gola 
xwîne. 

Sala 2014an rêxistina terorê ya DAIŞ 
derket bi welatên rojhilata navîn ket û bi 
DAIŞê re şerê cîhanê yê li dijî terorê ji 
Afganistanê berê xwe da rojhilata navîn û 
hevpeymaniyeke navdewletî li dijî DAIŞê 
çêbû û Kobanî, Menbic, Mûsil, Raqe... 
hwd ji DAIŞ.

Rêxistina DAIŞê kêferata mirinê dijî. Ez 
guman dikim, piştî DAIŞê dê dora Îranê 
bê. Ji ber ku Îran har bûye û êdî dixwaze 
vê cîhanê tev bixwe. Ango ev destkeftên 
Îranê ku piştî hilweşandina rejîma Sedam 
Husên bi dest xistin, hino hino, dê winda 
bike. Ji sala 1988an û vir de, Îran tu şer 
nejiyaye û tim ji dûr ve, pif kiriye şeran û 
gur kirine. Ji sala 2003an û vir de, Îran ji 
qûnaxa xwe parastinê derketiye û keti-
ye qûnaxa êrîşê. Iraq, Yemen, Sûriye û 
Lubnan dagir kirine. Belkî ji sala 2003an 
heta 2017an ev “tir” ji Îranê re ma, lê heta 
hetayê ev “tir” ji Îranê re namîne û gerek 
nemîne.

Li gorî bûyer û şerên di dîrok, rojev û 
dahatûya rojhilata navîn de, mirov dibêje 
qey ev herêm Xwedê nifir lê kiriye ku tu 
carî nebûye warê aştî û aramiyê!

Rojnameger û nivîskar Günay Aslan 
di derbarê rûdanên li Rojhilata Navîn, 
Herêma Kurdistanê û Rojava, rûdanên 
piştî referandûma serxwebûnê ya 25ê 
Îlonê, dagirkirina Kerkûkê û rewşa 
Îranê ya li herêmê  ji Basê re axivî. 
Aslan destnîşan dike ku li Rojhilata 
Navîn hevsengiyên nû ava dibin û divê 
Kurd yekîtiya xwe pêk bînin û wiha 
didomîne: “Divê Herêma Kurdistanê 
û Rojava di hemahengiyê de bin.”

Divê mirov rûdanên dawî yên ku 
li Rojhilata Navîn rû didin çawa 
binirxîne? Ev rûdan çavkaniyên 
şerekî mezin in gelo?

Wisa xuya dike ku ev rûdanên nû, 
ji bo ji nû ve dîzaynkirina Rojhila-
ta Navîn derbasî asteke din bûye 
û herêm hatiye hêmaya şerekî nû. 
Ev proseya ku ji mêj ve bi vekaletî 
didome wê êdî dewlet jî rasterast tevlî 
wê bibin. Proseyeke wisa xuya dike. 
Mixabin şepêleke nû û berfireh a 
tundrew tê. 

Kîjan dewlet hene?
Hê wêrankirina ku Bihara Erebî 

bû sedem nehatine sererastkirin 
û hê bi vê rûxandinê re rûbirûbû 
nebûne lê şerekî nû li herêmê tê dest 
pê kirin. Îran – Erebîstana Siûdî û 
Îsraîl sînyalên şer didin. Ev rageşiya 
sê alî her roj zêdetir dibe û her diçe jî 
tundtir dibe. Ev ragêşî li ser pirsgirêk 
û kêşeyên berç zêde dibe û ev yek jî 
dike ku veger ne pêkan be. Ev şer wisa 
xuya dike ku dê qedera hemû gelên 
ku li herêmê dijîn diyar bike. Ji ber 
vê yekê jî divê Kurd bi amadebaşî û 
hayedar bin. 

 
Kurd û Herêma Kurdistanê wê çi 

bandorê ji vê bigirin?
Rojhilata Navîn navenda rêkberiya 

gerdûnî de ye. Herêma Kurdistanê jî 
niha weke navenda Rojhilata Navîn tê 
dîtin di vê rewşê de. Di demeke dirêj 
de ye navenda şerê herêmî ye jixwe. 
Di serdema nû de jî wê piraniya qada 
şer axa Kurdan be. Ji nû ve dîzayn-
kirina Îraq û Sûriyeyê di ser Kurdan 
de hat kirin wisa tê dîtin ku dê Îran jî 
daxilê vê proseyê bibe. 

Gelo îhtîmal heye ku Kurd bi 
deskeftî ji vî şerî derkevin?

Dê şerê hêzên gerdûnî û dewletên 
herêmî li ser Herêma Kurdistanê 
tundtir bibe. Ev yek ji bo Kurdan him 
fersend him jî tehdît e. Çawa ya wê, 
wê çi tesîr li Kurdan bibe jî girêdayî 
bersiva wan û sekna wan a li hember 
vê rewşê ye. Bi rastî Kurd weke ku ne 
amade ne û bi pirsgirêkên navxweyî 
û derve gelek in di nav Kurdan de. 
Mixabin Kurdan fersendeke mezin 
winda kirin. Li Herêma Kurdistanê 
di van 25 salên derbasî de tişta divê 
bihata kirin nehat kirin. Avakariyeke 
hemdem nehate kirin. Di dawiyê de 
jî paş ve hatin xistin. Li vir jî ber-
hevkirineke tecrûbeya 30 salî baş 
nehate bikaranîn. Nikaribûn proseya 
çareseriyê bikin mayînde û ev der jî 
paş ve çû. Di proseya Bihara Erebî 
de Rojava jî gelekî destkeftiyên baş 
bidest xist lê ev destkeftî jî bi awayekî 

mayînde nehatin sepandin. Bi taybetî 
tifaqa Îran û Tirkiyeyê li dijî Kurdan 
bi Sûriye û Îraqê re dixwazin Kurdan 
li hemû parçeyan binpê bikin. Ji ber 
vê yekê jî ji bo Kurd winda nekin divê 
pêk ve mil bi mil vê proseyê hilgirin. 
Lê mixabin ev yek jî gelekî zehmet 
xuya dike. 

Ji bo Kurd bidestkeftî derkevin 
ji îro pê de divê çi bikin?

Divê beriya her tiştî Kurd pirs-
girêkên navxweyî çareser bikin. Di 
hundir de pirsgirêk zav in ev yek jî 
dahatûyê tarî dike. Di dagirkirina 
Kerkûkê û teslîm kirina Şingalê de 
jî me ev yek dît. Temam, siyaseta 
Kurdî parçekirî ye û partiyên Kurdan 
jî yekîtiyê pêk nayînin û belkû hîç 
neyînin jî. Lê kêşe ne tenê ji wir dest 
pê dike. Di hundir de tu bi hêzên xwe 
çi dikî? Pêdîtina te çi ye? Li gel Artêşa 
te, burokrasiya te û têkiliya te çawa 
ye? Herwiha tifaqên te yên herêmî 
û gerdûnî çawa ne? Mayînde ne an 
demkî ne? Divê Kurd pêşî di nav xwe 
de, paşê jî li derve tifaqên mayînde û 
demkî pêk bînin. Divê vê yekê bidin 
ber çavan. Rewş pir xeternak e. Ev ne 
cihê henekan e. Îhtîmal e ku hêzên 
gerdûnî Kurdan careke din ji bo 
berjewendiyên xwe yên dijehlaqî bi-
firoşin. Hêzên herêmî dema têbigihin 
ku axa Kurdan winda dikin dibe ku 
ji serî heta binî wêran jî bikin. Eger 
sibê şerê Îsraîl – Îranê dest pê bike wê 
Herêma Kurdistanê bibe qada vî şerî. 
Herêm wê bibe qada sotemeniyê. 

Tu polîtîkayên Rojava di derbarê 
Kurdan de çawa dinirxînî?

Divê pêşî mirov bipirse kîjan 
Rojava? Eger mebesta we DYA be 
bi awayekî vekirî tu stratejiya wê 
ya Kurdistanê tune ye. Me ev piştî 
referandûmê jî dît. Em bibêjin ku 
stratejiya DYA di derbarê Kurdistanê 
de heye û piştgiriyê jî dide, di vê 
proseyê de tiştê ku dikare bike cûzî ne 
û pêştirîn karê wê hene. DYA di nav 
xwe de di ragêşiyê de ye û em nabînin 
ku wê ev ragêşî ber bi ku ve biçe. 
Obama, Îraq teslîmî Îranê kir, Trump 
dixwaze dîsa bistîne lê karê wan jî 
zehmet e. DYA di warê gerdûnî de bi 
Brîtanya, Çîn û Rûsyayê re di rikberi-
yê de ye. Ji bo dîzayna nû ya cîhanê 
dozeke tund dide. Bi destpêka salên 
1990î Şerê Sar bidawî hat. Pergala bi 
qutbî bidawî hat. Rojhilata Ewropa, 
Qafqasya Afrîqa û Rojhlata Navîn îro 
em dibînin kaos li hemû cîhanê heye. 

Gelo pêkan e ev polîtîka di de-
meke kin de veguherin?

Ev rewşa heyî nêzîkî 25 salan e 
didome û wisa xuya dike ku dê herî 
kêm 15 salên din jî bidome. Xeta ku ji 
Afrîqa ber bi Asyaya Dûr ve dirêj dibe 
wisa xuya dike ku hevsengiya nû wê 
heta 2030î jî sererast nebe. Hevsengi-
yên nû jî weke yên berê li ser xwîn û 
hêsiran tên ava kirin. Li gelek deverên 
cîhanê şerên tundrew rû didin. Ji ber 
vê yekê hin analîstên siyasî vê rewşê bi 
navê Şerê Sêyem ê Cîhanê binav dikin. 
Ev rûdan hemû di cîhekî de qedrê 
Kurdistanê zêde dikin di cîhekî de 
jî bê qedir dikin. Divê ev ragêşî bên dî-
tin û di vê dema ku qedrê Kurdistanê 
zêde bûye de hemle bên kirin û dema 

qedir kêm dibe jî paş ve bê vekişîn. 
Êdî rêvebirina siyasetê li Kurdistanê 
ne hêsan e. Divê mejî, hînbûn û şêwe 
bên guhertin.

Lê polîtîkaya Tirkiyeyê ya Kur-
dan?

Tirkiye bi nêrîna ‘Bila Kurd nebin 
xwedî statû û çi dibe bila bibe’ tevdi-
gere. Niha li holê ji bilî vê tu polîtîka 
xuya nakin. Lê divê mirov vê yekê jî 
bibîne ku wê nikaribe di demeke dirêj 
de vê polîtîkayê bidomîne. Proseya 
çareseriyê ku Tirkiye ji ser Ocalan re 
beriya Bihara Erebî da dest pê kirin, kî 
çi dibêje bila bibêje gelekî girîng bû. 
Lê belê destûr ji vê re nehat dayîn. Ge-
lek hêzên derve û hundir midaxeleyî 
proseyê kirin. Dema proseya çareseri-
yê hat ragihandin berteka yekem ji 
Îranê hat. Ji derve ji Îranê ta DYAyê li 
hundir jî FETO heta Ernegonê gelek 
hêzan xwestin proseyê sabote bikin. 
Mixabin ji bilî Ocalan tu kesî qedrê 
proseyê nekir. Hikûmeta AKPê jî ber-
pirsyariya xwe bicih neanî an jî nekarî 
bicih bîne. Aliyê Kurdan jî ji bo prose 
bi mayînde bibe vîzyona xwe baş bicih 
neanî. Di encamê de jî prose têk çû û 
ev yek ji her alî re bû zirar. 

Gelo pêkan e tifaqeke nû di 
navbera Kurdan û Tirkiyeyê de rû 
bide?

Ji ber sedemên dîrokî, civakî, siyasî 
û berjewendiyên hevpar ên gelan 
tifaqa Kurd û Tirkan mecbûrî ye. Ne 
pêkan e em ji vê birevin lê niha em 
gelekî ji vê yekê dûr in. Heta, niha 
mixabin em di proseyeke bi pevçûn de 
ne û her du alî jî xwînê dirêjin. Lê dîsa 
jî divê em hêvidar bin û di rêya aştî, 
demokrasî û azadiyê de bi înyad bin. 

Rûdanên ku li Kerkûkê 
qewimîn, gelo rast e ku mirov tenê 
bi referandûma serxwebûnê ve 
girê bide?

Referandûma serxwebûnê gaveke 
rast bû û em ê di dahatûyê de bibînin 
ku ev gav gaveke çiqas heyatî ye. Ji 
ber vê yekê jî dagirkirina Kerkûkê ji 
nû ve mirov tenê bi referandûmê ve 
girê bide ne rast e. Herwiha divê Kurd 
mafê xwe yê bingehîn nekin mijara 
nîqaşê. Referandûm mafekî nayê de-
wir kirin û dev jê nayê berdan e. Divê 
herkes rêz li vî mafî bigire. Dema 
DAIŞ ket Mûsilê û êrîşî Kerkûkê kir 
Artêşa Îraqê li pişt xwe nenêrî û revi-
ya. Kurdan jî bi awayekî hêsan di nava 
çend saetan de Kerkûk stendin. Lê 
belê piştî DAIŞ ji Mûsilê hat derxistin 
vê carê jî Kurd ji Kerkûkê hatin derx-
istin. Divê em vê jî bibînin. Ev rûdan 
bi hedefên Post – DAIŞê re girêdayî 

ne. Bi taybetî jî helwesta DYA.

Îxaneta ku li Kerkûkê rû da divê 
meriv çawa bixwîne?

Belê îxanet heye, belê lîstik û dar-
beya Îranê bi awayekî vekirî heye lê 
bêyî berxwedan vekişandina Kurdan 
qet li Kurdan nehat. Ev yek bû sedema 
travmayê. Di dahatûyê de wê gelekî 
pêdiviya Kurdistanê bi Pêşmerge û bi 
dînamîkên civakî çê bibe. Li Rojhilata 
Navîn û bi taybetî jî li Îraqê wê qrîzên 
nû rû bidin. Wiha namîne. Rojekî tu 
yê binêrî ku ji te re fersendek derke-
tiye -ku wê derkeve jî- ji ber vê yekê jî 
divê travmaya ku Pêşmerge û gel dît 
demildest bê tedavî kirin.

Polîtîkayên belavbûna Îranê li 
Rojhilata Navîn wê bidomin?

Îran yekem welat e ku aramî û aşiti-
ya herêmê û ya cîhanê tehdît dike ye. 
Belavbûna wê ji bo herêmê û cîhanê 
tehdît e. Û niha gihîştiye sînor. Îran ji 
Bexdayê heta Adenê belav bûye û heta 
gelek hêzên paramîlîter ava kirine li 
van deveran û li hember rêkberên xwe 
bikar tîne.

Dê kî vê belavbûnê bide sekinan-
din?

Dema Obama ji Îraqê vekişiya 
Îraq teslîmî Îranê kir û li gor goti-
na Îraniyan, eyaleta Îraqê ket destê 
Împaratoriya Persan. Lê belê ev yek 
nayê qebûl kirin. Hiştina Îraqê ji Îranê 
re û him nefta Basra him jî ya Kerkûkê 
ji Îranê re bimîne ev yek nayê qebûl 
kirin. Ev rewşeke konjoktûrel bû û wê 
demeke din jî bidome. Lê belê di daw-
iya rojê de wê tablo bi şer biguhere. 
Tablo heta berê Îsraîlê jî hatiye; Piştî 
Lubnanê, bidestxistina Îraq û Sûriyeyê 
ji Îranê re nahêlin. DYA dixwaze ji bilî 
Misir û Qetarê welatên din ên Kenda-
va Erebî jî bîne gel Îsraîl û Erebîstana 
Siûdî da ku li hember Îranê bisekinin 
ev yek jî jixwe tê wateya şerê herêmî.

Herî dawî tiştekî ku tu dixwazî lê 
zêde bikî heye gelo?

Hevsengiya nû ya gerdûnî li Rojhila-
ta Navîn, Rojhilata Navîn jî li Kurd-
istanê tê ava kirin. Beriya niha Kurd 
bûne qurbanî di avakirina hevsengiya 
herêmê, ev cara yekem e ku Kurd di 
navenda avakirina hevsengiyê de ne 
û bi saya vê derdikevin qada dîrokê. 
Di vê serdema gerdûnê de Kurdistan 
girîngiya jeopolîtîk bi dest dixe û 
fersend an jî metirsiya sedsalê li hem-
ber Kurdan e. Kurdistana serbixwe jî 
pêkan e, qetlîameke di asta jenosîdê 
de jî… Divê Kurd di hişmendiya vê de 
bin û li gor vê jî bi hemahengiyeke 
xurt tevbigerin. 

CESIM İLHAN 

Serkeftina Kurdan 
bi yekitiya wan ve girêdayî ye

Herêma Kurdistanê fersendên baş winda kir lê belê ev nayê wê wateyê ku dê 
fersendên nû dernekevin. Rewşa herêmê li holê ye û dê qrîzên nû li Rojhilata Navîn 
rû bidin. Divê îdareya Herêma Kurdistanê di amadebaşiyê de be û wan deverên piştî 
referandûmê winda kir bi stratejiyekê dîsa bistîne. Îdareyê derbeyeke giran xwar. Ez 
mafê xwe yê rexneyê niha bikar nayînim lê belê di qrîzeke duyemîn de eger berpirs-
yariya xwe bicih neyînin dîrok wan efû nake.

Lê Rojava…
Gelek berdêlên mezin dan û hinek sengeran bidest xistin lê belê ji bilî hêza wê tu 

garantiya wê tune ye. Di vê rewşa ku herêm bûye navenda êgir ji hemû demê zaftir 
pêdiviya Rojava bi alîkarî û palpiştiyê heye. Rojava jî di bin metirsiyê de ye. Him Tirki-
ye û him jî Sûriye dixwaze îradeya Kurdên Rojava bişikîne. Di zemîna DYA û Rûsyayê 
de di vê mijarê de gelek danûstandin tên kirin. Lê belê çi dibe bila bibe Rojava wê 
dev ji mafê xwe bernede divê bernede jî. Bi rastî di vê demê de pêdiviya Herêma Kur-
distanê û Rojava bi hemahengiyê heye. Hêvîdar im siyaseta Kurdî vê basîretê nîşan 
bide. Di dirêjahiya dîrokê de pêdiviya Kurdan bi Kurdan weke niha çê nebûye. 

Tehdîta Esad û berpirsiyarên rejimê li dijî Kurdên Rojava bi riya rûdanên li 
Kerkûkê û Herêma Kurdistanê li hember Kurdan şîfreya şerekî nû ye li gorî te?

Çawa rejima Esad hinek bi xwe ve hat dest bi tehdîtkirina Rojava kir. Wisa xuya 
dike ku dagirkirina Ibadî ya Kerkûkê, piştgiriya Îranê, dilê wî jî vekiriye. Lê belê hêza 
Esad têr nake ku destkeftiyên Rojava ji holê rake. Wisa texmîn dikim ku Rojava wê di 
zemîna DYA û Rûsyayê de bibe xwedî statû. 

 “Pêdiviya Herêma Kurdistanê û Rojava bi 
hemahengiyeke aktîf heye”

“Ji bo Kurd winda nekin divê yekîtiya xwe pêk bînin û vê proseyê pêk 
ve mil bi mil hilgirin”

“Herwiha divê Kurd mafê xwe yê bingehîn nekin mijara nîqaşê. 
Referandûm mafekî nayê dewir kirin û dev jê nayê berdan e. Divê 
herkes rêz li vî mafî bigire.”

Rojnameger Günay Aslan: 



Herwiha Îran bi ji bo ku plan û armanca 
xwe ya pêkanîna Xeta Şîe temam bike ku van 
demên dawîn di navbera wê û Erebîstana 
Siûdî de alozî û gengeşî zêde dibin, dixwaze 
derbasî Rojava bibe. Li hêla din tê îdîakirin ku 
Îran dixwaze Rojava jî dagir bike, baregehên 
xwe yên leşkerî tê de ava bike û bi wî awayî 
kontrola xwe ya li ser herêmê zêde bike. Li 
hêla din demên dawîn ji aliyê rejîma Sûriyê 
ve jî gelek daxuyaniyên ku van îdîayan bihêz 
dikin, tên. Serokê rejîma Sûriyê Beşar Esad 
hefteya borî di daxuyaniyeke xwe de ragihand 
ku piştî kontrolkirina Deyrezorê jî şerê wan wê 
berdewam bike. 

“Îran dixwaze bi destê Heşda Şeibî 
Kurdistanê dagir bike”

Balkêş e ku ev daxuyanî û gefxwarinên 
Esad piştî hevdîtina wî ya bi Şêwirmendê 
Polîtîkayên Derve yê Pêşengê Îranê yê Olî 
Ayetullah Alî Xamaney, Ali Akbar Velaya-
ti hatin. Velayati jî diyar kir ku ew ê bajarê 
Reqayê ku beriya niha ji aliyê Hêzên Sûriya 
Demokratîk (HSD) ve ji DAIŞê hatibû paqijki-
rin, di demekî kurt de kontrol bikin. Nivîskar 
û rojnamegerên Kurd dibêjin Îran dixwaze bi 
destê Heşda Şeibî axa Kurdistanê dagir bike û 
dibêjin niha tekane riya bergirîkirin û pûçki-
rina van armanc û projeyan ew e hêzên Kurdî 
yekgirtina xwe pêk bînin. Li hêla din şareza û 
pispor diyar dikin ku metirsî ne tenê li ser Kur-
dan e û radigihînin ku dagirkirina Kerkûkê ji 
aliyê  Heşda Şeibî ve û herwiha egera zêdebû-
na kontrola Îranê li ser Rojavayê Kurdistanê ji 
bo Tirkiyeyê jî metirsî û talûkeyeke mezin e. 

Yekgritina Kurdan wê armancên Heşda 
Şeibî jinav bibe

Rojnamegerê Kurd Berken Mohammed ku 
li Herêma Kurdistan û Rojavayê Kurdistanê 
lêkolînan dike û geşdanên li herêmê ji nêz ve 
dişopîne, ji Heftenameya Basê re axivî. Mo-

hammed dibêje armanca Heşda Şeibî ya niha 
ne ew e ku deverên di destê DAIŞê de rizgar 
bike, diyar dike armanca Îranê ew e ku bi 
destê vê rêxistinê Rojavayê Kurdistanê jî dagir 
bike. Rojnameger Mohammed axaftina xwe 
wiha didomîne: “Îran dixwaze him Herêma 
Kurdistanê û him jî Rojavayê Kurdistanê têxe 
bin kontrola xwe. Îran dixwaze vê rewşa aloz a 
niha ya li Herêma Kurdistanê bikar bîne. Îran 
van kiryaran bi destê Heşda Şeibî pêk tîne. 
Herwiha Îran bêdengiya hêzên navdewletî ya 
li hemberî kiryarên li dijî Kurdan hatine kirin 
jî weke derfetekî dibîne û dixwaze sûdê ji vê 
yekê jî wergire. Ji bo ku pêşî li vê yekê jî bê gir-

tin tekane rê ew e ku Kurd di navbera xwe de 
demildest yekitiyekî pêk bînin. Jibilî wê eger 
em careke din pişta xwe bi hêzên derve re yên 
mîna DYA,  Rûsyayê gire bidin, ev wê şaşiyeke 
gelekî mezin be. Dewletên rojava li berjew-
endiyên xwe dinêrin û li gor berjewendiyên 
xwe piştgiriyê didin aliyên ku di warê leşkerî 
de bihêz in. Kurd di warê leşkerî de bihêz in lê 
tifaqek di navbera wan de nîn e. Divê nako-
kiyên di navbera aliyên Kurdî de demildest 
werin çareserkirin û ew nakokî ji holê werin 
rakirin. Eger Kurd wisa nekin destkeftên me 
yên li Herêma Kurdistanê jî û yên li Rojavayê 
Kurdistanê jî di bin metirsiyeke mezin de ne.”

Îran ji bo projeya xwe ya Xeta Şîe li Rojhilata 
Navîn dirûst bike polîtîkayên sûîkastkirin û 
înfazkirina mixalîfên xwe jî didomîne. Weke 
berê ku Ahmed Muftizade, Dr. Evdirrehman 
Qasimlo û gelek serokên berê sûîkastkiribû 
niha jî Serokê Tevgera Azadîxwaz a Ereban 
(ASMLA) Ahmed Molla Nissi ku bi daxwaza li 
bajarê Ahvazê yê eyaleta Huzistanê avakirina 
dewleteke Erebî tevdigere li bajarê Laheyê yê 
Hollandayê rastî  êrîşeke çekdarî hat û mir. 
Hin kesên ku sûîkas dîtine ji Televizyona Hol-
landayê (NOS) re axivîn û gotin ku vê sûîkastê 
rejima Îranê pêk aniye. Kesekî li wir îddîa 
kir ku berê jî xwestin Nissi bikûjin. Tevgera 
Azadîxwaz a Erebî ku li herêmê daxwaza 
serxwebûna pêkhateya Ereban li herêmê dike 
ji aliyê rejima Îranê ve weke ‘Rêxistineke Ter-
orîst’ hatiye pênase kirin. Nissi hemwelatiyê 
Hollandayê ye û ev deh sal e  li Lahey dijî. Nissi 
sala borî hêza ku serokatiya wê dike li ‘Odeya 
Bazirganiyê ya Laheyê’ tomar kiribû. Di 
belgeyên odeyê de tê gotin ku ‘Rêxistin bi dax-
waza li Herêma Huzistanê avakirina Komara 
Demokratîk a Ereban li hember Îranê tevdige-
re.’ ASMLA ku serokatiya wê Nissi dike di sala 
1999an de hat damezirandin. Ev tevger ji aliyê 
rejima Îranê ve weke ‘Rêxistineke Terorîst’ tê 
nasîn û ji ber teqînên li Herêma Huzistanê tê 
gumanbar kirin. ASMLA, ne di lîsteya Terorî 
ya Yekîtiya Ewropa de ye. Ji ber vê jî faaliyetên 
xwe yên li Hollandayê bi fermî dike. Herwiha 
ev rêxistin îddîa dike ku Erebên ku di hidûdê 
Îran û Îraqê de dijîn di bin sefaletiyê de ne û ji 
ber vê yekê jî dixwazin ji Îranê veqetin.

Qasim Suleymanî di serî de tê
Xeta polîtîk a Îranê tê zanîn ku bi riya 

cemaat û tevgeran, bûroyên îstîhbarî, buroya 
rêber, karên derve, Sûpayên Şoreşê û hin 
bûroyên muçtehîtan birêve diçe. Her yek ji 
van li welatê ku di hedefê de ye têkilî datîne. 
Ew kesên li gor vê xetê tevnegere jî rastî îdam, 
sirgûn, tecrît an jî sûîkastan tên. Ligel vê yekê 
jî dema cîhan bi DAIŞê re mijûl bû, Îranê ev 
yek weke fersend bi kar anî û nifûza wê ya 
Şiîtiyê li herêmê zêde bû. Ji Afganistanê ta 
Îraqê, Sûriyeyê ta Lubnanê bi riya Qasim Su-
leymanî tevdigere ku ji şerê Îran – Îraqê û vir 
ve polîtîkayên welatê xwe li van deveran birêve 
dibe û di van salên dawîn de, di gelek sûîkast, 
înfazan de destên wî hene birêve diçe. Qasim 

Suleymanî weke ‘Şûrê Îranê yê Rojhilata Navîn’ 
tê pênase kirin. Herwiha tê ragihandin ku di 
înfaz û sûkîstên salên 80 – 90an de yekser Se-
rokkomarê berê yê Îranê Mahmud Ahmedîne-
jad bi destên xwe kiriye.

Ji bo Şîatiyê serhildan hat dest pê kirin
Xeyala Împaratoriya Persan a Îranê ya Hîlala 

Şîe bi Şoreşa Îslamî ya di sala 1979an de binge-
ha wê hat avêtin û di serdema me de jî her 
diçe belavtir dibe. Piştî Şah û alîgirên wî hatin 
hilweşandin rejima Mollayan bi serpereştiya 
Ayetullah Humeynî ji kar û berên hundir zaftir 
bi polîkayên derve re mijûl bûn. Di serî de 
ji gelan re soza Şoreşê dihat dayîn û ji bo vê 
yekê jî çi divê kirin. Di encama van xebatan de 
serhildanên Bahreyn û Qabeyê hatin organîze 

kirin, piştî wê jî cîranê herî nêz Îraq kete bin 
hedefa Îranê. Di siyaeta derve de ji ber ku 
hêza Erebîstana Siûdî û DYAyê mezintir bû 
polîtîkayên xwe di dema Wezîrê Kar û Berên 
Derve Ali Ekber Wilayeti û Serokkomarê Berê 
Haşimi Rafsancanî de guherand û berê xwe ji 
dewletan ber bi gel ve vegerandin. Hêzên ji bo 
gel xebat dikirin jî hatin binpê kirin. Herwiha 
Ayetullah Munteziri û Mehdi Haşimi di nav 
wan kesên ji van aliyan tên nasîn in.

Sûriye ji bo Hîlala Şîe xaleke girîng e
Li siyaseta derve di demeke dirêj de li 

welatên ku di bin hedefa Îranê de bûn bêyî 
cudatiya mezhebî têxê navbera wan cimaat 
û tevger hatin hesabkirin û piştgiriya wan 
hat dayîn. Herwiha ji bo lobiyeke cidî ava 
bibe cimaat, hêz, çepgir an jî rastgir kî hebin 
gelekî piştgiriya wan da û gelekî alîkariya 
maddî ji wan re hat kirin. Piştî ev plan pêk 

nehat vê carê jî li wan welatên ku di hedefê 
de ne bi riya pereyan kes kirin Şîa  da ku lobî 
û enformasyonê ji Îranê re bikin. Îraq, Sûriye, 
Lubnan û Tirkiye welatên ku Îranê herî zêde 
hilberîn li wan kirine. Sûriye ji bo Îranê deriyê 

Deryaya Spî û xala herî girîng a Hîlala Şîe bû. 
Ji ber vê yekê jî di dema şerê Îran – Îraqê de ji 
bo rejima Sûriyeyê bikişîne gel xwe hema bêje 
bi qasî debara welatekî alîkariya maddî dida 
rejima Sûriyeyê, bi riya vê yekê jî li Sûriyeyê 
bû xwedî hêzeke girîng a leşkerî. Niha Sûriye 
hatiye rûxandin lê Esad bi piştgiriya Îranê hê jî 
li ser lingan e.

Astengiya herî mezin Herêma Kurdis-
tanê ye

Bi taybetî jî Kerkûk û deverên nakokî yên 
Kurdistanî piştî ku ji aliyê Heşdî Şabî ya bi 
piştgiriya Îranê tevdigere ve hatin dagirkirin 
astengiyeke din a di ber Hîlal Şîe de ji holê 
rabû. Wisa tê xuyakirin ku piştî dagirkirina 
Şingalê ku him ji bo ewlehiya Kurdistanê û 
him jî ji bo ewlehiya Îsraîlê dikeve devereke 
stratejîk, ji bo derbasbûna Sûriyeyê jî xwedî 
girîngiyeke bêhempa ye planên Îranê li ser 
Rojhilata Navîn derbasî asteke din bûn. Îran bi 
van kiryarên xwe derbeyeke mezin li Tirkiye 
û Erebîstana Siûdî jî xist ku bi daxwaza tifaqa 
Sûnî û Kurdan tevdigeriyan.

Armanca nû ya Îranê Rojava ye?
Nivîskarê Kurd Kadir Amaç jî radigihîne ku tê xwastin bi destê Heşda Şeibî 

destkeftên Kurdan ji holê rakin  û wiha pê de diçe: “Li gor agahiyan salek beriya 
niha dewletên herêmî, Heşda Şeibî û Esad ji bo rûxandina xebatên serxwebûnê yên 
li herêma Kurdistanê û jinavbirina destkeftên Kurdan planek amadekirine û niha 
plana xwe gav bi gav bicî dikin. Îran niha jî dixwaze bi destê Heşdî Şeibî Kurdistanê 
dagir bike û ji bo vê yekê li gel dewletên herêmê di nava amadekirina planan de 
ye. Jixwe armanca sereke ew e ku hemû destkeftên Kurdan li her alî jinav bibin, 
welatê Kurdan tim di bin dagiriyê de bihêlin û hikûmraniyeke siyasî ya Kurdan 
hebe wê jî ji holê rakin. Lêbelê angajmanên siyasî û leşkerî yên DYAyê destûrê 
nade vê yekê.”

“Rûsya rê nade aloziyeke din jî”
Akademîsyen û nivîskar Mustafa Peköz jî dibêje: “Ez îxtîmalê nadim ku Heşda 

Şeibî operasyonekê li dijî Rojava û deverên Deyre zor û Reqayê pêk bîne.” Aka-
demîsyen Peköz  sedema vê baweriya xwe jî wiha tîne ziman: “Yekem; Eger Heşda 
Şeibî bikeve nava hewldaneke wiha, wê ji aliyê DYAyê ve rastî bersiveke tund 
were. Her çiqas armancên Îran û Sûriyê yên ji bo dagirkirina van herêman hebin 
jî, ev yek bi ser nakevin. Rûsya heye ku ew jî aktorek e li wê derê. Moskowaya ku 
di têkiliyên xwe yên ligel Kurdan de gelek bi hesasî tevdigere, girîngiyê didê û 
amadekariyên beşdarîkirina Kurdan bo kongreyan dike, destûr nade ku Heşda Şeibî 
li wê deverê bibe sedema qeyraneke nû.”

“Armanc jinavbirina destkeftên Kurdan e”

Mixalîfekî Îranî ji Heftenameya Basê re axivî û wiha got: “Rejima Îranê bi riya hin kesên ji 
malbata Celal Talebanî li Herêma Kurdistanê tesîra xwe bi rijd kir. Îran, ji mêj ve ye li ser Herêma 
Kurdistanê dixebite. Ji nêz ve ez dizanim ku Îran, li ser Herêma Kurdistanê xabetên îstîxbarî dike. 
Li Kurdistanê bi riya kesên ku xistiye bin destên xwe kargehan ava dike û bi riya van kargehan 
jî daneyan berhev dike û fişarê li ser siyasetmedaran dike û wan birêve dibe. Piştî hilweşandina 
rejima Sedam bi îhtîmaleke mezin bi piştgiriya DYAyê jî ji bo dîzayneke nû bide Rojhilata Navîn 
li ser hikûmeta Îraqê serweriya xwe sepand. Piştî serweriya xwe sepand hikûmeta Îraqê li her 
deverî dest bi sepandina serweriya xwe kirin. Artêş sererast kirin. Ev jî têr nekir vê carê zarokên 
Şîa an jî yên hatine Şîakirî yên Afganî, Pakistanî û yên Rojhilata Dûr bi riya wan Heşdî Şabî ya ku 
versiyona DAIŞê ya Şîe ye ava kir. Heşdî Şabî li gelek sengerên şer teknîkên DAIŞê bikaranîn û bi 
vê yekê di nav gel de wahşet belav kirin.”

 “Îran, li ser Kurdistanê xebatên îstîhbarî dike”

CELÎL CEWHER

AHMED HADİOĞLU

Piştî dagirkirina Kerkûk û deverên din ên Kurdistanê ku ne di bin rêveberiya 
Herêma Kurdistanê de ne, tê ragihandin ku armanca rêxistina paramîlîter 
Heşdî Şabî ku bi piştevaniya Îranê tevdigere, Rojava ye. Serokê rejîma Sûriyê 
Beşar Esad hefteya borî di daxuyaniyeke xwe de ragihand ku piştî kontrolkirina 
Deyrezorê jî şerê wan wê berdewam bike.

Dijwar IbrahimKarîkator

Polîtîkayên Îranê yên dagirkirin, înfaz û îmhakirinê…
Projeya Xeta Şîe; 



Pergala Komara Îslamî ya Îranê li ser 
esasên îdeolojiya mezhebî û wekaleta 
olî hatiye avakirin. Welatekî ji wan 
welatan e ku li hember azadiyê ye. 
Ev hikûmet li gelek deverî mezhebî û 
leşkerî ye. Nêzîkî 40 salî ye bi strateji-
ya pêkanîna xeyalên xwe tevdigere. 

Pergala rejîma Îranê berhewakiri-
na bidestxistinên şoreşa gelên Îranê 
vegerîne ser daxwazên xwe hatiye 
avakirin. Li Îranê hemû bingehên 
aborî û çandî hatine berhewakirin û 
hemû gelên Îranê di bin zext û zil-
ma rejimê de ne. Li hember daxwaza 
Kurdên Rojhilatê Kurdistanê ku bi 
daxwaza azadiya netewî tevdigerin bi 
fetvaya Humeynî bi salan e li hember 
derdikevin. Dengê azadîxwazan qut 
dikin. 

Vê pergalê bi dagirkirin û talanki-
rinê destpê kir. Rê li ber deng û 
rengên cuda hat girtin. Ligel vê êrîşê 
Îraqê kir, di şerê ku 8 salan berdewam 
kir de gelek ziyanên aborî, çandî û 
mirovî hatin dayîn. Armanca Îranê ya 
bi dirêjahiya 8 salan bi Îraqê re şer kir 
ew bû ku dawî li Îraqê bîne. Armance-
ke Îranê ew e ku Qudsê bi riya Kerbe-
leya azad bike. Di sala 2003an de piştî 
hilweşandina rejima BAASê û vekişan-
dina DYAyê ji Îraqê qad ji Îranê re ma. 
Îraqê xiste bin qontrola xwe û bi vê 
yekê jî xeyala xwe ya dîrokî ya Hîlal 
Şîe pêk bîne dest bi xebatan kir.

Plana 3 quncik ya Îranê, Sûriye, Îraq 
û Xazze

Welatên bê îstîkrar ku ji gelê xwe 
dengên baweriyê nastînin ji rûdanên 
der û dora xwe yên leşkerî sûdê werdi-
girin. Bi vê yekê jî dixwazin bigihîjin 
armanca xwe. Îran ji bo bigihîje ar-
mancên xwe li herêmê gengeşî û kaos 
derdixe. Îran dema li hember Îraqa ku 
ji aliyê Saddamê Sûnî ve dihat birêve-
birin re şer dikir li hember Îsraîlê jî 
şerê medyayê dabû destpê kirin. Digot 
Îsraîl welatekî dagirker e. Li aliyê 
din jî Sûriyeyê weke mittef îkê xwe û 
yên Şîeyan binav dikir. Lê îktîdara wî 
welatî rastî pirsgirêkan hat. 

Armanca Îranê ya li gengeşiyên van 
her sê quncikan çiye?

Yekem: Dema bi Saddam re şer 

dikir li aliyê din jî bi Şîeyên Îraqê re 
di tifaqê de bû. Li Îranê perwerde-
hiya mezhebî ya îdeolojîk dida wan 
serkirdeyên Şîe. Sistanî, Hekimî, Nûrî 
el Malikî, Ebu Mehdi Muhendis ku 
niha serkirdayetiya Heşdî Şabî dikin 
perwerdeya xwe ya fikrî li Tahranê 
dîtine. 

Duyem: Îran nêzîkî 40 salan e bi 
fikar li hember bûyerên li Yemen, 
Îraq, Erebistana Siûd, Sûriye, Lub-
nan û Filîstînê dibe. Li van welatan li 
kîjan devera ku Şîe lê dijîn valahiyek 
dîtibe li wir cih dîtiye ji xwe û bi navê 
piştgiriya van mirovan li wir e. Îran 
ji bo plan û berjewendiyên xwe bicih 
bîne bimilyonan dolaran xerc dike û 
welatiyên wê jî feqîr in.  

Sêyem: Îran, bi boneya piştgiriya 
Şîeyên li Başûrê Lubnanê û gelên 
bindest ê Filistînê di destpêka Şoreşa 
Îranê de gelê xwe şand van deveran û 
piştgiriya wan kesan kir. Ji van ke-
san tîmên ji bo berjewendiyên xwe 
bikar bîne û çalakiyên terorî pêk 

bîne ava kir. Bi destên van kesan li 
Îsraîlê gengeşî derxistin, êrîşî dîplo-
matên Amerîkî kirin, li Qanadayê 
teqîn pêkanîn. Herwiha Serokên Partî 
Demokratî Kurdistan – Îran Dr. Abdu-
rrahman Qasimlo û Sadiq Şerefkendî 
li Ewropa rastî êrîşên van tîman ên 
terorî hatin û hatin şehît kirin.

Piştî 2011an rola Îranê li herêmê
Piştî hilweşandina rejîma BAASê 

li Îraqê, Îranê fersend dît ku li Îraqê 
bibe xwedî nifûza leşkerî, siyasî û 
îdeolojîk. Di salên 80 û 90î de wan 
kesên ku li Tehranê perwerde kiribû ji 
bo bidestxistina qadên siyasî piştgirî 
dan wan. Dema Amerîka li Îraqê bû jî 
Îranê bi dizî xebatên xwe li Îraqê dikir. 
Di sala 2006an de dema Nûrî el Malikî 
(Destê Îranê li Îraqê) bû Serokwezîrê 
Îraqê, Îran bi awayekî hêsanî ket nav 
Îraqê û li wir bû xwedî hêz. Bi boneya 
maniyan di warê leşkerî û siyasî de 
tevlî karên Îraqê bû. 

Ev xebat bi serokatiya Obama dest 

pê kir û heta 2011an dewam kir. DYA 
hêzên xwe bi fermî ji Îraqê vekişan-
din. Li gor pisborên siyasî û leşkerî 
xeletiya herî mezin Obama vekişîna ji 
Îraqê ye. Ji ber ku DYA ji bo Îraq ji re-
jîma BAASê bifilite û bigihîje aramiyê 
gelekî xebat kirin, bi sedan şehîd dan. 
Vekişandin maxlûbiyeteke stratejîk 
bû. Îranê bi vê yekê qad vala dît û bêyî 
tirs ket Îraqê. Beriya niha Hêza Qudsê 
bi dizî dixebitî û piştî vekişandinê 
vekirî siyaseta Îraqê xiste destên xwe. 
Heşdî Şabî hat avakirin, Qasim Suley-
manî weke xwediyê malê li Îraqê hat 
pêşwazî kirin. 

Vekişandina DYA ji Îraqê bi destpê-
ka şerê navxweyî yê Sûriyeyê pêk hat, 
ev yek jî ji bo Îranê bû fersend. Di ser 
axa Îraqê û hewaya Îraq û Sûriyeyê de 
çek û cebilxane ji Hîzbullaha Lubnanê 
û Hîzbullaha Îranê ku li Sûriyeyê ye 
re û Hêza Qudsê re şand. Bi vê yekê 
jî derxistina qrîz û kaosê ji bo Îranê 
pir bi hêsanî bû. Şerê Sûriyeyê yê 7 

sal in didome, dagirkirina ji nîvê axa 
Sûriyeyê ji aliyê DAIŞê ve, bi sedan 
cînayet û qetlîamên dij mirovahiyê 
jî nikaribû parçekirina Sûriyeyê pêk 
bîne û hikûmetê hilweşîne. Yên li ber 
vê yekê disekinîn jî Rûsya û Îran bûn. 
Ligel berjewendiyên Rûsyayê, têkçûna 
Hikûmeta Beşar Esad hilweşandina 
stratejiya Îranê ya 30 salên dawî bû. Ji 
ber vê yekê nehişt. 

Şopa Îranê li herêmê çawa ye?
Îran berê xwe bide kîjan herêmê li 

wir qirîzên mezhebî û olî derdixîne. 
Bi vê îdeolojiyê jî li tu deverî aramî 
û îstîqrar nehişt. Ji bo şer û pevçûn 
di navbera mezheb û olan de derkeve 
tevdigere. Bi taybetî ji bo Şîe li hem-
ber yên din bin xebatan dike. Sembol 
û sîmgeyên xwe radestî wan dike. 
Li deverên ku peyama aşitiyê dide, 
talan, alozî û nakokî dest pê dikin. 
Di navbera pêkhateyên ku bi sala ne 
di nava aramiyê de dijîn de nakokî û 
kêşeyan derdixîne.

Îran çima ji parçebûna Îraq û Sûriyeyê ditirse?
ŞERÎF FELAH

Hikûmeta Kurdî li Herêma Kurdistanê bi bingeha mirovahî û demokrasiyê Îraqeke nû ava kirin, 
di amadekirina destûra bingehîn de jî xwedî bandor bûn û pergala federaliyê jî bi saya wan çêbû. 
Tehran gelekî ji vê yekê aciz bû. Xwest Erebên Şîe yên şoven li hember Kurdan tund û tije bike. Ji 
ber ku berjewendiyên wê yên li Îraqê diketin bin metirsiyê. Ev yek ji bo Kurd li Herêma Kurdistanê 
mafên xwe bidest nexînin di parlementoya Îraqê de û bi siyaseta Şîetiyê hewlên Îranê yên nû bûn. 

Komara Îslamî ya Îranê bi pergala federal, sekûler, pirrengî û azade re li hev nakin. Di hemû 
guhertinên siyasî de balê dikşîne ser yekrêziya axa xwe û ya welatên herêmê. Herêma Kurdistanê 
weke nîv dewletî be jî ji bo azadî û demokrasiyê mînak e. Li herêmê tekane cih e ku pêkhateyên 
olî pêkve lê dijîn. Bi dîroka xwe ya 26 salan li hember planên Îranê astengî derdixist. Îran di hemû 
demê de li hember federaliya Kurdan û destkeftiyên wan sekiniye. Lê belê derxistina van alozî, 
îhlalkirina sînoran ji bo bicihanîna hizûrê binav dike. 

Di sala 2014an de dema Herêma Kurdistanê referandum anî rojevê, beriya Îraqê, Îranê li 
hember pêkanîna referandûmê bertek nîşan da. Her çiqas bibêje ji bo Îraqê jî vê yekê dike, di eslê 
xwe de vê yekê ji bo xwe dike. Tirsa Îranê ya parçebûna Îraq û Sûriyeyê ji ber hebûna Kurdan e. 
Ji ber ku Îran baş dizane ku Kurd azadiyê dixwazin. Hemû hizbên Kurdan ên li her parçeyekî doz 
û xebata azadiyê dikin. Tesîra wan li ser hev û têkiliyên wan ligel hev hene. Ji ber vê yekê nêrîna 
Îranê li her parçeyekî Kurdistanê bi tevgera ewlehî ye. Ligor Îranê Kurd ne neteweyek in û mafê 
wan ê azadiyê tune. Di baweriya Îraniyan de ew bawerî heye ku Kurd li ku bijîn bila bijîn qewmekî 
Îranî ne. Lê belê Kurdan derxistiye holê ku ev xeyal vala ye. Kurdên Rojhilat bi xwe jî qebûl nakin 
ku Îranî ne gelo wê yên din çawa qebûl bikin.

Pêkanîna referandûmê û diyarkirina qedera xwe bi destên xwe li hemû parçeyên Kurdistanê 
tesîreke erênî kir. Bi taybetî jî li Rojhilata Kurdistanê ku 12 milyon Kurd dijîn tesîreke pir erênî 
kir. Ronahiya serxwebûn û azadiyê, bi taybetî jî li hember Îrana ku Kurdan weke gelekî nabîne 
û mafê azadiyê nade wan, peyameke xurt  bû. Ji ber vê yekê jî Tirkiye û Îraqê teşwîq kir ku li 
hember pêkanîna referandûma serxwebûna Herêma Kurdistanê bisekinin. Bi vê siyasetê Kerkûk 
hat dagirkirin û encama referandûmê heta dîrokeke ne diyar hatin paşxistin. Rawestandina 
encama referandûmê nayê wê wateyê ku Kurdan dev ji mafê xwe yê siyasî û netewî berdaye. Ji 
ber Kurdan ji hemû cîhanê re îspat kir ku ew dever ne nakokî ne lê Kurdistanî ne û ev jî bi belgeya 
referandûmê hat pesend kirin.

Îran û tirsa wê ya ji Herêma Kurdistanê ya Sekûler

Li Îranê hemû bingehên aborî û çandî hatine berhewakirin û hemû gelên Îranê di bin zext û zilma rejimê de ne. Li hember 
daxwaza Kurdên Rojhilatê Kurdistanê ku bi daxwaza azadiya netewî tevdigerin bi fetvaya Humeynî bi salan e li hember 
derdikevin. Dengê azadîxwazan qut dikin. 

Hinek mejiyên taybet hene, ne ji rêzê ne, 
di tespîtkirin, ji hev derxistin, çareserkirin 
û navlêkirinan de serkeftîtir in bi van aliyên 
xwe ji yên weke me yên ji rêzê vediqetin, 
yên weke wan pir kêm têne dîtin ango weke 
faris dibejin ‘‘Nadîde’’ne;  Albert Einstein, 
Stephen William Hawking, Kim Ung Yong, 
Paul Allen, Garry Kasparov û Judit Polgar ji 
van kesên taybet in.

Ji van dahiyên bijarte astrofizîknasê 
Îngilîz Stephen Hawking, li Pekîna paytexta 
Çînê, li ser dahatuya dinyayê hişyarî da 
mirovahiyê û li ser îxtimala şerê nukleerî, 
germbûna kurewî û pêşxistina vîrusên ge-
netîkê got ku pêwîst e em heta sala 2117an 
terka dinyayê bikin. Ne terka Bismil an 
Diyarbekir, behsa terkkirina dinyayê dike û 
ev cenab dahîyê astrofîzîkê ye, berê ku yekî 
tiştekî sosret dikir digotin filan kes terked-
inya bû, ecêb îro behsa terkedinyabûnê di 
warê zanistî de tê nîqaşkirin, sosretiyeke 
mezin li holê ye, divê ne mirovek, mirovahî 
giş terkedinya bibe.  

Stephen Hawking di heman demê de anî 
zîman ku eger gerstêrk, (gezegen) îhtîmala 
jîyanê tê de hebe bête keşif kirin ew ê bi 
leza şewqê* herî kêm 20 salî durî me be. 

Durayiyeke astronomîk û durî aqil e, lê 
cîhê acêbmayînê ye niha projeyeke mezin 
bi navê Breakthrough Starshot didome 
armanca wê jî ku mirovan ji dinyayê trans-
ferî gerstêrkeke jîyan tê de heyî (ew jî tenê 
îxtîmal e) bike.** 

Ev pirojeya bi navê Breakthrough 
Starshot ku didome programeke cidî ye, 
bûdçeyeke mezin bo wê hatiye veqetandin 
û berpirsiyarê wê jî Pete Wordenê yek ji 
dîrektor ê NASA yê berê ye. 

Tişta xerîb û ez dikim nakim fehm nakim 
ev e ku ev dahiyê sed sala dawîn, Stephen 
Hawking, dûrketina dinyayê yekane çare 
dibîne û bawer dike ku wekî din ti çareya 
xelaskirina însan tine ye. Bi rastî çareyeke 
din heye, belkî hatibe hişê we jî, gelo însan 
dest ji berjewendîyên xwe berdin, şerê 

nukleerî nekin, neftê hindiktir bi kar bînin, 
daristanan neşewitînin, agir bi pirêzeyan 
nexin, avê şolî nekin, ji bo rekolteya zêde 
îlacên kîmyewî bikar neyînin, madenan ji 
kezeba çîyayan dernexin, qet nebe terka 
parfuman bikin nabe? Qey hinekî ji kon-
fora xwe dakevin nabe?  Gelo mirov xwe 
rast bikin nabe, xwe bikin însan nabe? Qey 
nabe ji dêvla şer ve huner û zanyarîyê gûrr 
û xurtir bikin? Helbesteke min hebû:

Çavlirêyê welatekî me lê hemû kes cen-
gawer in

Di pêşbaziya wê derê de çek raman û 
huner in

Na, nabe, piştî ku ev deha, yekane (bê 
alternatif) xelasiya mirovahiyê weke 
dûrketina ji dinyayê nişan da û jixwe, xwe 
rastkirina mirovan ne anî bîra xwe, min ev 

fehm kir; îxtîmala xwerastkirina mirovan 
ji keşifkirina gerstêrkên tê de jîyan heyî û 
çûna wê qelstir e. Însan çiqas asê ye, çiqas 
ketiye berjewendîyên xwe ye, çiqas li ya 
xwe ye min fehm kir. Dûv re min fehm 
kir ku ez şaş im van dahiyan rastiya însan 
bêtir û çêtir fehm kirine. Hat fehm kirin ku 
mirovahî çîqas dijwar e û îro mirovahî ji 
stêrkan jî dûrtir e… 

* Leza şewqê: Sanîye/300000km, 
Seet/1.079.252.850km 

** Stephen Hawking: ‘‘Eger mirovahî 
bikare  gerstêrkeke din bo jiyanê bibîne dê 
emrê mirovahîyê milyon saleke din dirêj 
bibe’’. Yanî dixwaze bêje ew ê însan wê 
gerstêrkê jî ji bo berjewendîyên xwe xerab 
bike. 

KADİR KARAGÖZ

Ligel tespîteke 
Stephen Hawking 

dijwariya mirovahiyê

Çarenivîsa Rojava ne diyar e û xelk nîgeran e!

Di vê dema ku şerê li dijî rêxistina DAIŞê 
ber bi dawiyê ve diçe û rûberên ku ji xaka 
Sûriyê ji bin destên wê de bûn dide der, pirs û 
niqaş li ser qonaxa piştî DAIŞê tên kirin.

Di van heyaman de, Serokê Rêjîma Sûriyê 
Beşar Esed ji ragihandinê re axivî û got ku 
miletê Sûriyê yek e û xaka wê yek e û lê tenê 
desthilatek heye û dest ji karbidesta navendî 
nayê berdan. 

Esed di derbarê Rojavayê Kurdistanê de 
axivî û got: “Ti guftûgo bi kurdan re nayên 
kirin û Kurdistaneke dîtir li Sûriyê dê tune 
be û deverên ku niha Kurd lê belav dibin, 
deverên Sûriyê ne û herwiha ti taybetmendiya 
wan deveran jî tune ye da ku bibin deverên 
otonomiyê.”

Esed ji Kenala Meydaîn re got ku ew ê hewil 
bidin ku temamiya xaka Sûriyê kontirol bikin 
ku ev yek bi riya guftûgo û lihevkirinê be an 
bo riya leşkerî be.

Herwiha Şêwirmenda Serokê Rêjîma Sûriyê, 
Bûseyna Şeiban jî di derbarê geşedanên dawîn 
û rewşa Rojava de, bi awayekî ku gefan li Kur-
dan bixwe axivî û got: “Tiştên ku li Kurdistana 
Îraqê qewimîne divê bibin ders ji hêzên Kurdî 
yên li Sûriyê.” Bûseyna Şeiban di berdewamiya  
axaftina xwe de hêzên Tirkiyê û Amerîkayê 
yên ku li ser xaka Sûriyê dimînin weke  hêzên 
dagêrker û nerewa pênase kirin û li ser wê 
bingehê Sûriyê dê bi wan re bide û bistîne.

Herwiha Şeiban teqez  kir ku hikûmeta 
Sûriyê dest ji bajarê Reqayê yê ku niha di bin 
kontrola hêzên Sûriya Demokiratîk de ye,  
bernade.

Şêwirmenda Esed, li ser axaftinên Wezîrê 
Derve yê Sûriyê sekinî ku Welîd El-Mûelêm 

di axaftineke xwe de gotibû hikûmeta Sûriyê 
amade ye piştî dawîbûna şerê li dijî DAIŞê, 
mijara otonomiyekê li gel Kurdan guftûgo 
bike. Şeiban di şîroveya xwe de ser li gotinên 
El-Mûelêm da xuyakirin ku gotinên El-
Mûelêm bi şaşî hatine fêmkirin û baweriya 
xwe bi îmkana gengeşîkirina mijara yekîtiya 
Sûriyê anî ziman û got: “Mijara yekbûna xaka 
Sûriyê nayê gengeşîkirin.”

 Ji aliyê din ve, cîgirekî mezin ê rêberê 
komara Îslamî ya Îranê pêşbînî kir ku hêzên 
rêjîma Sûriyê di demeke nêzîk de wê berê xwe 
bidin bajarê Reqayê 

Cîgirê Xumeynî, Elî Wîlayetî di axaftina 

xwe de Amerîka bi perçekirina Sûriyê bo du 
beşan, tewanbar kir û got ‘ew hêzên ku xwe li 
rojhilatê çemê Feratê belavkirine’.

Gefên li dijî Rojava çawa hatin nirxan-
din

Jêderekî leşkerî ji nav Yekîneyên Parastina 
Gel (YPG) ku naxwaze nasnameya xwe eşkere 
bike ji Heftenameya Basê re li ser nîgeranên 
dubarebûna bûyerên Başûrê Kurdistanê li Ro-
java jî got ku rewşa li herdu deveran cuda ye 
û tiştên li Başûrê Kurdistanê çêbûne li Rojava 
dubare nabin.  Heman jêderî eşkere kir û got 
ku di navbera Başûr û Rojava de cudahiyên 

siyasî û ramanî hene, ango pirojeya li Başûr 
tê meşandin pirojeyeke netewî ye lê li Rojava 
pirojeya biratiya gelan û netewa demokiratîk 
tê birêvebirin, loma ti hincet di destên kesî de 
tune ku êrişî Rojava bikin.

Piştî DAIŞê çarenivîsa Rojava çiye?
Şîrovekar, nivîskar û çavdêr nîgeranin di 

derbarê rewş û pêşeroja Rojava û bi taybetî 
piştî ku rayedarên rêjîma Sûriyê û Îranê 
nêrînên xwe di derbarê rewşa deverên di bin 
kontirola Hêzên Sûriya Demokiratîk (HSD) 
de dimînin de anîn zimên. 

Siyasetmedar Şêxo Bello ji Basê re axivî û 
got ku di dema niha de ti metirsî li Rojava 
tune lê ji bo pêşerojê  tirs û tûlêke mezin e. 
Bello di wê baweriyê de ye ku di dema niha de 
Rejîma Sûriyê lawaz e û ne di berjewendiya 
wê de ye ku bereyeke şer a nû veke û herwiha 
rewşa navdewletî rê nade ne rêjîm û ne jî dew-
leteke din êrişeke berfireh bajo ser Kurdên 
Sûriyê. Lê Bello pêşbînî dike ku di bihara 
pêşiya me de rewşa Rojava wê bikeve nava 

metirsiyeke mezin.

“Doz doza berjewendiyan e”
Nivîskar û siyasetmedar Pîr Rustem di wê 

baweriyê de ye ku têkiliya Amerîka û dewletên 
din ên ku bi rewşa Rojhilata Navîn re mijûl 
dibin, li ser bingeha berjewendiyan tên avaki-
rin, loma heger berjewendiya wan bixwaze ku 
dev ji Kurdan berdin dê dereng nemînin! Pîr 
Rustem dibêje eger Amerîka dest ji piştgiriya 
Kurdan vekişîne, rewşa Rojava dê ji ya Başûrê 
Kurdistanê xirabtir û taltir û kareseteke mezin 
be. Tevî wê jî nivîskar Pîr Rustem geşbîn e û di 
wê baweriyê de ye ku Kurd êdî nema vedi-
gerin xala destpêkê û destkeftiyan nadin der. 
Geşbîniya Pîr ji wê yekê tê ku ev qonaxa nema 
êdî hikûmetên navendî û diktator dipejirîne, 
loma hevbeşî di hundirê erdnîgariya niha de 
dê were meşandin. Li gor Pîr, pirojeya ku li 
Rojava dewleta federal ji aliyên Amerîka û Rû-
siya ve tê qebûlkirin loma tecrûbeya Herêma 
Kurdistanê dê li Rojava dûbare nebe.

Farûq berawirdkirina di navbera Başûr û Rojavayê Kurdistanê de rast nabîne û bawer dike 
ku Başûr têk neçûye û di qonaxa berevaniya mafên xwe de ye û destkeftên xwe xurttir 
dike.  Doza Rojava ji ya Başûr cuda ye, li Rojava rewş aram nebûye û kesek nikare pêşbînî 
bike ka Kurd dê çi bi dest bixin û kesek nizane jî ku destkeftiyên hene dê bimînin an na? 

Ji aliyê din ve Rojnamevan Farûq Hecî Mustefa ku bi xwe ji xelkên Kobaniyê ye, dibîne ku 
Kurd di rewşeke zehmet û tevlîhev re derbas dibin û hîn ne xuya ye ku dever dê li ser kîjan 
rewşê bisekine. Li gor Farûq, rewşa îro û guhertinên dibin dê ne li gorî daxwaza dewletên ku di 
qonaxên borî de bi bandor bûn, bin û gelên deverê dê serkeftinan bi dest bixin.

“Başûr têk neçûye, destkeftên xwe xurttir dike”
Farûq berawirdkirina di navbera Başûr û Rojavayê Kurdistanê de rast nabîne û bawer dike 

ku Başûr têk neçûye û di qonaxa berevaniya mafên xwe de ye û destkeftên xwe xurttir dike.  
Doza Rojava ji ya Başûr cuda ye, li Rojava rewş aram nebûye û kesek nikare pêşbînî bike ka 
Kurd dê çi bi dest bixin û kesek nizane jî ku destkeftiyên hene dê bimînin an na? 

Di dawiya gotinên xwe de Farûq tekez dike ku serkeftinên  her aliyekî şer  bi serkeftina 
siyaseta wî ve girêdayî ye û ev yek jî bi hewceyî hişmendî û nêrînên xurt tê hole.

“Rojava di qonaxeke dijwar re derbas dibe”

Ehmed El-Mûhemed, xortekî ereb 27 salî ye, ji Munbicê ye lê li wir namîne dibêje ku heger 
mûçeyên baş bidin siba ez ê dakevim Munbicê û tevlî erka xweparastinê bibim! Ehmed dibêje: 
“Xwezka ez bigihîştama bajarê xwe, min dê ji dêvla 9 mehan salek jî bikira, lê bi mercê ku mûçe 
hebin!”

Ev zagona ku derketiye tenê li ser welatiyên ku nifûsa wan li ser Munbic û gundewarê wê 
dimeşe lê ev yeka dilê Mustefa El- Muhemed rihet nake tevî ku ew bi xwe ji Cerablûsê ye û li 
Munbicê rûdine! Mustefa wiha diaxive: “Divê  ez di nêzîktirîn dem de ji Munbicê derkevim û xwe 
ji leşkeriyê xilas bikim.

Ji aliyekî din xortê Ereb, Ebû El-Berai dibêje : “Di destpêka krîza Sûriyê de, weke piraniya ji 
xelkên Sûriyê em hewil didin ku neşimitin nava şerê navxweyî ji ber ku em hemû bira ne û em 
naxwazin destên me bi xwîna hev bibe.

Li deverên Kurdî jî bûye sedema niqaşan
Tê zanîn ku piroseya leşkeriya neçar li deverên Kurdî jî bûye cihê gengeşî û nakokiyan û 

hiştiye ku hejmarên mezin ji ciwanên Kurd berê xwe bidin koçberiyê yan jî li hundir mane û xwe 
jê didin alî ji ber sedemên cihêreng.  

Xortên Munbicê çi dibêjin?

GÊNCO XELÎL

Encûmena Zagonsaz a Xweseriya 
Demokiratîk, 2ê Çireya paşîn li bajarê Mun-
bicê tevî niqaş û nakokiyan, zagona erka 
xweparastinê derxist û tê de destnîşan  kir 
ku divê her xortekî ku temenê wî di navbera 
salên 1987-1999an de, tevlî rêzên erka 
xweparastinê yan jî leşkeriya neçar bibe.

Di dema biryarkirinê de, zagon rastî 
nerazîbûna rîspiyên bajêr hat lê her du alî 
negihîştin çarseriyekê, loma gava ku zagon 
ket warê bicîkirinê gelek pirsgirêk û çalaki-
yên nerazîbûnê derketin holê. 

Hinekan ji xortên bajêr bangewaziya 
tevlîbûnê bi erênî pêşwazîkirin lê hinên 
din ketin nava çalakiyên nerazîbûnê û girêv 
li bajarê Minbicê ragihandin û nexwasim 
piştî ku asayîş û polîsên leşkerî bi dehan 
xort li ser rêbendan girtin û kişandin bo 
navendên leşkeriyê.

 Girêva giştî 
Çalakvan li ser alavên hevgihandina 

civakî li hundir û derveyî Sûriyê û bi taybetî 
yên li Tirkiyê dimînin kampaniyek di bin 
navnîşana( Na ji leşkeriya neçar re) dan 
destpêkirin û bangewazî bo girêveke giştî 
hate kirin. 

Di roja 6ê Ç.Paşîn de, li danê sibê girêvê 
dest pê kir û li hin deverên bajêr deriyê 
dikanan hatin girtin û bi taybet li taxên 
Riya Cizîrê û Riya Helebê, lê li taxa Seraya ti 
dikan nehatin girtin.

Hin çalakvanan teqez kirin ku li hin 
deran deriyên dikanan bi darê zorê ji aliyê 
hêzên asayîşê ve hatin vekirin, herwiha ba-
zara sergirtî ya navendî hinek xelk lê dihate 
dîtin lê bi girseyî hêzên asayîşê hatibûn 
belavkirin.

Ji aliyekî din ve, jêderekî ji navenda bajêr 
ji Heftenameya Basê re got dikanên ku tevlî 
girêvê bûn nîşana (X) ji aliyê asayîşê ve 
hatin danîn û li hêla din jî hin kesên li mo-
tosîletan siwar bibûn, navên dikanên vekirî 
dinivîsandin da wan siza bikin, ango gef li 
kesên tevlî girêvê nabin hatibûn xwarin.

Ji hêleke din ve hin berpirsên leşkerî li 
Munbicê wêne û video belavkirin ku jiyan 

li Munbicê bi awayekî asayî derbas dibe û 
bazar bi carekê nehatine girtin gotin ku 
wêneyên li ser girêvê hatine belavkirin bi 
sibeha zû û berî vekirina dikanan hatine 
kişandin û ev yek red kirin.

 Ciwan hatin azadkirin!
Rewangeha Mafên Mirovan a Sûriyê ragi-

hand ku polîsên leşkerî yên HSDê hemû 
ciwanên ku bi mebesta leşkeriya neçar li 
Munbic û gundewarên wê, herwiha li gun-
dewarê Reqayê yê rojava, girtibûn, serbest 
berdan. Herwiha malpereke nêzîkî rêve-
beriya Munbicê jî (Munbic El-Hedes) teqez 
dike ku hemû xortên hatine girtin serbest 

hatine berdan. Munbic El-Hedes dibêje 
ku ji  bo çepisandina nirxên demokirasî û 
biratiyê û yekrêziyê zagona leşkeriya neçar 
hate betalkirin û derî ji xwebexşkirinê re di 
çarçova bajarê Munbic û gundewarê wê de, 
hate vekirin

“Zagon nehatiye betalkirin”  
Lê çalakvan Mihemed ku bi xwe ji xelkê 

Munbicê ye, ji Basê teqez kir  ku hemû 
xortên ku ji bo leşkeriyê hatibûn girtin, ha-

tine berdan lê rêveberiya sîvîl a demokiratîk 
li bajarê Munbicê û gundewarê wê zagona 
leşkeriya neçar betal nekiriye.  Mihemed 
dibêje: “Ez bawer dikim, rêveberiya Mun-
bicê bi armanca dorpêçkirina nerazîbûna 
xelkê ew xort berdan û neçar ma ku derî 
ji xwebexşkirinê re vekir. Mihemed di wê 
baweriyê de ye ku rêveberî dê bi awayekî 
demkî zagonê sar bike heya ku çend xule 
ji xwebexşan bi awayekî rêkûpêk derdiçin, 
pişt re wê careke din zagonê pêk bîne.

Rêveberiya Rojavayê Kurdistranê li ser 
astengkirin û qedexekirina kar û xe-
batên partî û aliyên Kurdî berdewam e. 
Encûmena Nitimaniya Kurd (ENKS) ku 
bi dehan endam û siyasetmedarên wê ji 
aliyê asayîşa ser bi Rêveberiya Xweser ve 
hatine girtin û di zîndanan de ne, heftiya 
borî xwast ku çaremîn kongreya xwe lidar 
bixe. Ev heyamek bû kongreya ENKSê ji 
ber sedemên cuda dihat paşxistin. Lêbelê 
asayîş û hêzên ser bi Rêveberiya Xweser 
ve ku serkêşiya wê PYD dike nehiştin ku 
kongreya ENKSê pêk were.

Hola kongreyê hat dorpêçkirin 
Biryar bû ku Encûmena Nitimaniya 

Kurd (ENKS), di 7 Cotmehê de kongreya 
xwe ya çaremîn piştî demeke dirêj ji 
paşxistinê, lidarbixista, lê hêzên asayîşê 
yên bi ser ‘Rêveberiya Xweser’ ve li bajarê 
Qamişlo ya Herêma Cizîrê ya Rojavayê 
Kurdistanê rê nedan ku kongre biçe serî û 
navenda kongireyê ya li taxa Konrîş dorpêç 
kirin û nehiştin ku nûnerên ENKSê karê 
xwe berdewam bikin.

“Xelkê hêviyên xwe bi ENKSê ve 
girêdane”

ENKSê jî li ser vê yekê daxuyanek belav 
kir û tê de eşkere kir ku Partiya Yekîti-

ya Demokratîk(PYD) bi armancgirtina 
ENKSê nîşan da ku rola Encûmenê di nava 
miletê Kurd de heye û xelkê hêviyên xwe 
pê ve girêdane û herwiha ev kiryar tê wê 
wateyê ku PYD bi sûkayetiyê bi nirxên 
demokrasî û binemayên mafên mirovan û 
giyanê Kurdewariyê dike. ENKS di daxuy-
aniya xwe de kiryar û helwesta Rêveberiya 
Xweser şermezar kir. 

ENKSê bang li hêzên Kurdistanî kir
Emîndariya Giştî ya ENKSê di daxuyanê 

de, bang li hêz û derdorên demokrasiyê, 
rêxistinên mafên mirovan û hêzên Kurdis-
tanî kir ku fişarê li PYDê bikin da ku dev ji 
van kiryaran berde.

Li hêla din Desteya Kar û Barên Navx-
weyî ya Kantona Cizîrê jî li ser astengkiri-
na kongreya ENKSê daxuyaniyek belav kir. 
Desteya navborî di daxuyaniya xwe de îdîa 

kir ku civîn û kongreya ENKSê berovajî za-
gonên Rêveberiya Xweser bû û astengkirin 
û rênedayîna kongreyê di çarçova yasayên 
rêveberiyê de bû. Heman dezgehê dîsa îdîa 
kir ku ji ber bêrûxsetiyê wan kongre asteng 
kiriye. 

Bi dehan siyasetmedarên Kurd girtî 
ne

Asayîşa Rêveberiya Xweser ya Rojava 

ku bi dehan endamên ENKSê û siyaset-
medarên Kurd avêtine zîndanê, her çiqas 
rûxsetê ji bo xwe weke hincet bigire jî beri-
ya niha gelek caran êrişî xwepêşandanên 
xelkê sivîl jî kir ku heta sivikatî jî bi ala 
netewî ya Kurdistanê hat kirin. Ev kiryarên 
rêveberiyê ji aliyê raya giştî ya Kurdan 
û rêxistinên navdewletî ve jî bi tundî tê 
rexnekirin ku ev kiryar xizmetê ji yekitî û 
tifaqa Kurdan re nakin.

Leşkeriya neçar li Munbicê jî bû sedema gengeşeyan

Asayîşa PYDê nehişt ENKS kongreya xwe pêk bîne

Jêderekî ji navenda bajêr ji Heftenameya Basê re got ku dikanên tevlî girêvê bûn nîşana (X) ji 
aliyê asayîşê ve hatin danîn û li hêla din jî hin kesên li motosîletan siwar bibûn, navên dikanên 
vekirî dinivîsandin da wan siza bikin, ango gef li kesên tevlî girêvê nabin hatibûn xwarin.

Sînemaya Kurdî, di van bîst salên dawî de, 
hem li Kurdistanê hem jî li diasporayê di nav 
geşedaneke berbiçav de ye. Piraniya fîlmên 
ku derhêner û sînemakarên Kurd bi derfetên 
xwe çêdikin, beşdarî fîlme-festîvalên girîng 
ên navdewletî dibin û xelatên mezin werdi-
girin. Dîsa, çend salên dawî li bajarên Kurd-
istana Başûr jî, bi taybet li Duhokê, Kurd bi 
xwe gihiştine zanîn û şiyana organîzekirina 
festîvalên fîlman ên navdewletî. Ji aliyê din ve, 
li Kurdistanê peydabûna dezgehên çapemaniyê 
û torên medyayî yên nû rê vekir bo geşbûna 
nîqaş û goftûgoyên li ser sînemaya Kurdî. Lê 
mixabin di heman demê de van nîqaş û goftû-
goyan, rîska şêlûkirina dîroka sînemaya Kurdî 
jî çêkiriye. Ev rîsk, bi giştî wekî hewldanên 
‘çêkirina dîrokeke kevnar’ bo sînemaya Kurdî, 
li ser bingehên nerast xwe nîşan dide. Bo vê 
ez dixwazim di vê nivîsê de behsa hewldanên 
çend kesan bikim ku dîroka sînemaya Kurdî ji 
fîlma Zerê (1926) ya Hamo Beknazarov didin 
destpêkirin. Bes ji ber ku mijar li ser nivîsîna 
qadeke hunera Kurdî ye, herwisa hewce ye 
behsa asta bikaranîna zimanê Kurdî ya ji layê 
van nivîskaran jî bête kirin. 

Nivîsîna li ser bûyerên dîrokî yan jî li ser 
dîrokê bi xwe bi qasî nasîna sedem û serdema 
peydabûna bûyerê û guherîna wê ya di nav 
demê de, zelalî û fêhmbariya zimanî jî divêt. 
Bi nisbet zimanên din, di zimanê Kurdî de ev 
pêwîstî girîngtir e. “Taybetmendiya” nivîsa 
Ferat Kevir ew e ku tê de ne tenê behsa dîrokê 
tê kirin, herwisa behsa dîroka peydabûna 
sînemayê di nav Kurdan de jî tê kirin. Bi 
gotineke din, Ferat Kevir di nivîsa xwe de behsa 
du mijar/têgehên girîng (dîrok û sînema) 
dike ku di zimanê Kurdî de heta îro di wateya 
rexnegiriyê de bi hûrgilî xebat li ser nehatine 
kirin. Ji ber van hemû sedeman em dikarin 
kêmasiyên nivîsên li ser dîroka peydabûna 

sînemayê di nav Kurdan de, bi taybet jî nivîsa 
Ferat Kevir wisa dest nîşan bikin. Berî her tiştî, 
ji bo analîzkirina berhemeke sînemayî pêwîstî 
bi nasîna teorî û rêbazên analîtîk yên sînemayê 
heye. Dîsa, heke mijar ne analîtîk be jî, bo 
nimûne bi dîroka sînemayê ve girêdayî be, wekî 
ku em di nivîsa Ferat Kevir de dibînin, vê gavê 
pêwîstî hem bi nasîna hunera sînemayê, hem 
bi zanîna dîrokê, hem jî bi fêhmkirina têkiliya 
sînema û dîrokê heye. Bes mixabin hem nav-
erok, hem jî zimanê teksta Ferat Kevir ji van 
pêwîstî û krîterên bingehîn ên rêbaza analîtîk 
û rexneyî dûr e. Bo nimûne zimanê teksta wî 
ji layê rûxsarî ve dûrî fêhmbariyê ye. Ne tenê 
şêlûtiya zimanê wî, her wisa rêbaza wî jî rê li 
ber fêhmkirina teksta wî girtiye.

Pêşnekeftina rexnegiriya sînemayî ya bi 
zimanê Kurdî, berî her tiştî pêwendî li gel 
nebûna çand û perwerdeya sînemayî li Kurd-
istanê heye. Sedemeke din jî ew e ku xebat û 
lêkolînên akademîk ên li ser sînemaya Kurdî jî, 
di gel ku pir kêm in, bi giştî bi zimanên biyanî 
hatine nivîsîn. Di warê perwerdeya sînemayî ya 
bi zimanê Kurdî de, ji xeynî Akademiya Sîne-

mayê ya Hewlêrê, mirov dikare bi tenê behsa 
beşa Kurdolojiya zankoya Artukluyê biket ku 
di van çend salên dawî de, di programa xwe 
de cih daye dersên sînemayê jî. Ev dersên bi 
navê ‘‘Destpêka Sînemaya Kurdî’’, ‘‘Avakirina 
Nasnameyê di Sînemaya Kurdî de’’ û ‘‘Temsîla 
Kurdan di Sînemaya Tirkî de’’ ji aliyê Alk. Doç. 
Yılmaz Özdil ve tên dayîn û rasterast li ser 
fêrkirina qonaxa teknîkî ya produksiyona sîne-
mayî, yan jî analîza estetîk a sînemayî nîn in. 
Armanca sereke ya wan dersan çêkirina çanda 
rexnegiriya sînemayî û destpêkirina lêkolînên 
sînemayî bi zimanê Kurdî ye. Di nav çarçoveya 
wan dersan de li ser mijarên wekî ‘hewldanên 
nivîsîna tarîxa sînemaya Kurdî, krîterên 
pênasekirina sînemaya Kurdî, sebebên nebûna 
bazareke navxweyî ya sînemaya Kurdî, di sîne-
maya Kurdî de nasyonalîzm, rêbaz û şêweyên 
temsîla Kurdan di sînemaya Kurdî û sînemayên 
biyanî de’’ nîqaş tên kirin. Bi gotineke din ev 
têgehên di çapemenî û medyaya Kurdî de bi 
zimanekî qels û rêbazeke sivik tên nîqaşkirin, 
hêdî hêdî dibin mijarên lêkolînên zanistî jî.

Ev kesên di medyaya Kurdî de nîqaş û goftû-

goyan li ser sînemaya Kurdî û tarîxa sînemaya 
Kurdî dikin, ne ehl û pisporên vî warî bin jî, 
pêwîst e berî her tiştî li zimanê xwe hişyar bin 
da nebin sebebê çêkirina termînolojiyeke xelet 
û rêbazeke xirab di warê rexnegiriya sînemayê 
de. Dîsa, her çiqas ji ber rewşa sosyo-polîtîk 
a Kurdan, sînemaya Kurdî di nav çarçoveyeke 
giştî û mutleq de neyête pênasekirin jî, ev tay-
betî nayête wateya nebûna sînemayeke Kurdî, 
şêlûkirina hebûna sînemaya Kurdî bi rêya dest-
nîşankirina hinek fîlmên ne Kurdî, pêngaveke 
xeter e. Eger ew kesên li ser sînemaya Kurdî, 
nemaze li ser tarîxa sînemaya Kurdî dinivîsin, 
hişyariya vê yekê nekin, dê ji faydeyê zêdetir 
zerarê bidin Kurdan û sînemaya wan.

Gelo Kurd çima dixwazin fîlma Zerê wekî 
‘yekemîn fîlma Kurdî’ bi nav bikin? Belkî gelek 
bersivên vê pirsê hebin, bes dîsa jî em dikarin 
bibêjin ku, wekî hemî şêwazên dîroknûsiya 
nasyonalîst, daxwaza destnîşankirina fîlma 
Zerê, yan jî filmeke din a biyanî wekî destpêka 
dîroka sînemaya Kurdî, eger nezanî nebe, kir-
yareke siyasî ye. Zîra ‘‘Kurdkirina’’ fîlmekê, bi 
rêya çend nivîsên rojnameyan pêk nayê. Li her 
derê dinyayê di nav saziyên sînemayî yên fermî 
de (wekî CNC’ya fransî) ji bo destnîşankirina 
nasnameya fîlmekî hinek krîterên polîtîk 
(wekî nasnameya fermî ya derhêner, çêker û 
navê dewleteke serdest ku şîrketa çêker pê ve 
girêdayî), aborî (wekî para şîrketên produksiy-
onê di budçeya fîlman de, nasname û hejmara 
karmendên fîlmê), çandî (wekî rêjaya bikaranî-
na zimanekê di nav çîroka fîlmê de) û hunerî 
(wekî raçandina çîroka fîlmekî li gorî estetîk 
û şêwaza naratîf ya sînemaya welatekî yan jî 
milletekî) hene.

Wekî em di nivîsa Ferat Kevir de jî dibînin, 
gelek kesên ku li ser dîroka sînemaya Kurdî 
dinivîsin, berî ku behsa wan agahiyan bikin, 
dîroka sînemaya Kurdî ji fîlma Zerê didin 
destpêkirin. Bêyî ku Ferat Kevir bizane, ew bi 
xwe di nav hewldana nivîsandina dîroka sîne-
maya Kurdî de ye, îddia dike ku ‘‘heger rojekê 
dîroka sînemaya Kurdan were nivîsandin” divê 
destpêka sînemaya Kurdî ji fîlma Zerê dest pê 
bike. Herwiha Rohat Alakom (Kürt Sineması, 

Agora kitaplığı, 2009) diyar dike ku ‘‘Yekemîn 
fîlma Kurdî ya ku Kurd, bi taybet jinên Kurdan 
û jiyana wan aniye ser ekranan fîlma Zarê ye ku 
di sala 1926an de hatiye kêşan.’’(r. 35). Bülent 
Gündüz di nivîsa xwe ya bi navê İlk Kürt Filmi 
Grass Mı? de wisa dide zanîn ku fîlma Grass 
(1925) ya Merian C. Cooper & Ernest Schoed-
sack, yekemîn fîlma Kurdî ye.  

Ev boçûnên li ser dîroka sînemaya Kurdî, 
bûne sebeb ku di nav raya giştî de ev herdu 
fîlm wekî yekemîn fîlmên Kurdî bên naskirin. 
Lê di rastiyê de, di van herdu fîlman de tekane 
xala muşterek ew e ku mijara wan li ser Kurdan 
e. Ji xeynî vê rastiyê, ne derhêner û çêkerên van 
fîlman, ne nasnameya wan a fermî Kurdî ye û 
ne jî wek fermî Kurdî ne. Dîsa her yek ji wan 
wekî fîlmeke girîng a dîroka sînemaya welatekî 
cûda tê nasîn. Bo nimûne Zerê duyem fîlma 
derhênerê ermenî yê navdar Hamo Beknazarov 
e ku wekî pêşengê sînemaya ermenî tê nasîn. 
Herdu derhênerên belge-fîlma Grass, Merian 
C. Cooper & Ernest Schoedsack jî Amerîkî ne 
û di sala 1933yan de fîlma xwe ya binavûdeng, 
King Kong, kêşane.

Ji aliyê din ve, behskirina ‘Kurdan’ di van 
herdu fîlman de, bi çi awayî têrê naket ku em 
van fîlman wekî ‘fîlmên Kurdî’ bi Lê êdî wextê 
wê yekê ye ku nivîskarên medyatîk ên li ser 
sînemaya Kurdî dinivîsin xwe ji vê dezenfor-
masyonê bidin paş û baldariya xwe bidine ser 
sînemaya Kurdî. Lê belê ji bo ku bikarin vî karî 
bikin, divêt berî her tiştî sînemaya Kurdî nas 
bikin!nav bikin. Mesela îro piraniya eşîreta 
Bextiyariyan, ku di belgefîlma Grass de behsa 
wan tê kirin, xwe wekî Kurd nahesibînin.Yanî 
Kurdkirina vê fîlma Amerîkî bi rêya xuyabûna 
eşîreteke Kurd ku êdî xwe di nav nasnameya 
Kurdî de nabînin, îddîayeke mezin e û ne 
karekî ciddî ye. Zîra di heman fîlmê de ji xeynî 
Bextiyariyan gelek kesên ji neteweyên cuda 
jî cih digirin, wekî tirkên Anatolyayê, ere-
bên koçer hwd. Ev her du fîlmên biyanî tenê 
dikarin bibin belgeyên dîtbar ji bo antropolog, 
sosyolog û dîroknasên ku di warê Kurdolojiyê 
de dixebitin. Yan jî wekî du fîlmên biyanî bên 
binavkirin, ku mijara wan li ser Kurdan e. 

Festîvala Fîlman a Zarokan a Navnetewî li 
Enqereyê di navbera 9-16 Mijdarê de tê lidar 
xistin. Festîvala Fîlman a Zarokan a Navnetewî 
ji aliyê Komeleya Sinetopyayê û Şaredariya 
Çankayaya Enqereyê ve li dar dikeve. Koor-
dînatora Festîvala Fîlman a Zarokan Şebnem 
Aktolga di derbarê festîvalê de ji Heftenameya 
Basê re axivî. 

Festîvala fîlmên zarokan pir girîng e 
Akademîsyen, nivîskar û dildarên sînemayê 

yên di koma Sinetopyayê de, di 2010an de hatin 
ba hev û vê komê di demeke nêz de li ser navê 
Dildarên Sînemayê a Sinetopyayê Komeleya 
xwe ava kirin. 

Aktolga li ser fikra çêkirina festîvaleke fîlman 
bo zarokan wiha dibêje, “Jixwe em Komeleya 
Sinetopyayê ne û wek komeleya sînemayê fikra 
me ya festîvalê hebû. Em li ser projeyeke wiha 
diaxivîn. Min ji berê ve xebatên li ser zarokan 
xeyal dikir her wisa hevalên me yên komeleyê 
jî wisa difikirîn û qîmet didan vê mijarê. Dema 
ku me di nav xwe de digot, ‘Çima festîvala 
fîlman a zarokan çênabe?’ wê çaxê axaftina 
çêkirina festîvalê derket holê. Pişt re me dest 
bi xebatan kir û em ewilî çûn ba Şaredariya 
Çankayayê. Me behsa fikr û amadekariyên xwe 
yên festîvalê kir. Şaredariya Çankayayê gelek bi 
êrenî li ser vê xebatê axivî. Tunebûna xebatên li 
ser zarokan bala van jî kişandiye û dixwazin li 
ser zarokan xebatan pêk bînin. Ev proje qebûl 
kirin û cî dane me û gotin em ê jî tevlî vê xebatê 
bibin. Ji wê wextê û pê ve bi alîkariya Şaredariya 
Çankayayê xebat pêk tên. Ji ber ku bo festîvalê 
şaredariyê cî da, bi saya vê yekê dê temaşekirina 
fîlman bo zarokan bê pere jî bibe.”  

Çarçove û naveroka festîvalê bi piralî 

hatiye amadekirin 
Aktolga li ser amadehiya festîvalê jî van aga-

hiyan dide, “Amadehiya festîvalê di nava sal-sal 
û nîvekê de pêk hat. Ji ber ku me bi tenê li ser 
sînemayê nefikirî, me di gel çarçoveya festîvalê 
beş û xebatên din jî amade kirin. Li ser meselê, 
bo zarokan cure cure atolye hatin amadekirin 
û wekî din bo dê û bavan panel û hevpeyvîn di 
bernameya festîvalê de cî digirin. Amadehiyan 
wexteke dirêj girt, em westiyan lê em ji vê xe-
batê kêfxweş bûn hê jî gelek kêfxweş in. Digel 
vê pojeyê me gelek kes nas kirin. Me dît gelek 
kes hene ku zarokan difikirin, bo wan dixwazin 
tiştan bikin lê van kesan nekariye bên ba hev. 
Em ne bi hestên ‘ez’ bi hestên ‘em’ tevgeriyan, 
me got bila bo zarokan xebateke kolektîf çêbe.”  

Aktolga wiha bersiva pirsa ‘Gelo bi rastî jî 
ev festîval, di qada xwe de ya yekem e an ji ber 
naverok û çarçoveya xwe wek yekem festîvala 

fîlman a zarokan tên qebûlkirin? dide, “ Bi 
rastî dema ku em bibêjin festîvala yekem dê 
neheqî li hin xebatan bibe. Gava ku me dest bi 
vê xebatê kir di heman demê de me lêkolîneke 
berfireh jî kir. Me dît ku hin xebat bo zarokan 
hatine ceribandin, hatine kirin û têne kirin jî. 
Heta piştî festîvala me dê li Stenbolê fes-
tîvaleke li ser zarokan jî bê kirin. Erê wek goti-
na we, di vê çarçove û naverokê de û beşdariya 
evqas welatê di vê festîvalê de yekem car pêk tê. 
Her wisa cara yekem festîvala zarokan e ku li 
Enqereyê tê lidar xistin.” 

Di festîvalê de, fîlmên cur bi cur tên 
nîşandan

Bernameya Festîvala Fîlman a Diyarê 
Zarokan rengîn û pir alî xuya dike û Aktolga 
wiha behsa fîlman û mêvanên festîvalê dike, 
“Ji 23-24 welatan fîlm di festîvalê de cî digirin. 

Mixabin em her derhênerê fîlman nikarin 
bikin mêvan lê belê me ew vexwendine ku em 
ê fîlmên wan bidin nîşandan. Hin derhênerên 
din jî ji ber bernameyên xwe nikarîn bên. Dê 
zarok ji 23-24 welatên cihê fîlman temaşe 
bikin. Li Tirkiyeyê bi rastî jî sînemaya zarokan 
gelekî xirab e. Helbet meriv bibêje qet tune 
bû wê neheqî li hin xebatan çêbibe lê yek û du 
mînak hene hema bi tenê ev in… Bo sînemaya 
zarokan ne nîyet hebûye ne jî xebat hatine ki-
rin.  Bi rastî festîval û xebatên ku di vê çarçov-
eya festîvalê de tên kirin, bangewaziyek e ku 
bila li Tirkiyeyê sînemaya zarokan bê çêkirin. 
Ji ber ku beşa sînemayê a hunerê pir girîng e. 
Him bi awayê dîmen him jî bi awayê bihîz-
barî xîtabê zarokan dike. Ji aliyê din ve di vê 
festîvalê de, me xwest ku ji her deverên cîhanê 

fîlm cî bigirin da ku bala zarokan bikişîne û za-
rok çanda xwe û yên din bidin berhev û bifiki-
rin. Ev yek bandoreke êrenî dê li ser hişmendî û 
xeyalên zarokan çêbike. Li ser meselê dixwazim 
navên çend fîlman bidim. Fîlma anîmasyon a 
bi navê Weke Kundir Jiyana Min (Kabak Olarak 
Hayatım), fîlma Rapunzel. Fîlma Swêdî ya bi 
navê Cacix Bavik û Şerê Zeytûnan. Her wisa bo 
saetên dê û bavan a êvarê jî fîlma ji sînema-
ya Îranê ya bi navê Soyuq cî digire. Ev fîlm li 
Tirkiyeyê cara yekem dê li vir bê nîşandan û wê 
derhêner jî beşdar bibe. Wekî din bo zarokên 3 
salî kurtefîlm jî hene. Ev fîlm zehf baş hatine 
çêkirin û bi qelîte ne. Armanca me ya cî dayina 
van kurtefîlman ew e ku zarokên piçûk li gel 
dê û bavên xwe werin sînemayê hînî çûyîn û 
hatina sînemayê bibin.”  

Rexneyek li ser hewldanên çêkirina dîrokeke kevnar a Sînemaya Kurdî

Ev kesên ku di medyaya Kurdî de nîqaş û goftûgoyan li ser sînemaya Kurdî û 
tarîxa sînemaya Kurdî dikin, ne ehl û pisporên vî warî bin jî, pêwîst e berî her 
tiştî li zimanê xwe hişyar bin da nebin sebebê çêkirina termînolojiyeke xelet û 
rêbazeke xirab di warê rexnegiriya sînemayê de.

Di festîvalê de ji bilî nîşandana gelek fîlman ji bo zarokan gelek xebat û çalakiyên atölyeye jî 
tên li dar xistin. Aktolga di derbarê çalakiyên atolyeyê de jî wiha diaxive, “Derûnnasên me hene 
li ser derûniya zarok û derûniya perwerdeyê panelan çê dikin. Ji ber ku ev mijar gelekî girîng 
e û divê ev mijar xwe bigihê girseyan û me ev pêk anî. Ligel vê roja çarşembê tevî derhêneran 
wêjevan jî li ser mijarên, di Tirkiye û cîhanê de sînemaya zarokan wê panelekê bidin. Li hin 
welatên cihanê ev 50 sal in ku festîvalên fîlman ên zarokan tên li dar xistin. Li Tirkiyeyê di vê 
mîjarê de pêşketinek tune ye.”

Zarokên penaber û otîstîk jî wê cihê xwe di festîvalê de bigirin
Yek jî armanca festîvalê ew e ku xwe bigihînin zarokên ku ji van çalakiyan mehrûm in û 

Aktolga derheqê vê mijarê de van agahiyan dide, “Em dizanin ku hin zarok jixwe van cure ça-
lakiyên çandî dibinîn û ji van sud werdigirin. Ji bo me derdê esasî ew e ku zarokên nikarin xwe 
bigihînin van cure xebatan, bila ev zarok ji vê festîvalê feydeyê bibînin û beşdarî vê festîvalê 
bibin. Li ser meselê em ê zarokên penaber û otîstîk binîn vê festîvalê. Em vê mijarê girîng 
dibînin lewma piştî festîvalê jî dixwazin xwe bigihînin zarokên din. Armanca me ew e ku xwe 
bigihînin zarokên li gundan dijîn, wek sînemaya gerok xebatan pêk bînin. Me ev armanca xwe ji 
Şaredariyê re jî got.”  Koordînatora festîvalê Şebnem Aktolga herî dawî dibêje bila zarok û dê û 
bavên van werin û beşdarî vê festîvalê bibin.

Li Tirkiyeyê xebatên li ser sînemaya zarokan kêm in

Lütfi Özkök di sala 1923an de hatiye 
dinyayê û di salên pêncî de jî ji bo xwendinê 
berê xwe dabû Parîsê. Parîs wê demê li gora 
lîteratura ewrûpî Mekaya nivîskar, resam û 
rewşenbîran bûye. Piraniya şaîr, nivîskar û 
rewşenbîrên dinyayê xwe li Parîsê digirtin 
û li Parîsê di cîhana xwe ya afirandinê de 
diliviyan.

Ji bo hin nivîskarên dinyayê, welatê wan û 
zimanê wan têra wan nedikir û wan baw-
er dikirin ku ew dikarin bi riya Parîsê li 
dinyayê vebin û ancax bi riya zimanê frasizî 

kapasîteya xwe ya entelektuelî bilind bikin û 
gerdûnî bibin. 

Yek ji nimûneyên naskirî “Li benda Godot” 
ya Samuell Beckett e. Samuel Beckett jî wek 
Lütfi Özkök bi ciwanî berê xwe dabû Parîsê 
da ku li Parîsê bi riya edebiyatê cîhanine 
nû li cîhana heyî zêde bike û ew cîhan jî bi 
fransizî lê zêde kir. Bi wê cîhanê kir ku em 
hemû li benda Godot rawestin. Ji xwe hûn 
bi serpêhatiya Milan Kundera jî dizanin, lê 
dibe ku haya we zêde ji serpêhatiya Lütfi 
Özkök tunebe. Lütfi Özkökê ku di sala 1950î 
de bi niyeta çend salekî ji bo xwendinê berê 
xwe dabû Parîsê, li unîversîteyeke Parîsê ket 
xefka evînê û dil da keçeke swêdî ya bi navê 
Anne-Marie. Jê û pê ve Anne-Marie bû her 
tiştê Lütfi Özkök; bû hezkira wî, hevala wî, 
welatê wî û heta zimanê wî. Ew li wê hêlînê 
lûsiya û di wê hêlînê de ma. Piştî xwendina 
xwe ya li Parîsê ew li welatê xwe venegeriya, 
wî bi evîna xwe re berê xwe da welatê wê. Wî 

bi du zimanan berê xwe da Swêdê; bi tirkî û 
fransizî. Ew hingî di du cîhanan diliviya, di ya 
tirkî û ya fransizî de. Lê deriyê cîhaneke nû li 
ber vedibû, wî ê li vê cîhana nû, cîhan dagir 
bikira. Ew hatibû welatê Nobel; li vî welatî 
bi navê Nobel xelata edebiyatê ya herî bi 
prestîj dihat belavkirin. Wê akademiya Swêdê 
jî hingî di bin tesîra pîvana entelektueliya 
fransizî de mabe, loma wan xelata Nobel ya 
pêşî di sala 1901ê de da nivîskarê fransiz Sully 
Prudhomme. 

Her xelatgirekî Nobel yê edebiyatê bi 
tenê dikarin carekê vê xelatê wergirin, lê bi 
dehan fîgurên portreyên Lütfi Özkök ev xelat 
wergirtine. Ji xwe piştî ew bi hezkira xwe 
Anne-Marie re li Swêdê bi cih bûn, ew êdî bi 
dû nêçîra portreyên şaîr û nivîskarên dinyayê 
ket. Rast e ku wî bi xwe jî şiîr dinivîsandin; ji 
fransizî û vê dawiyê jî ji swêdî şaîrên bijarte 
wergerandine tirkî, lê ew li dû avakirina 
nasnaveke hostetiya portreyên nivîskaran 

bû. Ew welat bi welat, bajar bi bajar li dû 
nivîskarên xort ên hoste digeriya û pêşeroja 
wan di edebiyata wan de didît. Wî loma ew 
didan ber objektîva xwe. Wî hemû nivîskarî û 
jiyana wan ya şêrîn û tehl di portreyê wan de 
dicivand.  Bi riya çapemenî û navgînên edebi-
yatê jî radigihandin me. Te digot qey Lütfi 
Özkök bi wan portreyan ew nivîskar ji bo 
xelata Nobel ya edebiyatê pêşniyazî akademi-
ya Swêdê dikirin. Ew portre ji akademiyê re 
dibûn çavkanî û piştî bi salên dirêj xwediyên 
portreyên Lütfi Özkök dibûn xelatgirên Nobel 
yê edebiyatê. Îro, gava mirov li lîsteya xelat-
girên Nobel ên edebiyatê dinêre, mirov dibîne 
ku portreyên bi dehan xelatgiran ji objektîva 
Lütfi Özkök e. Ji Jean-Paul Sartre bigire heta 
Samuel Beckett; ji Pablo Neruda bigire heta 
Gabriel García Márquez; ji Eyvind Johnson 
bigire heta Tomas Tranströmer ji destên Lütfi 
Özkök derketine. Ji bilî xelatgirên Nobelê, wî 
portreyên bi sedan nivîskarên din jî girtine 

û ew bi objektîva xwe nemir kirine. Lütfi 
Özkök di salên xwe ên dawî de mîna piraniya 
sirgûniyan lê hatibû. Nexweşiya nostaljiyê dev 
jê bernedida. Ew bi xeyalên zaroktiyê li cih û 
warên berê vedigeriya. Lê zaroktî û xortaniya 
wî di ber wî re bihurîbûn û çûbûn. Ew nema 
dihatin zeftê. Hevalên wî hemû miribûn. Hez-
kira wî Anne-Marie jî xatirê ebedî jê xwest-
ibû. Herçiqas sê zarokên wî hebûn jî ew li vê 
dinyayê tikûtenê mabû. Wî êdî nema dikarîbû 
namzetên xelatgirên Nobel ên edebiyatê jî 
bigihanda. Ew di nav hesabekî de vedigevizî. 
Lingekî wî li vê dinyayê, yek li dinyaya din 
bû. Gava cara dawî ez çûm serdana wî, min 
dît ku eynî mîna karakterê Vilhelm Moberg, 
Albert Carlsson lê hatibû. Ew bi rastiya 
jiyanê derdiket rêwîtiyên xeyalî û li zaroktî 
û xortaniya xwe digeriya. Niha ji wê ger û 
rêwîtiyê xelas bûye, di mijdara 2017an de li 
Stockholmê serê xwe danî û li welatê xerîbiyê 
ket xewa herheyî...

FIRAT CEWERÎ

Lütfi Özkök

Festîvala Fîlman a Zarokan a Navnetewî li Enqereyê di navbera 9-16 Mijdarê de tê li 
dar xistin. Festîvala Fîlman a Zarokan a Navnetewî ji aliyê Komeleya Sinetopyayê û 
Şaredariya Çankayaya Enqereyê ve li dar dikeve û di festîvalê de 23-24 cure sînemaya 
welatên cîhanê fîlm tên nîşandan.

Li Enqereyê festîvala fîlmên zarokan li dar dikeve

EKREM YILDIZ



Dîroka dinyayê ya fermî ji destpêkê heya 
îro ji vegotina şeran pêkhatiye! Civakên 
dinyayê di tu demên dîrokê de rojek bê şer 
derbas nekirine! Îqtîdaran hebûna xwe li ser 
şeran zexm kirine û herdem şer berdewam 
kirine! Di her şerî de bêgûman civak bi her 
awayî bandor digire lê bes yên ku herî zêde 
ji şer bandor digirin peşî zarok duv re jî jin 
in! Şer bêwatetiya xwe di encama şer de 
derdixe holê ev derxistin jî bi zarok û jine te 
vegotin! Ciwan giş dimrin! Mêr di çepera şer 
de jiyana xwe ji dest didin ew jî diçin lê belê 
yên ku li pey wan dimênin zarok û jin in! 

Filmê Behmen Qobadî yê Dema Kusî 
Difirin jî hêla şer ya ku bandora xwe li ser 
zarokan hiştiye kiriye dîmen. Film ji serî 
heya dawî bi zarokan di meşe! Zarok di 
erdnîgariya welatê min de weke ku bermayî 
yên şer in. Ew û jin! Zarok bê bav mane û 
dixwazin jiyana xwe berdewam bikin! Guhê 
wan li dahatuyê ye! Ka gelo wê dahatû çawa 
be? Emê heya heya yê di nav vê rewşê de 
bijîn! 

Film qala dema Seddam ya berî ku ji 
îqtîdarê bikeve dike! Rewşa kurdan ne baş 
e! Seddam Huseyin bi her awayî zilimkari-
ya xwe li ser kurdan berdewam dike! Li 
Kurdistanê şer heye lê şer ne yê kurda ye şer 
şerê dagir kirina Kurdistanê ye! (ma kengî 
Kurdistan bê şer maye!) Gel dîsa berê xwe 
daye çiyê û xwe spartine newalan! Ji gund 
û bajarên xwe koç kirine li çiyayên xwe li 
welatê xwe mecbûr manê ku di konan de 
bijîn! Hal yemane, dîrok dîsa dubare dike! 

Rewş dîsa ber kendal e!
Ji bo paşeroje agahî hewce ye! Di wî gundî 

de kurek bermayî ye şer bi navê Satelayt 
heye ku ji karên televîzyonê fêm dike! 
Film li ser wî diçê lê bes bûyera kêleka wî 
bandora xwe zêdetir li film dide! Weke ku 
derhêner dibêje hûn Satelayt bişopênin lê 
bi çîroka Agrîn aciz bibin. Kesên ku ji ber 
şer bazdane û xwe spartine çiyê li benda 
agahiyekê ne ku rewşa şer wê bi ku de 
here! Satelayt di gund de him karê antênan 
dike him jî zarokên gund organîze dike 
ku mayînên di erdê gundiyan de hatinên 
çandin bi zarokan bide top kirin! Dîsa zarok 
dibine amûra paqij kirina şerê qirêj. Dema 
em li zarokan dinêrin jî em dibînin ku her 
yek ji wan parçeyek ji laşê xwe di dewsa 
mayîna ku rakiriye de deynaye! Yan destên 
wan nînin an jî lingên wan an çavên wan kor 
in an jî hestên wan! Ev hemû jî diyariya şer 
ya bi êş e ji bo zarokan! 

Di serî de em dibên qey Riga, Agrîn 
û Hingav bira û xwişkên hev in lê bes 
di berdewam kirina film de rastî mîna 
şimaqekê li rûyê me dide! Agrîn jî bermayî 
yeke şere lê bes çîroka Agrîn ne mîna çîroka 
zarokên din e! Agrîn keçeke Helepçeyî ye 
ku ji qirkirina Seddam Huseyin xelas bûye 
diya xwe û bavê xwe di vê qirkirinê de wenda 
kirine! Lê belê şer ewqas tiştek xirabe ku 
gelo mirov bimire an sax bimêne carna 
cûdahî ya wan namêne! Heger dijmine 
mirov jî bêrûmet bê îcar şer bandora xwe bi 
her awayî dide hîs kirin. Mixabin di dîroka 
Kurdan de heya niha dijminekî bi rûmet 
nebûye para wan! Agrîn jî di vî şerî de mîna 
zarokek kurd bandora xwe bi awayekî herî 
hişk digire! Leşkerên Seddam di dema şer 
de dest dirêjiye li Agrînê dikin û wê ducanî 

dihêlin! Para Agrîn ya şer jî ji vî aliyî ve li 
Agrîn dixe! Agrîn dixwaze ji vê parê xilas 
bibe lê bes birayê wê dibe asteng. Mirov 
dikare wisa bixwenê ku Agrîn her dixwaze 
vê tekiliya êrîşkar di bedena xwe de bi 
qedêne û hewl dide xwe û encama êrîşa leş-
keran ji holê rakê ku êdî ev encama bi lanet 
ji ser Kurdistan e rabe! Tu tekilî di navbera 
wê û dijmin de nemêne! Lê bes jiyan vê 
derfetê nade Agrîn û ew jî mecbûr dimêne 
bi vê encame bijî! Dawî ya Agrîn ji bo yên 
bermayî dibe mînakek ku êdî tu tekilî di 
navbera wan û dijmin de nemênê! Agrîn 
li rê yên xwe kuştine digere! Carna xwe di 
golekê gurî de di xeniqêne û carna jî bi xazê 
xwe dikuje! Carna jî li ber kendalekî bayekî 
hişk porên wê difirêne! Dawiya Agrîn jî di 
bin wî kendalî de dibe! 

Birayê Agrîn Hingav jî bermayiyekî ku bi 
bedena xwe bedel daye ye! Wî her dû destên 
xwe di topkirina mayînên dewletên ku qaşo 
demokratik û maf parêzin de wenda kiriye! 
Gelo lêkolînek heye ku ka çend zarokên 
kurd ji ber sedema mayînan dest û lingên 
xwe ya herî girîng jî jiyana xwe wenda 
kirine! Na di destên me de tu lêkolînê bi 
vî rengî nîn e! Her zarokê ku di teqîna 
mayîna de jiyana xwe an jî lebatek bedena 
xwe wenda kiriye heye! Ev êdî bûye qedera 
kurdan! Welatê kurdan ji aliyê çar dewl-
etên êrîşkar ve hatiye parçe kirin û di her 
sînorên wî parçeyî de biqasî hebûna wan 
mayîn hatine deynan! Ev mayîn jî her û her 
bûye sedema mirina kurdekî! Hingav di nav 
ewqas zehmetî de jî malbata xwe difikire. 
Xwesteka Agrîn ya xwekuştine dizane. Ji 
xwe di xewna xwe de ditîye ku we Agrîn 
û Riga bimirin. Dixwaze ji Agrîn re bibe 
asteng û endamên malbata xwe bipareze! Lê 
bes tişta ku hatiye serê wan tiştên ku jiyane 
êdî jiyana wan bê wate kiriye! Şikandina 

hestên zarokan û perçe kirina bedenên wan 
di film de di bêdengiya Agrîn û bêçaretiya 
Hingav de xwe didin der! Riga zarorekî kore 
û encama erîşeke destdirêjiye ye! Wek zarok 
ew jî para xwe ji bûyerên derdora xwe digire! 
Şer amûreke devê îqtidara ye mîna lîstika 
wan ya rojane ye, kes nebêje haya wan ji 
encamên şer nine, belê haya wan jê heye 
û ev îqtîdar li ser van encaman jiyana xwe 
berdewam dikin!

Film zêdetir li ser zarok û extiyaran diçe! 
Jin zêde di film de nayên xuya kirin! Dibe 
ku hinek li ser jinan jî hatibane sekinan-
din lê bes mijara film giraniya xwe dide ser 
zarokan! Ma paşeroj jî ne di destên zarokan 
de ye ji xwe! Satelayt mîna nûçegihanekî 
di gund de tevdigere! Mamoste jî li gund 
heye lê bes ew bi xwe jî mîna Satelayt çarê 
nake! Çi hebe Satelayt dizane! Ew xilaskarê 
wan e! Li Iraqê çi diqewîme Sateyat ji wan 
re radigihene zana û rêvebire wî gundî ye! 
Gotina Busch werdigerêne: Wê sibe li Iraqê 
baran bibare!  Piştî ku Agrînê nas dike dil 
dikeviye lê bes hestên Agrîn mîna çukekî ku 
perên xwe wenda kiribe û êdî nema bifire 
bûye! Di dawî de dîsa di ber Agrîn de lingê 
wî birîndar dibe lê dîsa jî çare nake!

Diyaloga Satelayt û mamosteyê gund bala 
min kişand! Piştî ku Emerîkî dikevin Iraqê 
Satelayt çek kirê dike û di kêleka dibistanê 
de di deynê! Mamoste dibêje ev der dibis-
tane ala spî li vir e kes êrîş nake û ji zarokan 
re çêk hewce nake dive ew bi zanistî mezin 
bibin! Satelayt jî nemerdî nake û ji çend 
zarokan pirsên matematike dike! Zarok di 
derbekê de bersivên rast didin û Satelayt 
dibêje mamoste ku va zarok tiştên ku tu 
dibêje zanin lê bes nizanin şer bikin divê 
fêrî şer bibin ku karibin xwe biparêzin! Rûyê 
şer yê bi qirêj dîsa xwe di zarokan de derdixe 
der! Dîsa zarok dibine amûra şer!

Film ji destpêke heya dawiye bi dîmenên 
teng berdewam dike! Erdinîgariyek mîna 
Kurdistanê bi girteyên teng kêşandin asê 
mayîna wê deverê dide xuya kirin! Devera 
ku ji film re dibe materyal yeke yek ban-
dora xwe ji mijarê digire! Mijar û kamera 
hevsengiyek çêkiriye û ji serê film heya 
dawiya film derhêner li gor mijarê dîtina me 
jî asê hiştiye! Dever teng girtiye û xwestiye 
me bi mijare teng bike! Dever mije çavên 
me nikarin dûr bibînin mij dibê asteng! Erd 
herî ye demeke hesase dibe ku lingên me 
bişemite em bikevin erdê an jî dibe ku em di 
nav wê herî ye de bimiçiqin. Devera film pir 
tevlîheve û tam li gorî mijare ye! Ma di şer 
de sererastî heye! 

Film rastiyekê eşkere pêşkeşî me dike! 
Dewra Seddam diqedê û êdî Emerîkî bi 
firfirokên xwe broşuran belav dikin! Dewsa 
xaza Seddam broşurên derewkar digire! 
Êdî wê azadî û başiyê ewe bênin ew in yên 
ku ji bo me baş in û ji bo me hatine welatê 
me! Kurikê piçuk weke diyarî destê peykerê 
Seddam yê ku hatiye ruxandin dide Satelayt! 
Weke ku bêje va Emerîkî hatin û para me ya 
vî welatî ev destê Seddam e! Ji xwe masiyên 
wî yên sor ku dide Satelayt jî boyax kirine 
mîna rû yê kesên ku di dewsa Seddam de 
cih girtine! Her tişt derew derdikeve! Ya 
rast ew e ku yên mirin ketin bin erdê yên 
ku man jî bi êş û elem bi kêmasî û jana 
xwe jiyana xwe berdewam kirin! Derhêner 
ewqas rastî tevgeriyaye ku di wê saetek û 
nîv ya film de her dîmên wijdanê me hezar 
pêncsed sal dev ji  me bernade! Ewqas xuya 
ye ku rizgariya kurdan wê ne ji destên kesên 
derve bê! Dostên kurdan tenê ew çiyayên ku 
wî gelî xwe spartiye de ye! Ev jî eşkereye ku 
na Kusî nikarin bifirin heger bi firê ketibin 
jî ew fireke derewe û wê zû li bin guhê erdê 
bikevin!

Di derbarê dayîkeke îspanî; Manuela… 
Dîrektorê îspanî Pedro Almodovar, di 

sînemaya Îspanya de di cihekî girîng de dise-
kine. Xwediyê hunereke xurt û nasnameyeke 
biyanî ji civakê ye; hevzayend e. Çima em be-
hsa nasnameya wî ya zayendî dikin? Ji ber ku 
di fîlmên xwe de axilebe qala serpêhatiyên 
mirovên hev-zayend dike. Yanî nasnameya 
dîrektor sîrayetî hûnera wî jî kiriye bi 
awayekî xwezayî… 

Fîlmên wî hem bi dekor-kostumên xwe 
hem jî bi lehengên xwe pir rengîn in. Lê ligel 
ewqas rengîniyê jî tije êş û keder in fîlmên 
wî. Lehengên Almodovar yên jin, ji derve 
kêfxweş û aram xuya dikin lê di hundirê 
wan de her tim agirê êşeke kevn heye. Hûn 
dikarin vê hevokê ji ters ve jî bixwînin. Ji ber 
ku êş û kêf cêwî ne. Di psîkolojiyê de ji vê 
rewşê re dibêjin xerabiya tevgeran (anksiyete, 
bîpolar… hwd.) 

Di fîlmê me ‘Di Derbarê Dayîka Min De 
Hemû Tişt’ de, çîrokeke pir trajîk diqewime 
li kuçeyeke Madrîdê. Lehenga me Manuela, 
lawkê xwe yî xort Esteban dibe şanoyekê. 
Dema ku ji şanoyê derdikevin, Esteban 
dixwaze ku ji şanogera serkeftî Huma 
destnîşanekê bigre. Di bin baranê de li du 
tirimbêla Huma baz dide lawik. Ji nişka ve 
ji hember tirimbêleke din derdikeve pêşiya 
lêwik û di bin de dimîne. Dimre… 

Piştî vê bûyerê Manuela serobino dibe. 
Rojnivîska kurê xwe dixwîne. Esteban di 

rojnivîskê de behsa bavê xwe kiriye. Xwestiye 
bavê xwe yî wenda/mirî nas bike. 

Manuela ji bo bîranîna kurê xwe vedigere 
Barcelona yê. Dikeve pey şopa bavê Esteban…

Helwesta Manuela, sekna wê ewqasî 
henûn û bihêz e ku mirov heyran dimîne. 
Jineke pir bihêz e. Jineke dil bi rehm e. Li 
hember herkesî bi alaqayeke jidil tevdigere. 
Li Barcelonayê leqayî hevalê xwe yê kevn 
Agrado dibe. Agrado jineke transeksuel e. Pir 
sempatîk û zîrek e. 

Manuela li wir rahîbeyekê nas dike; Rosa, 
ji mêrê Manuela yê kevn (bavê Esteban) bi-
heml maye. Bavê Esteban Lola bi nexweşiya 
AIDSê ye. Lola jî hev-zayend e. Transeksuel 

e. Nexweşiya Lola, Rosa di dema zayînê de 
dikuje. Nexweşî derbasî lawkê Rosa jî bûye. 
Navê wî lawikî jî dikin Esteban…

Piştî mirina Rosa, Manuela li Estebanê 
piçûk xwedî derdikeve. Wî jî mezin dike. Es-
tebanê piçûk ji nexweşiya AIDSê xelas dibe.

Almodovar di fîlmên xwe de axilebe rengê 
sor bikartîne. Sor, bûye fetîşeke wî* 

Jinên Almodovar, di nava ewqas derdan de 
qilafet û makyaja xwe qet îhmal nakin. Di 
fîlmê Almodovar de hemû hest û hemû nirx 
di nava hevdû de ne, girîft in. Lehengên jin, 
her tim bi hev re di nava piştgiriyekê de. Ge-
lek caran pev biçin jî, di dawiyê de dilê wan 
bi hev dişewite. Alîkariya hev dikin. 

Di sahneyekê de bîner ji hestekê dixe nava 
hesteke din dîrektor. Derûniya temaşevanan 
serobino dibe. Evîn, dêbûn, bêrî kirin, êş, 
kêf, azadî, biyanîbûn… 

Di vî fîlmî de ligel Manuela dibe ku 
hemû temaşevan jî digrîn. Dema ew digrî, 
temaşevan jî digrîn, dema ew dikene, 
temaşevan jî dikenin. Lîstikvaniyeke pir 
serkeftî derxistiye holê Manuela.

Almodovar, bi dîmenên rengîn nexşeya 
êşê xêz dike.

Ez her tim dibêjim, go mirovên li dijî 
nasnameyên cuda, yanî mirovên homofobîk 
çend heb fîlmên Pedro Almodovar temaşe 

kiribûna, ez bawer im wê nêrîna wan di cih 
de biguheriya. Êdî wê ji nexweşiya xwe yî 
homofobî rizgar bibûna. 

Hev-zayendî ne nexweşî ye, homofobî 
nexweşî ye ji ber ku…

Ji nava mirovên homoseksuel gelek 
hunermendên hêja derketine; P. P Pasolini, 
Rainer Werner Fassbinder û Xavier Dolan 
dîrektorên navdar û serkeftî yên hev-zayend 
in. Gelek ji wan dibin wênesaz, mûzîkjen, 
nivîskar… Nasnameya cuda, afirînerî zêde 
kiriye weke ku…

Almodovar, ‘jin’ xistiye navenda sînemaya 
xwe. Hemû pisrgirêkên jinan, hemû êşa wan 
ya veşartî û eşkere…

Almodovar ji bo vî fîlmê xwe halo gotiye;
‘’Ji bo Davis, ji bo Rowlands, ji bo Schnei-

der
Ji bo jinên lîstikvan, yên ku rola jinan 

dikin,
Ji bo hemû jinên lîstikvan,
Ji bo mêrên ku ji bo lîstikvaniyê bûne jin,
Ji bo hemû kesên ku dixwazin bibin dayîk,
Ji bo dayika min… ‘’
Bi dîmenan vegotina pirsgirêkekê, derdekî 

pir zehmet e. Bi tevgera lîstikvan, bi jest 
û mîmîkên lîstikvan fîlmek bihêztir dibe. 
Hemû lîstikvanên Almodovar pir serkeftî 
dilîzin. Mirov dibêje belkî ne lîstik e lê rastî 
ye. 

Lîstikvanên Almodovar nalîzin.
Di sînemayê de lîstikvanên ku nalîzin ma-

qbûl in. Yanî yên ku bi awayekî xwezayî heqê 
rola xwe didin.

Fîlmê me ‘ TODO SOBRE MI MADRE ‘ 
sala 1999’de xelata Oscarê girtiye. 

Hefteya borî me di raporta xwe de cih dabû 
xwedîkirina kurmê hevrîşîmê û tevinkirina 
tabloyên hevrîşîmê yên Pasûr û Diyarbekirê. 
Vê heftiyê jî em ê li ser çêkirina qumaş û 
berhemên cur bi cur ji hevrîşîmê tên çêki-
rin, bisekinin. Li navenda Pasûra Diyar-
bekirê atolyeyeke tevinkirin û çêkirina li ser 
hevrîşimê di 2008an de hatiye avakirin û li 
vê atolyeyê qumaş û cure berhemên din tên 
çêkirin. Mamosteya vê atolyeyê Gülay Aslan 
di derbarê xebatên atolyeyê de ji Heftenameya 
Basê re axivî.

“Atolyeya me ya navenda Pasûrê 
serkeftî ye”

Gülay Aslan ewilî destnîşan dike ku 70-80 
sal berê li Diyarbekirê ji aliyê Suryaniyan 
ve him xwedîkirina kurmê hevrîşimê him jî 
tevinkirina wê dihate kirin û axaftina wiha di-
domîne, “Min di 2002an de dest bi vî karî kir. 
Ez ewilî mamosteya cil û bergan bûm lê paşê 
min perwerde hilda û branşa xwe guherand 
û ez bûm mamosteya tevinkirinê. Me cara 
pêşî di 2006an de digel Ajansa Pêşketinê di 
çarçoveya projeyekê de li Cixsê (wê demê Cixs 
bajarok bû lê niha taxa Pasûrê ye) atolyeya te-
vinê vekir. Wê demê hin hevalên ku di Odeya 
Pîşesazî û Bazirganiyê de projeyek amade 
kiribûn û digel hevkariya saziyên din ên wekî 
Qeymeqamtiya Pasûrê û Navende Perwerdeya 
Gel atolyeya me vebû. Dema me atolyeya xwe 
li vir vekir ji min re gotin, “mamoste 70 sal 
berê jî li Cixsê tevinkirin dihat kirin û heta 
perçeyên van dezgehan nîşanî min dan lê li 
vir li ser pembûyê tevinkirin hatiye kirin. Di 

2008an de jî bi piştgiriya Qeymeqamtiyê û di 
çarçoveya projeya SODESê de me atolyeya xwe 
ya duyemîn jî li navenda Pasûra Diyarbekirê 
vekir. Ev atolyeya me ya Pasûrê ji 2006an vir 
ve û heta 2017an bê navber dixebite û em salê 
1800 berheman çêdikin. Di nav atolyeyên 
ku wê demê vebûbûn de ya herî serkeftî û bi 
berdewamî karê xwe dike, atolyeya Pasûrê ye. 
”

“Xwendekar him hînî kar dibin him jî 
pere qezenc dikin”

Aslan di derbarê misyona atolyeya tevnê 

de van agahiyan dide, “Yek ji armanca me ew 
e ku di vê atolyeyê de em kar hînî ciwanan 
bikin, heta hejmara xwendekaran derdikeve 
20 kesan. Ciwan li vê derê him hînî kar dibin 
û him jî pere qezenc dikin. Herdu mehên 
ewil ji bo karê wan heqdestê wan em didinê û 
paşê jî ji aliyê qeymeqamtiyê ve fonek bo wan 
tê derxistin. Niha 14 xwendekar li atolyeyê 
kar dikin, em berhemên xwendekaran ku 
bi xwe çêkirine difiroşin, pereyê wan jî dîsa 
didin wan. Wekî din ev 11 meh in ku me digel 
xwendekarên xwe komperaatîfek ava kir.”  

Mamosteya tevnê Aslan bi vî awayî behsa 
amadekarî û çêkirina qumaş û berhemên din 
jî dike, “Jixwe ji me re tayê hevrîşim bi boyax-
kirî û amade tê. Em hemû berhemên xwe bi 
keda destan û li ser dezgehên darîn çêdikin. 
Cure cure makîneyên me hene û berî ku em 
dest bi çêkirina berhemekê bikin em pêşî 
bingeh û xîmê wan çêdikin wekî çawa meriv 
xalîçeyê çêdike li gor firehbûn û kinbûnê wê 
bingehekê pêk tîne. Wekî din em qumaşan jî 
bi qasî 20-25 metre didin serhev û tevin dikin, 
paşê van qumaşan dişon û ûtî dikin û difiroşin 
febrîqayan.” 

“Em beşdarî pêşangeheke navdewletî 
jî bûn” 

Mamoste Aslan destnîşan dike ku wek 
atolye 8 sal berê beşdarî fuareke navdewletî 
bûne û wê demê berhemên xwe li derveyî 
welêt firotine û wiha pê de diçe, “Em niha 
berhemên xwe ji Şaredariyan, Qeymeqamtî, 

Meqamê Serokwezirî û Serokkomariyê re 
dişînin û difiroşin. Dem bi dem hin parla-
menter jî ji me sîparîşan dixwazin. Li Xana 
Hasanpaşayê a Diyarberkirê xelk dikare 
berhemên me bibîne. Her wisa dîsa em 
sîparîşên marqayeke navdar her sal çêdikin.” 
Gülay Aslan herî dawî daxwaza piştgiriya 
danasîna karê ku dikin dike û wiha pê de diçe: 
“Me li vir cihek û kargeheke rind çê kiriye. Em 
jidil dixebitin û em dixwazin him bila ev kar 
berdewam bibe him jî em bikaribin sîparîşên 
nû hildin. Helbet mesrefên atolyeyên me 
dewlet dide lê belê em dixwazin bila karê me 
zêdetir bê naskirin. Niha salê em 1800 berhem 
çêdikin û ger em sîparîşên nû bîstînin em ê 
bikaribin 2000 berheman jî çêbikin. Di vê 
atolyeyê de hin malbat debara xwe dikin, hin 
keçikên me bo zewaca xwe amadekariyên xwe 
dikin û dizewicin. Hin kesên din jî bi saya 
xebata vir, zarokên xwe didin xwendin.”  

Aslan diyar dike ku li atolyeyê cure cure berheman çêdikin û wiha behsa van berheman û bihayê 
wan dike, “Em di atolyeya xwe de şal, fular, qrawat û qumaş çêdikin, li gor sîparîşan jî kinc û bendi-
kan çêdikin. Yanî em bendikê bi qasî 3 metro li ser hev tevin dikin.. Bendikê bi taybetî, mamosteyên 
zanîngehê ji bo êşa pişta xwe sîparîş dikin. Her wiha me salekê piştemal, sicade û îşlig jî çêdikirin. Bi 
kurtasî em dikarin di atolyeya xwe de gelek tiştan çêbikin û derfetên me bo vê yekê hene.  Em dema 
ku behsa bihayê van berheman bikin dixwazim sifte vêya bibêjim; mesrefên atolyeya me ji aliyê hin 
saziyên dewletê ve tên dayîn û lewma li vir armanca me ya qezenceke zêde tune ye. Lêbelê ji bo 
ku xwendekarên me tiştekî qezenc bikin em berhemên wan difiroşin. Em metroya hema hemû ber-
hemên ku li vir çêdikin bi 70 lîreyî difiroşin. Lê eger ji me bendik û qumaşa din bê xwestin wê demê 
li gor metroyê wan hesap dikin û difiroşin. Her wisa em piştemala hevrîşim jî bi 90 lîreyî difiroşin.” 
Aslan dibêje li gor hin gotinan qumaşa hevrîşimê ji nexweşiya fitiqê re baş e. Herwiha dibêje dîsa li 
gor hin gotinan qumaşa hevrîşîmê ji bo arambûnê û stresê jî baş e.

“Li atolyeyê şal, fular, qrawat û qumaş tên çêkirin”

Hecî Elî yê cotkarê zeytûnan li Dêrikê di derbarê bazirganî û debara cotkaran de ji me re dibêje: 
“Eger di salê de êş li zeytûnan nexe malbatek dikare bi hêsanî bi zeytûnan debara xwe bike. Lê îsal 
ji ber kêmbûna avê û êşa bi giştî li Dêrikê hilberandina zeytûnan gelekî daketibû. Lê yên min pir 
baş bûn. Ji sed donimî 15 ton zeytûn hatin. Ji ber ku zeytûn li Dêrikê bi giştî ne baş bûn min kîloya 
zeytûnên xwe bi deh lîreyî firot da ku xelk nebêje ‘Binêrin îsal zeytûnên me tune ne Hecî Elî ji vê 
derfetê sûdê werdigire û zeytûnan biha difiroşe.’ Min nexwest ku ez bazara zeytûnan li Dêrikê xera 
bikim. Em lîtreya zeyta zeytûnên xilxalî jî bi 30 lîreyî difiroşin. Yanê belê eger baxê kesekî baş be û 
baş lê binêre bi hêsanî dikare debara xwe bi çandina zeytûnan bike.”

“Malbatek dikare debara xwe pê bike” 

“Karê erebeyên 
mezin sekinî ye”

Zeytûnên Dêrikê kaniya zeytê ne

Kurdistan bi xwezaya xwe welatekî pir 
dewlemend e. Ji çandiniya axê bigirin ta 
dar û baxên cur bi cur. Dewlemendtirîn axa 
Rojhilata Navîn axa Kurdistanê ye. Bi taybetî 
jî bi cureyên fêkiyan gelekî dewlemend e. 
Li devera Mêrdîna Bakur, bi hatina payîzê 
re cotkar dest bi çinîna tirî, zeytûn, giwîj, 
tiok û gelek cûreyên din ên fêkiyan dikin. 
Li gor rîvayetê Kurdistan welatê Zeytûnan 
e. Zeytûn di dîrokê de cara yekem ji Kurdis-
tanê, ber bi cîhanê ve belav bûne. Vê heftiyê 
jî me berê xwe da Dêrika Çiyayê Mazî ku 
welatê hilberandina Zeytûnên Xilxalî ye. Ji 
Cizîra Botan bigirin ta Efrîna Rojava darên 
Zeytûnan ên ku bi sedan salan e li ser koka 
xwe ne hene. Devera Mêrdînê bi taybetî jî 
navçeya Dêrîkê di vî warî de dewlemend e. 
Ji vî cûreyî re, ‘Zeytûna Xilxalî’ tê gotin. Ev 
cûre zeytûn hêj di nav baxan de tê firotin û 
hewce nake ku hilberîner zeytûnên xwe bibin 
fabrîka an jî bazaran. Taybetmendiya zeytûna 
xilxalî ew e ku gelekî bî zeyt e û rûnê zeytê jî 
pir baş jê derdikeve. Cotkar ji vî cûre zeytûnê, 
zeytê çêdikin, ji bo xwarina ser sifreyan jî 
dişkînin û dixwin. Dêrîka Mêrdînê bi dar û 
baxên xwe yên zeytûnan navdar e. Di dîrokê 
de ji gelek dengbêjan re bûye mijara klam 
û stranan. Dengbêjek di derbarê Dêrîkê de 
dibêje: “Mîrê mino bi sê denga bang dike, 
sibe ye ez ê bi rê û resmiya Dêrikê ketim, dar 
dîleko, dar zeytûn û bi qese be ye.” Ji bilî di 
çîrok û stranên gelerî de Dêrik bi xwezaya 
xwe ya zeytûnî jî balê dikişîne ser xwe. Em 
weke Heftenameya Basê bi cotkarê Dêrikî yê 
zeytûnan Hecî Elî re axivîn. Hecî Elî dibêje: 
“Zeytûnê Dêrikê zeytûnên xilxalî ne û di 
cîhanê de yên herî bi tam in.”

“Zeytûna Dêrikê xilxalî ye”
Hecî Elî taybetmendiya zeytûna Dêrikê 

wiha bilêv dike: “Zeytûnê Dêrikê di cîhanê de 
yên herî bi tam in. Bifikirin ez ji 80ê donim 
erd salane nêzîkî 12 – 15 ton zeytûn berhev 
dikim. Lê hê ez nabim bazarê li ser erd 
bidawî tên. Ji Diyarbekir, Batmanê, Rihayê 
tên van zeytûnan dikirin. Ez diçim Diyarbekir 
hê di zivistanê de kes tên cem min û dibêjin 
hecî ha ji te re ewçend pere û tu havînê ji min 
re ewçend kîlo zeytûn veqetînî. Dikana me 
li navçeyê heye, xelk tê dikanê û navê xwe 
û çend kîloyan dixwazin tomar dikin da ku 
dema em zeytûnan berhev dikin ji wan re jî bi 

qasî ku wan xwestiye bidin aliyekî. Zeytûnên 
xilxalî bi rûn in. Şînayî xira nabin. Qelîteya 
wê pir baş e. Bi tam e û bo demeke dirêj jî 
xera nabe. Têra xelkê nabe, ez zeytûnên xwe 
nabim fabrîkayan hê li baxçe zeytûn xelas 
dibin.” Hecî Elî di derbarê zeytûnê Dêrikê 
de ji me re diaxive û dibêje: “Zeytûnê Dêrikê 
xilxalî ne û ji bo çêkirina zeytê gelekî berhem-
dêr in. Di cîhanê de bi qelîteya xwe di rêza 
yekemîn de ne. Dixwazim ji we re bi çîrokekê 
qala kêrhatina zeytûn û zeyta Dêrikê bikim. 
Rojekî ez çûm gel dixtor, mirovek hat, got ez 
zeytê bi kar tînim lê dîsa jî nexweşîna min baş 

nabe. Ka ez ê çibikim? Dixtor bersiva mêrik 
wiha da; ‘Divê tu zeyta Dêrikê bi kar bînî û bi 
taybetî jî zeyta Hecî Elî.’ 

“Ji sê kîlo zeytûn lîtreyeke zeyt der-
dikeve”

Hecî Elî Dêrikî qala zeytê û zeytûnên 
Dêrikê dike û dibêje: “Zeytûn pir birûn in. Ji 
bo derxistina zeytê bi taybetî jî cûreyeke pir 
bi hilberîner e. Bifikirin ku ji sê kîlo zeytûn 
lîtreyek zeyt derdikeve. Em kîloya zeytûnan 
bi 12 – 13 lîrayan difiroşin. Lîtreya zeytê jî bi 
qasî 30 lîreyî diçe.”

Beriya êrîşên DAIŞa tundrew û Heşdî Şebî ya 
paramîlîter li ser Herêma Kurdistanê, herêm 
weke serabeke li çolê bû li bejahiya Rojhilata 
Navîn. Bazirganî, xwezayî, çalakiyên çand, hun-
er û muzîkê li kolanan olan didan. Bazirganên 
ji hemû deverên cîhanê berê xwe didan Herêma 
Kurdistanê û ji bo kargehan vekin diketin rêzê. 
Heta havîna 2014an jî ev rewş wisa berdewam 
bû lê piştî êrîşên DAIŞê çalakbûna bazirganî 
li herêmê kêm bûn û piştî êrîş û dagirkirina 
Heşdî Şebî li ser Kerkûkê hate wê astê ku êdî 
çalakbûna bazirganiyê li herêmê qut bûne. 
Herî zêde ji vê rewşa beriya şerê DAIŞê sûdê 
werdigirtin Kurdên Bakûrê Kurdistanê bûn ku 
him di warê bazirganiyê de him jî di warê kar 
dîtinê de berê xwe didan Herêma Kurdistanê. 
Karmendên Bakûrî di sektorên nakliyatê, 
avahîsaziyê de ketibûn rêzê da ku bikaribin li 
Herêma Kurdistanê kargehan vekin. Sektora 
nakliyeyê jî yek ji girîngtirîn sektore li Herêma 
Kurdistanê û bajarên Kurdan. Em bi pisborê 
kargehên mezin ên li herêmê İbrahim Kalhan 
re di derbarê bazara van erebeyan de axivîn.

“Rêjeya karkirinê gelekî kêm bûye”
Pisborê kar û berên wesayîtên nakliyatê û 

berpirsê firotin û danasîna erebeyên mezin yên 
nakliyatê yên Man, Mercedes, Renaulte, Dorse 
û Otocarê İbrahim Kalhan dibêje ku: “Beriya 
2014an hemû mişteriyên me, bi taybetî jî yên 
Sîlopî ku hejmara erebeyên wan digihîşte hezar 
erebeyan hebûn. Lê piştî şerê DAIŞê destpêkir 
hemû mişteriyên me yek bi yek berê xwe dane 
bazarên dinê û niha jî karkirina ligel Başûrê 
Kurdistanê gelekî kêm bûye.”

“Herî zêde Bakûrî zirarê jê dibînin”
İbrahim Kalhan dibêje, kêmbûna bazirgani-

ya di navbera Tirkiye û Herêma Kurdistanê de 
bûye sedema ku gelek Bakûrî bê kar bimînin û 
wiha didomîne: “Bakûriyan bi saya vê sektorê 
karekî baş dikirin. Ji Herêma Kurdistanê kel 
û pelan dibirin lîmana Mersînê û ji Tirkiye û 
bajarên Kurdan jî dibirin Herêma Kurdistanê. 
Em hêvîdar in berpirsyarên Tirkiye û Herêma 
Kurdistanê bi riya diyalogê pirsgirêkan çareser 
bikin. Niha jî di serî de nakliyatgerên Kurd li 
bajarên Kurdan, bi giştî jî Bakûrî ji vê rewşê 
mexdûriyeteke mezin dijîn.”

BILAL ADLIĞ

DARA BANDÎNÎ

GÖNÜL GÜN

“Ji Diyarbekir, Batman û Rihayê 
tên û van zeytûnan dikirin. Ez 
diçim Diyarbekir hêj di zivistanê 
de kes tên cem min û dibêjin 
hecî ha ji te re ewçend pere û 
tu havînê ji min re ewçend kîlo 
zeytûn veqetînî.”

Li navçeya Pasûra Diyarbekirê ji bilî xwedîkirina kurmê hevrîşimê di 
heman demê ji hevrîşimê qumaş û berhemên din jî tên çêkirin. Mamosteya 
Atolyeya tevinkirina hevrîşimê ya li Pasûrê Gülay Aslan dibêje, “Salê di 
atolyeya me de 1800 berhem tê çêkirin. Li gor daxwazên nû, ev hejmar wê 
bigihije 2000an jî.”

“Zeytûnên Kurdistanê di van salên dawîn de ketine rojevê. Ji herêma 
Cizîrê bigirin heta Efrînê, zeytûnên axa Kurdan her ku diçe biqedir û 
qîmettir dibin.”

“Rawestandina bazirganiyê di navbera Herêma Kurdistanê û Tirkiyeyê 
de bi taybetî li sektora nakliyatê tesîr kiriye. Xwediyên nakliyatê bangî 
berpirsyaran dikin da ku kêşe çareser bibin û ew jî careke din vegerin ser 
karên xwe.”



10[ KIRMANCKÎ ] 13 - 19 MIJDAR 2017

Eke wijdan çinê bo îman beno?

Koyanê Dêrsîmî ra vengêk vila bî. “No, 
vengê Radyoyê Erîwanî yo. Veng vano 
“goşdarê hêjayî...”   

Dima ra vengê bîlûr û dawûl darîyay we. 
Vengê înan kê qedîya yew merdimî dest 
pêkerd. Destê xo berd peyê goşê xo û kilama 
xo va: 

Zembilfiroş zembila tîne 
Rebeno zembila tîne 
Li sûk û li mihela digerîne  
Gul xatûn li bircê dibine 
Aqil diçe sewda dimîne 
No veng ra tarîxî ra yeno û zereyê zerrîya 

to de ronîşeno. Tawo ke no veng yeno goşanê 
şima zereyê to û şaro kê derûdorê to de yo 
ra çîyê visîno. Xazîneya mîranê kurdan nê 
vengî der a. Veng dîwanê mîrî de zey îpegê 
çînûmaçîn yeno temaşe kerdêne. Veng, 
vengê Karapetê Xaçoyî yo. 

 … 
Kam ke qetlîamê xo, xo vîr ra bikero 

qetlîamanê newîyan zî o keno. 
… 
Serre 1915 bî. Karapet hona 7 serrî yo. Nê 

rojan de ma û pîyan domananê xo, waştîyan 
waştîyanê xo reyna nêdîyenê. Roj roja 
qiyametî ya. Hard saneneno, çimeyê awe  ra 
awe girîna û nişena erdê Kurdîstanî. Leşger-
an sey meleyanê misirî her ca talan kenê. 
Karapet û bira û di wayê xo ra xelesînê. Destê 
dişmenî ra xelesînê labelê destê veşanîye ra 
xelesîyayîş çin o. Ney ra tepîya kî Karapet 
û birayî xo ra benê parsek dewe bi dewe 
fetelînê. Kurdkî zaf rind qisey kenê hem kî 
zê domananê kurdan qisey kenê.  Wexto ke 
Karapet û birayê xo ra kî şonê parsek danê 

arê Karapet berî ver de kilamanê xo vano. 
Vengê Karapetî înan rê tasêk şorba û loq-
mayê nanî ano. Demê ra tepîya waya xo yew 
merdimê mislîmanî de zewecîna. Karapet 
ney ra dime yeno keyeyê waya xo de maneno. 
Beno xulamê xulamî. Şodir ra hetanî şanî 
gurîno/xebitîno. Wexto ke beno pîl beno ci-
wan beno dengbejê reşkotanan. Seba serdarê 
êşîra reşkotanan; seba Filîtê Qutoyî kilaman 
vano. Edî binê pencerayan beran de ney sewt 
û awazê xo dîwanê mîrî de dano we. Şêx Seîd 
kî kewto binê destê tirkan êdî hêvîya Kara-
petî beno pelga payîzî ginena erd. Rojê şewa 
tarîye de şono binxet. Karapetê Xaco qulingê 
Deşta Xerzan o.  Xerzan ra pêr dano û firr 
dano şono Qamişlo. Uca de xirayîşa xo reyna 
seba kurdan vano.  

Uca beno leşgerê fransîzan. Vengê ey, 
vengê kilamanê ey  reyna seba kurdan berz 
beno. Dengbejo filah mîyanê fransizan de 
bi kurmanckî vano.  15 serrî artêşa fransizan 
de maneno. Sovyetîstan, seba armenîyanê 
dîyaspora înan ef vejeno. Goreyê nê efî 
kam biwazo eşkeno agêro Armenîstan. Ey 
ra têpîya Karapet reyna gineno rayir û şono 
Erîwan. Şono Arîwan; dewa Solxozî.  

Solxoz de feqirîyê û nêçarîyê esta. Uca 
Kurdîstanî ra qet dûrî nîyo. Sinorê Bakurî 
sey eyneyî aseno, merdim kamcîn hetî ra 
biewnîyo mabênî di cayan de çi ferq çin o. 
Dewê Kurdîstan û yê Armenîstanî bîyê wa û 
birayê yewbînan. Seke yew pîzeyî ra ameyê 
dînya.   

… 
“Êdî kesê ma nêmendo.” 
… 
Keyeyê Karapetê Xaçoyî de meymanî 

estê. Embazê xo Feyzoyê Riza û Egîdê Cimo 

ra pîya yo Karapet. Meyman zî Tirkîya ra 
ameyo. Rojnameger o. Texteyê sifrayî mîyanê 
cematî yeno ranayene. Karapet dest pêkeno û 
kilama xo vano: 

“Zal û dal bira bûn 
Behra Wanê kaniya wan bûn”
Vengê Karapet sey notayan, dest û bojîyê 

xo kî  aleta mûzîkî ser o yê,  her ke o vano 
veng û mûzîk zereyê nêçarîye de beno sey 
xezîneya mîran. Vengê Karapetî xerîbîya xo 
de yo, xerîbîye kî vengê Karapet de yo. Her 
diye înan kî bîyê yew… 

O, her kilame de Deşta Xerzanî de ca bi 
ca fetelîno, bejna ey dewa xo de yo, Solxoza 
Erîwanî de. Labelê ruhê ey nika Dîyarbekîr 
de yo, Qamişlo de yo û mîyanê kurdanê 
bakurî de yo. 

Merdim biewnîyo rîyê ey koyanê 
Kurdîstanî vîneno. Şewdir hîşyar beno. Tîje 
koyan ser o lêlîyê peyda kena, Karapet şono 
verê tîje de kilamanê xo vano û tîje keno 
meymana xo. Zê nikayî 

“Kam kê ame keyeyê mi, para ey çi bo ez ey 
dana ey.” 

… 
Kam ke berî ra bikewo zere ey ra vano “ 

Ti xêr ameyî/a, ney ra qeder çîyê ma çîn o. 
Tayê malê xo ra danê taye kî canê xora. Ma 
se bikerîne”. Meymanê ey zereyî de nîşenê ro 
welatî ra Kurdîstanî ra qal kenê. Kurdîstan 
cîhanêko nênas, veyvika cîhanî. Xemilîyayîşê 
welatî, nika vengê  Karapetê de yo. Vengê 
ey koyanê kurdan ra fetelîno, o çemî ra awe 
şimeno û zinaran ser o nîşene ro, lêlê şewdirî 
temaşe keno. Koyê kurdan, ruhê kurdan o.

  
Kurdî her wext koyan de, berzîyan de 

cuyayîşê xo berdewam kerdo labêle wext bi 

wext ameyê deştan zî. Deştan de keyeyanê 
xo zê koyan virazenê. Merdim ke biewnîyo 
dewanê kurdan ra kom bi kom koyan vîneno. 
La bêrê dîyar ke hêlîyanê deştan nêverdane 
kê kurdî deştan de bicuyê. Kurdê feqîrî kî 
gêra rayî şîy koyanê xo. Wexto ke awa deştan 
ê girewtî, înan benê koyan ser. Koyan de vayo 
serdin awan keno cemed, vengê dengbejî 
de cemed viloşîno û beno şîlî û gineno erdê 
Kurdîstanî ser. Vengê Karapetî de kî hem 
awa deştan esta hem kî vayê koyan. Vengê 
Karapet zê vayan gineno zinaran ro, gêreno 
yeno ruhê goşdaran gêno û beno. 

Qise qiseyî ra verêno, qeseyî demî ra 
verêno. Qiseyê Karapetî merdimî beno serra 
1915î. Vano pîyê mi 1915î de merdo. Mi o wext 
ra heta no wext dewa xo nêdîya. Wazena 
reyê şêrîne dewa xo, ruhê ma û pîyê xo rê 
dua biwanîne, dewa xo bivînîne. O wext 
vano Karapet perû dewanê armenîyan ameyê 
veşnayene, armenîyî ke kişîyayê. Ez û bi-
rayênê xo ra ma pîya şîme dewa Filîtê Qutoyî, 
ma uca de xelesîme. Filîtê Quto armenîye 
kê remayê û ameyê  dewa ey qet qarşê îna 
nêbîyo. Kurdan vano Karapet armenîyî seba 

zerrnan û pere kiştê. Û şono demê qetlîyamî. 
Rîyê Karapetî ra nîşanê qetlîyamî fetelîno. Nê 
qeseyanê Karapetî ra dime êdî çîye nêno verê 
fekê merdimî ke çîyê vajo. 

... 
“Weşîkuştên merdîperest” 
... 
Tawo ke Hesenê Cizîrî,  Zaxo de ke 

mireno, meyîtê ey hîrê rojî keyeyê xo de 
maneno. Şaredarîya Zaxoyî o dard we. Eyşa 
Şan mîyanê nêçarî û feqirîye de, xerîbîye de 
merde. Peyê cenazeya aye de kes çîn bî. Ser-
ranê peyenan de Nesrîn Şerwane kî Bexdat 
de bêpere û nêçarîye ver merde. Gama ke a 
merde leyê aye de tena dermanê aye estbîy. 
Tûnika aye de tena reçeteyê dermanî estbîy. 
Aram Tîgran kî xerîbîye de bi hesretê welatê 
xo merd. Karapetê Xaçoyî 104 serrî seba kur-
dan vengê xo da we. Solxoz de merd. Heyatê 
ey mîyanê nêçarî û feqirîye de verd ra.  

Çar parçeyê Kurdîstanî de feqirî û nêçarîye 
ver bi desan dengbejê kurdan şî heqîya xo. 
Qederê înan xerîbistan de kî nêvurîya. Înan 
uca kî bi hesretê welatê xo nefese xo yo peyên 
da.

Kutikê Şiwaneyî 
Rojêk şiwaneko qadirşinas pesê xo berdo ko 

û çirêneno. Tayn ra zaf wext vêreno û şiwane xo 
erzeno binê sîya dare û rakeweno û kutikê ey 
Berez zî yeno kişta ey de keweno. Gama ke vergî 
ewnîyenê pes sek bêwahîr o, xo erzenê mîyanê 
pesî. La Berez senî ke ewnîyeno vergan bîzêk 
girewta benateyê xo cayê xo ra lezalez warzeno 
û bi lawayiş hetê vergan şino. Vergî ewnîyenê ke 
Berez hetê înan yeno bize ca verdanî û remenê 
şinê. Axirik Berez bize qedîneno.  Şiwane zî 
yeno bize ser ewnîyeno ke bize weş a ganî ya. 
Berez geno verara xo û lew nano pa. Xo bi xo 
soz dano xo û vano: “Biza mi verê zîiyayişê da. 
Eke Hom nesîb biko biza mi bizîya ez bizêke na 

bizê dano Berezê xo.” Roje rojan, meng mengan 
fetelnenê bize zîyena la Berez zî mireno. 

Şo-bê bizêk resena bena pîl. La şiwan soz 
dayo gelo na bizêk se biko. Vano: “Ez şira qadî 
ra pers bika.” Şino cayê qadî û hel-hewal xo û 
bize û kutîkê xo cira vano. Vano: “ya qadî mi 
nika xo şaş kerdo ez na bizêke se bika.” Qadî 
erdîşa xo keneno û tayn fikiryeno û şiwane ra 
vano: “Eke bîzêk to rê zaf mereq bîya, a bize 
bîya ma rê ma birnenê vera kutîkê to wenê.” Şi-
wane sereyê xo hawaneno û bi heyret ewnîyeno 
qadî ra û vano: “Ya qadî! Ez çîyêk mereq kena. 
Gelo şima merdîmê ey kutîkê mi kenê?”

Tahîr û Sadiq 
Yew mektebo mîyanin de di hebê mamo-

sta xebityenê. Yew Tahîr, yew zî Sadiq. No 

Sadiq merdimeko sivik û qeşmer o. La tahîr zî 
merdimeko giran û cidî yo. Sadiq timî mîyanê 
cemaatî de qal erzeno Tahîrî û cira vano: “Kutik 
tahîr (pak, temîz) o yan nê?” Na qala xo timî 
mîyanê mamosteyan bînan het vano; la Tahîr 
tebîye ey nêverdano ke Sadiq ra qala xirab vajo. 
Labelê Sadiq zî nêhewyeno deqa ray na qala xo 
tekrar keno. Edî sebrê Tahîrî nêmaneno. Rojêk 
reyna mamosteyî odeyê xo de kom bîyê, Sadiq 
qal erzeno Tahîrî û cira vano: “Kelb (kutik) 
tahîr o yan nê?” Tahîr ewnîyeno Sadiq ra û vano: 
“Wella tahîrbîyayişê kelb tam belî nîyo. Qor 
vanê tahîr o qor vanê tahîr nîyo. La sadiqbîyay-
işê ey her kes qebûl kerdo. Eke to kutîk  ard verê 
berê xo de best, to noan û awa ey da; kutik beno 
sadiq. (rast, dirist)”

        Mintiqa: Pali 

Vengê Karapetî yo Gêrayox

Di Meselayê Folklorîkî

Wexto ke ma Quranî ra persenê, Quran 
vano ney, nêbeno. Talîbê îlmî zî biheq vano; 
“Ka? Kotî de vano?”

Tewr rindê ci wendişê Sûreya Beledî yo:
“Çi yanî, nika însan vano qey kes do qedê 

ey nêbo? Û gelo o vano mi (seba ke ez bêra no 
sewîye) xeylên serwet xerc kerd?  Nêke o vano 
keso ey nêvîneno? Ma ey rê di çimî nêdayî? 
Veşîyê ci yew ziwan û yew çift lewî? Û ma ey 
rê di rayê akerde û zelalî zî nêmojnayî? Labelê 
ey seba ravêrdişê nê verajî (yo ke peynîya ci de 
cenet esto) qet bedelên nêda.

Ti zanê/a ke o veraj çi yo?
Yewna merdimî zencîran ra xelisnayiş o 

yan zî roja veyşanî de muxtacan mirdkerdiş 
o; (mavajîme) sêkurêkê nêzdî yan zî yew 
merdimêkê bê keye û bê warî. Dima zî ehlê 
îmankerdeyan ra bîyayiş û yewbînan rê heq û 
sebrî tewsîyekerdiş o. (Belede 1-17)

Tîya de tewr cayo muhîm serê ayeta 
hewtêsin de, edatê “summe” yo ke yeno man-
aya “dima zî” yo. 

Verê behsê kredîyo îlahî yo ke însano ke bi 
serwet û qewet a har bîyo beno dima, behsê 
yew bedelî beno ke no zî bedelê qabîlîyetê 
rind û xirabî abirnayişî yo. No bedel, însanan 

ver bi azadî berdiş, muxtacan mirdkerdiş, 
sêkurî rê destekbîyayiş, bêkeye û bêwaran 
rê zî keye û warbîyayişî îfade keno. Nê pêro 
daxîlê kategorîyê îslahkerdişî yê Quranî yê. 
Îbadetê ke sey nimaz û zekatî yê zî derheqê 
berpirsîyarîya şexsî yê.

Û tam tîya de bi şeklê  “ehlê îmankerdeyan 
ra bîyayiş” ayetên yena.

Tîya de gurwe abirêno. Persî hucûmê aqilî 
kenê: yew merdimî azadkerdiş, muxtacan 
mirdkerdiş, sekuran û bêwaran rê wayîrî 
kerdiş verê îmanî de yenê? Eke îman çin bo nê 
çîyên rê benê?

Derheqê edatê “summe” yî de spekulasyonî 
zî tîya de dest pêkenê. Semedo ke persa peyên 
rê nê vajo “belê” Mufessîro gird o Endulusij 
Ebu Hayyan, seba “summe”yî vano no seba 
wextî nêvajîyayo. Razî, nê fikrî hewna bi detay 
eşkera keno. Derdê ci o yo ke summe yo ke 
yeno manaya  “dima zî” goreyê mulaxezeyanê 
xo yê kelamîyan bivurnê.

Şubhe çîn o ke îman zemînê emelanê 
salihînan o. Labelê gelo qet xususîyet, narînî 
û balantişêko taybet çin o ke Quran tîya de 
summeyî şixulneno?

Eke ma vajê “ney” û ma nê edatî manayê ci 
yê eslî ra vejê û manayanê zurayîyan teqdîr 
bikerê, o wext ma do heqîqetê ziwanî ra senîn 
bawer bê? Eke ma nê heqîqetî ra bawer nê be, 

ma do çi çî ra bawerî bê? Ma do mabênê xo de 
senîn qalîbikerê, senîn pê bikerê?

Hema tîya de ganî ma îxtilafo ke mabênê  
ziwannasanê “ehlê lafiz” û “ehlê manayî” 
bîyarê vîrê xo.

Eke ma sey wayîrê Muxnî, ziwannas Îbn 
Hîşamî yo ke seba edatan vano; “heme edatî 
heruna yewbînan de yenê şixulnayîş” bi-
fikirîyê. Ma eşkenê heruna summeyî heme çî 
dekerê mîyanê metnî.

Taqîbkerdoxê ekolê Ebu Elî el-Farisî, ziwan-
naso “ehlê mana” Ebu Hîlal el-Askerî fikrê 
corênî rê îtîraz keno û nê qalê Îbn Durust-
eveyhî neqil keno: “Kes wina bikero heqîqatê 
ziwanî beno îptal, hîkmetê ziwanî beno vindî; 
no aqil û qiyasî rê zemîn bi zemîn eks o.”

“Summe” yo ke Beled 17 de ravêreno îfade 
keno ke, ek kesî de wijdan çin bo îman zî 
çin beno. Îfade keno ke; îman dima ra yo la 
wijdan verê ra yo. Nê ayetî, îfadeye Bakara 
2yî tefsîr kenê; “No Quran seba muttaqîyan 
hîdayet o”. Ê yê ke persenê vanê: “Teqwa ya ke 
verê hîdayetî ya, gelo çi ya?” cewabê înan dano 
û vano “teqwaya ke şima persenê”, na ya.

Teqwaya ke verê hîdayetî de yena ehlaqê 
berpirsîyarî yo. Seke rest o ke Quran Sûreya 
Maûnî de tayê bêwijdananê ke berpirsîyarîya  
ehlaqî ya xo nêanê ca rê waneno; “eke do wina 
bo, wele ê îbadetkerdoxan ser bo!” (Sûreya 

Maûnî:4).
Tîya de gerek ma îfade bikerê ke, Quran 

cayên de Hz. Pêxemberî rê vano to verê 
kitab û îman nêzanayên. Eynî Quran reyna 
Hz. Pêxemberî rê vano ti wayîrê ehlaqêko 
muhteşem ê.

Nê heme îzahatan ra dima ma eşkenê hîrê 
ayetanê  peyênan yê sûreya Beledî biwanê: “Ê 
yê ke wayîrê wijdanî yê wina yê; ê yê ke înkar 

de israr kenê zî bêwijdanî yê; adirêko bêterîf 
înan ser o nusîyayo.”

Qalo peyên: ma eşkenê vajê ke: meqsedê 
îmanî; sondê wijdanî rê sedeqat o.

                                                                                         
Tirkî ra çarnayox: Bawer Sêwregî

Teqwa: Berpirsîyarîya îslamî ya tewr berz.
Hîdayet: Raya raşt a îslamî.

Teqwaya ke verê hîdayetî de yena ehlaqê berpirsîyarî yo. Seke rest o ke Quran Sûreya 
Maûnî de tayê bêwijdananê ke berpirsîyarîya  ehlaqî ya xo nêanê ca rê waneno; “eke do 
wina bo, wele ê îbadetkerdoxan ser bo!” (Sûreya Maûnî:4)

MUSTAFA İSLAMOĞLU

LORÎN DEMÎREL

EBDULQADIR NECARANIJ

Dewrê Tanjîmatî
Dewrê Huratî
Dewrê Cumratî
Pêro kî mi dî
Bara ma rê bî tertele û afatî!
                             Sey Qajî (1860-1936)

Mi nê misrayê corênî nuşteyê Selîm Temoyî  
ra girewtî. Ez winî zana ke îzehetê nê misrayan 
îcab nêkeno. Çunke nê misrayî sey tarîxê ma 
yê kilmî verê ma de vindenê. Eke yew merdim 
meraq bikero ke kurdan heta nika çi derd anto û 
çi çî vînayo eşkeno nê misrayan ra fehm bikero. 
Ney, eke nê misrayan ra fehm nêkero tarîxê 
ma de tayê çekuyî estê ke her yew bi henzar 
şîîre ra tesîrkar ê. Mavajîme Enfal… Mava-
jîme Helepçe… Mavajîme Zîlan… Mavajîme 
Roboskî…

Tarîxê kurdan de, bitaybetî zî seserra peyêne 
de, nê çekuyî û misrayê winasînî zaf û zaf estê. 
Labelê ma pêrunan vîna ke, eke kes biwazo no 

“qeder” beno ke bivurîyo. Îşaretê vurîyayişê 
qederî ma referandumê xoserîya Kurdîstanê 
Başûrî de vîna. Badê referandumî heme dewletê  
cîhanî bî yew û hewesê ma zerrîya ma de verada. 
Seke şîma zî zanê îxanetê kermanê dare ra 
tepîya terorîstanê haşdî şabî û ordîyê Îraqî hêrişê 
Kêrkukî kerd û bajarê kurdan o qedîm kewt 
destanê cehş û cinawiran.

Çîyo normal o yo ke heme kurdî nê hêrişî ra 
dima yew bê û qe nêbo heme hetanê heyatê xo 
de na xemgînî îfade bikerê. Labelê çi heyf ke, ma 
qehirîyayişî cayên de veradê nê herişan kêfê tayê 
“merdiman” kerd vêşî û sey dewletanê kolony-
alîstan înan zî gelek kêf kerd û kêfê xo zî heme 
platforman de îfade kerd.

Gelo yew îdeolojî senîn çimanê însanan kena 
kor ke, adiro ke berê înan ver o veşeno nêeşkenê 
bivînê? Wexto ke yew birayê kesî tenganîye de 
bo kes senîn eşkeno nê halî bi kêf û bi coş qebul 
bikero? Gelo no hal normal o, yan nêweşîya ma 
kurdan hendayên bîya vêşî ke ma rê normal 
yeno?

Wazenê qebul bikerê wazenê mekerê, yew 
milet sey yew wucudî ya. Eke sereyê kesî bitewo 
destê kesî rehet nêkenê. Eke destê kesî bitewê 
çimê kesî rehet nêkenê. Eke çimê kesî bitewê 
goşê kesî rehet nêkenê. Eke Başûr bitewo ne 
Vakur ne Rojava ne zî Rojhilat rehet nêkeno. 
Eke rehet bikero zî na rehetîye, rehetîya verê 
mergî ya. Çunke kes hema bi jehrîkewtişê gazî 

nêmerdo boya gazî ey merdimî rê zaf şîrîn yena. 
Heta ke o merdim fehm keno ke na boy boya 
mergî ya, wext nêmaneno…

Hale ma zî wina yo. Qet yew organîzasyonê 
kurdan, organîzasyonanê bînan rê tehemul 
nêkeno û goreyê zanayişê xo çîyêko baş zî keno. 
Wext wextê îdeolojî û parçebîyayişî nîyo. Wext 
wextê yewbîyayişî yo, xebatî yo û wext wextê 
şermayayişî yo…

Şermayayiş, seba Enfal, seba Helepçe, seba 
Zîlan, seba Roboskî û seba dayika Taybet… 
şima se vanê? 

Gelo ma şermayenê?
1- https://www.gazeteduvar.com.tr/

yazarlar/2017/11/08/derin-dondurucu/

MIRAZ BABIJ

Gelo Ma Şermayenê?

Pali 

Derheqê Peter Lerch û Xebatanê ey de Kitabêko Kirdkî

Roja bîne wexto ke ez eynî saeta xo de şîya 
qewexane mi çîyêko ecêb dî. Kokim saeta xo ya 
her wextî ra di saete û nêm verî uca bî. Ez ancîya 
peyê ey de ronişta. O xaftela bi peşmirîyayîş 
ewnîya rîyê mi ra. Û va 

-Vizêr şanî va mi tizbaya xo tîya ra dardekerd-
bî… Bîya vîndî.

Îfadeyê rîyê ey têmîyakewte bî. Ci ra hêvî 
û derdê pîlî ameyêe dîyayene. Heyacanin bî. 
Eslê xo de rengê xo çeqer bî la rîyê xo sipû-
sipî bî. Seke hêrdişa ey a panc mîlîmteryine 
recifîyayêne.

 Mi va
-Wax û wax. Heyf.  
Ey va
-Mi tîzbaya xo vizêr berdbî bedesten ke ez 

biroşa. Hewtay lîra fîyet teklîfê mi bî, mi nêda.  
Mi ci rê heştay lîra waşt. Xwezila mi bidayêne. 

-Demekê çîyêko biqîymet bîyo.
-Tabî. Kehrebar bîye. Hem zî cînso xo tewr 

rind; balgamî bîye.
-Heya, mendêne çîyêko baş
Va 
– Herhal vizêr şan de to zî a dîye destê mi de 
-Wilehî mi bi xo zaf dîqet nêkerd.
Îfadeyê rîyê ey xaftela ra vurîya.  Seke bi îfad-

eyêko dişmenkî biewnîyo, va

-Ez do şora polîsan het
Mi va: -Ti baş bikî.
Demeyêk seke mi ra vatêne û hetta do seke 

vajo “Ez baş zana, to tîzbaya mi girewte. Bextê to 
de bo veje bide mi.” Mi qet nêgirewt xo ser. 

Îfadeyê rîyê ey ancîya vurîya. Va:
-Ax mi rey bidîyene kamî tirawito 
Mi va; 
-Karêko zehmet o.
O bê ke biewnîyo rîyê mi ra lewê xo qazkerdî.
***
Ey dest pêkerd êdî her şan de rew amey-

êne qewexane. Bê ke selam bido mi û seke 
ez nêdîyêne cayê xo de roniştêne. Ey seke bi 
hawayo ke emîn bo ke mi tizbaya ey tirawita bê 
ke qet biewnîyo mi ra rengêxoşîyaye û bihirs ro-
jnameyê xo wendêne. Gama ke ez qewexaneyî ra 
vejîyayêne mi dima ewnîyayêne. Mi, no gama ke 
ez çend rey bi behaneyê girewtişê paketa cixara 
ke mi a masa ser o xo vîr ra kerdbî dî.

Ma şewa bîne reyna bi eynî qayde ronişt-
bîy. Ey rojnameyê xo wendêne mi zî kaxitêk 
ser o çizûviz kerdêne. Xaftela bala mi verdîye 
ro eyneyo ke dormeyê dêsanê qewexaneyî 
xemilnayenê ser. Heya. Ey eyneyî ro zî 
nêewnîyayayêne mi ra. Feqet mi roniştişê ey ra 
fehm kerd ke ey ez sucdar dîyêne; tewr ecêb zî 
seke mi tîzbaya ey tirawita la ez qet nêgêna xo 
ser bi o hawa ewnîayeyêne mi ra. A game mi 

hîna zafêr bala xo daye halê roniştişê xo yo ke 
eyneyî ra asayêne ser. Heya seke tîzbaya ey mi 
tirawita. Mavajîme seke tayê domanî qebehetê 
xo biisrar înkar bikerê. Înan rasta zî nêkerdo. 
La yew halê înano ke seke kerdo zî estbo. Ê 
nêeşkenê îstîfê halê merdiman o ke qebehetê 
înan çin o nîşan bidê. Ha ez zî seke yewê ê 
domanan bîya. 

Na rewşe ecêbe bi rojan o ke mabênê min û 
kokimî de dewam kena. Şewa verêne tîzbaya 
yew embazê min a ke qafikanê heywananê 
deryayî ra viraşteye mi de mendbî. Ez verê 
qewexaneyî ra tîzba mi dest de derbaz bîya. 
Mi bidîqet nêewnîyabî zereyî ra. Ez do dinga 
averine de biweniştêne tramway. Kokim xaftela 
vejîya vere mi. Herhal çime ey tarî de tîzbaya mi 
nêweçînaybî. Mi tewr neewnîyaybî rîye  ey ra  la 
mi dî ke bidîqet ewnîyeno destê mi ra. Mi senî 
tîzbaya xo bi, hereret ante ke şîqûşîqê qafikan 
yê heywanê deryayî bivejîyo; ey zî verê xo çarna 
û şî. Şima bidîyêne o senî bihers mi ra dûrî 
kewtêne… Gama ke ey verê xo mi ra çarnaybî 
seke kuzê ey mi ra vatêne “Ti nika zî bi mi tinaz 
kenî hii! Bêşeref !  

Çîyo tewr xirab ez nê rojan tena bi ge-ge qexe-
wane şîyayîş nêmanena, saetê ke o uca ronîşeno 
verê camî ra vîyarena û seke ez çîyêk cebê xo de 
binimna kena. Ge-ge zî ez peşmirîyena yan zî 
fîtike kewena. Eke nêbo ez ancîya seke cebê xo 

de çîyêk binimna kena. Mi rê wina ameyêne ke 
seke kokim zereyê xo ra vatêne: “Gelo ez şora 
xebere bida polîsan?” La hema fekveradayêne 
û vatêne “No kutikbav mehsus wina keno! Eke 
tîzba nika cebê ey de bibîyayene ey qet wina 
kerdêne?” Hem ey tîzbaya mina kehrebarêne 
rewna berda rota. Wa ci rê heram bo!. “ Ez bi xo 
merdimêko fena ya. Ez o dizd a ke nêtirawena. 

Hem gunaya mi kokimê rebenî rê yena. Hem 
zî seke tîzbaya ey mi tirawita la qet nêşermayena 
ewnîyana zereyê çimanê ey ra.  Ez zanena no zaf 
hereketêko fena yo. Ez zanena la nêeşkena xo 
pêbigîra. Sedemê nê halê mi o bi xo yo. Barî nê 
heme çîyan ra dima ez kerdenanê xo ver poşman 

bibîyêne, tayê xemgîn bibîyene, Ney! Ma şima 
qewexaneyî ra vîyartişê mi ra dima, huyayîşê 
mi bidîyêne se vatêne? Mi a game ge-ge sereyê 
xo eşkera nata-bota lerznayene û bi o hawa 
huyayêne ke kesê ke mi bîvênê vajê no bom o 
çi yo?  

* nuştoxo tirk  
                                                                                                               

Keye ( 8) Zimistan 1949
Tirkî ra çarnayox: Hakan Gol  

Çime: Saît Faîk Abasiyanik, Mahalle Kahvesi, 
Yapı Kredi Yayınları, 16. [17.] Baskı, İstanbul, 
2016 [2017], s. 44-48 

•Yew merdim, hetanî peynîya emrê xo 
22 kîlogram çerme rişneno.

•Awa germine awa serdine ra giranêr 
a.

•Yew merdim gama ke şineno (pişke-
no) qelbê ey daxil heme fonksîyonê 
wucûdê ey seba demeyêk vindenê.

•Porê merdimanê kejan yê esmeran ra 
zafêr o.

•Erebîstanê Seûdî de eke cinîyêk 
merdeyê xo rê qewe nêpewjo, no 
sedemê cêrabîyayîşî yo.

•Delfînî, çimakerde rakewenê.
•Şêrî eşkenê rojêk de 50 rey pê ya aşt 

bibê
•% 25ê erdanê Rûsya daristan ê.

•Estorî eşkene yew aşme payan ser o 
vinderê

•Yew camêrd emrê xo de teqrîben 
3350 saetan seba traşê erdîşe vîyarneno.

•Yew kîlo leymune de yew kîlo çîlege 
ra zêdeyêr şeker esto.

•Hîngî/mesê hingimênî seba ke nêm 
kîlo hengimên virazê mecbur ê ke 
di mîlyonan ra vilan ra nektaran arê 
bikerê.

•%96ê yew xiyarî aw a.
•Tu qumarxaneyê Las Vegasî de saete 

çin a.
•Perperikî bi linganê xo tehm gênê.
•Dinya de sereyê her merdimî/e rê 

yew mîlyon morcelayî kewenê.

•3500 serrê ke derbaz bîyê mîyan de, 
tena 230 serrî aştîye estbîya.

•Balînaya tewr girde ya dinya balînaya 
kewî ya. Maseyo ke tewr rew pîl beno 
zî a ya. Kîloyê ayê mabênê 22 aşman de 
reseno 26 tonî.

•Alfabeya Hawaî de tena 12 herfî estê.
•Morcelayî ranêkewenê.
•Heme gandaran mîyan de êyê ke 

eşkenê tew zêde têşan bimanê merre yê. 
Ma merdimî eşkenê ancax 14 rojan bê 
awe bimanê.

•Yew heşo gird eşkeno qasê yew estorî 
bilez vazbido.

•Her yew goşê pisîngan de 32 edeleyî 
estê. 

Zorba 
(Alexis Zorbas - Zorba The Greek)
Alexîs Zorba: Çirê ciwanî mirenê? Çirê 

her kes mireno?
Basîl: Ez nêzana
Alexîs Zorba: Nê kitabê şima yê naha-

letî eke nêeşkenê cewabê nê persî bidê 
çîyî rê benê ke?

Basîl: Kitabî kesê ke nêeşkenê cewabê 
persanê sey persê to bidê, dejê înan ra 
behs kenê. 

Alexîs Zorba: Ez tu bika ê dejî.    

Kemanecenê Serbanî (Fiddler On The 
Roof) 

Perchîk: Pere belayê dinya yo.
Tevye: O wext Homa nê belayî bido mi 

û ez çi rey ey ra nêxelisîya.

Eşiqê Serserîyî (A Bout de Souffle)  
Patrîca Franchînî: Na dinya da muradê 

to yo tewr pîl çi yo?
Parvulesco: Nemerg bîyayene… Û 

dima merdene.  
…
Patrîca Franchînî: Ez seba ke nêbex-

tewer a azad nîya yan seba ke azad nîya 
nebextîyar a ?

Roja Şeytanî ( Devil’s Due)
Rahîp: Mabênê to û Homayî senîn o?
Cane: Wextê wextan de mi ci rê bawer 

kerdêne.
Rahîp: Dima se bî?
Cane: Vejîya orte ke fikrê ma cîya yê. 

Fikrê mi o bî ke ganî cinî û kênaya mi 
biciwîyêne. Fikrê ey eksê ney bî. 

Ez Nêzana Ez Qey Wina Kena? -II- 

Replîkanê Fîlman ra

Keso ke kurdolojî meraq keno yan ser o 
xebitîyeno û bitaybetî zî kirdkî ser o xebitîye-
no muheqeq rojêk dengê Peter Lerchî (Peter 
Lêrxî) yeno. Sey çilayêko xorabawer û mezbût 
verê cigêrayoxî/e keno roşn û hewfê ey pîzayê 
ey ra gêno, vera hewfî de hevîyêk bexşê ey/aye 
keno. Peter Lerch, oryantalîsto pîl, îranolo-
go namdar o. Seserra 19. de Robert Gordon 
Latham, Otto Blau zî hetêk ra kirdkî ra behs 
kerdbîy labelê Peter Lerchî bi metodêko cîdî û 
zanîstî cigêrayoxanê bînan ra hîna vêşêr bale 
û keda xo da kurd û kurdkî bitaybetî zî kirdkî 
ser. Peyê xo de zî bi xebatanê xo sey Friedrich 
Müller, M. Auguste Jaba, Ferdinand Justiyî rê 
bî ekolêk û xebatê ey xebatanê nê cigêrayoxan 
rê bî binge. 

No nuşteyê ma eslê xo de dîrekt Peter 
Lerchî ser o ney, kitabêk ser o yo ke hetê 
Seyîdxan Kurijî ra amade bîyo. Nameyê kitabî 
Metnê Verên Yê Kirdkî / Xebatê Kurdolojî yê 
Peter Lerchî yo û emserr (2017) weşanxaneyê 
Lîsî ra weşanîyayo. Kitab di ziwanan reyde 
amade bîyo. Qismo verên transkrîpsîyonê 
metnanê orîjînalan ra û derheqê Peter Lerch 
û xebatanê ey de bi kirdkî, qismo peyên zî 
tirkîya metnanê orîjînalan, derheqê xebatanê 
Peter Lerchî ra melumatan û raporo ke serra 
1856î de derheqê esîranê Roslowî de hetê Pe-
ter Lerchî ra nusîyayo ra amade bîyo. Qismo 
dîyin, yewinî ra hîna hera yo. Seba ke kitab 
hem transkrîpsîyonê metnanê orîjînalan hem 
zî açarnayîşê tirkîya înan hewêneno nuştox di 
tedeyî (naverok) amade kerdê. Pîya 154 rîpel o 
û ebatê ci seba wendoxan ebatêko mequl o.

Seke nameyê kitabî ra zî beno dîyar Seyîdx-
an Kurijî xebatê Peter Lerchî ardo pêser û 
wendoxanê ewroyî rê metnanê nê cîgêrayoxî 
alfabeya eyê xususî ra transkrîbeyê alfabeya 
kirdkîya ewroyênî kerdo.

Seke vengê şima yeno goşanê mi ke 
şima vanê hînî bes ma fehm kerd, ma rê 
muhtewayê kitabî ra behs bike. Ez wazeno 

verê amadekerdoxê nê kitabî ra behs bikî. 
Seyîdxan Kurij serra 1960î de dewa Kurî ya 
Çewlîgî de maya xo ra bîyo, muhendîsîya 
makîna wendo û serra 1991î ra heta ewro tim 
xebatanê kirdkî (kirmanckî) mîyan de bîyo. 
Bikilmî folklorî ser o xebatê ey estê û gelek 
rojname, kanalanê radyo û keyepelan de hem 
sey nuştox hem zî sey îdarekar wezîfe girewto. 
1997î ra heta ewro zî endamê Gruba Xebate ya 
Vateyî yo.

Kesêko kirdkî ser o bixebiyîyo û seba 
Peter Lerchî biewno lîteraturê ma o do M. 
Malmîsanijî ra dima tim nameyê Seyîdxan 
Kurîjî bivîno çunkî seke o zî Vateyê Verênê 
kitabî de vano ey 1995 de Rojnameyo Azadî û 
Dengê Azadî de, 1997 de Nû Roj de, 2007 de 
Kovara  Bîr de, 2013 de Kovara Enstîtuya Kurdî 
ya Stenbolî Zend de û serra 2014 de zî Nûbihar 
Akademî de derheqê Peter Lerch û xebatanê 
ey de nuşto. Goreyê Vateyê Verênî ma musanê 

ke eslê xo de Seyîdxan Kurij hîna ver, serra 
1990î de metnanê xebatanê Peter Lerchî dîyê 
û ewro ma şênê vajê 27 serrî yo ke tekilîya ey û 
nê cigêrayoxî berdewam a.

Eke ma berê muhtewaya kitabî ez do heme 
wendoxanê xo rê pêşnîyazê herînayîşê nê 
kitabî bikî ke ganî no kitab heme kitabgehanê 
cigêrayoxan û meraqdaran de bibo. Labelê 
werrekna gama ke kitab seba çapî amade 
bîyêne destê çend kesanê bînan ra zî bivîyar-
têne çunkî mi kitab de hende xeletî dîy ke ez 
tede mendo. Seba ke no nuşte krîtîkêko hera 
û xorîn ney sey nuşteyêkê dayîşşinasnayîşî yo 
ez do bikilmî çend çîyan binusî.

 Çi heyf ke ma malê xo ser o sist ê, beno ke 
ma ci ra zaf hes bikê la qiymetdayîş û pawitişê 
ma qet nêmaneno şaranê bînan. Mi zî gama 
ke dest bi wendişê nê kitabî kerd bihêvîyêka 
pîlî kitab akerd la dima ez mecbur mendo ke 
nê nuşteyî de tay çîyan ra behs bikî.

Kitab di ziwanan reyde amade bîyo. Qismo verên transkrîpsîyonê metnanê orîjînalan 
ra û derheqê Peter Lerch û xebatanê ey de bi kirdkî, qismo peyên zî tirkîya metnanê 
orîjînalan, derheqê xebatanê Peter Lerchî ra melumatan û raporo ke serra 1856î de 
derheqê esîranê Roslowî de hetê Peter Lerchî ra nusîyayo ra amade bîyo.

Kitab de bi pêroyî di hetî ra problemî estê. O yewin hetê nuştişî ra yo ke amadeker-
dox hem gama ke transkrîbe kerdo tayê çî kewtê têmîyan o dîyin zî hetê redaksîyonî ra 
problemî estê. Nê di çîyan het de çîyêko bîn zî esto ke o zî fehm bîyayîş û dima açarîyayişê 
metnan bî. Seba nê rexneyanê xo ez wazeno kitab ra çend nimûneyan neql bikî:

1-Zereyê kitabî de seba transkrîbsîyonî konsensusêk çin o. Seba ke bibo ”yê Peter 
Lerchî (çapa 1857î) Tedeyî de sey “Qoxê” û “Qewxê” nusîyaya. Dima rîpelo 28. de reyna sey 
“qoxê” nusîyaya û dima rîpelo 44 de na rey sey “kewxê” nusîyaya.

2-Kitab hetê kesêkê bînî ra nêameyo wendiş. Zaf xeletîyê qijî estê ke destpêkê kitabî de 
vejînê vernîya ma. Seba ke bibo nimûne rîpelanê 7-8. kitabî ra cumleyêk: “Nê metnî kesanî 
Siwaûnijan ra gêrîyayêbî, Sîwûn yew mintiqayê Çewlig a, no rîd ra nê metnî zaf rehet femh 
kerdî.” [Cayê boldî hetê mi ra ameyî kerdiş.]

3-Tayê xeletê faîşî zî estê ke merdim tede maneno. Seba ke hem nimuneyê transkirîpsî-
yonê çekuyan hem zî açarnayîşê bi tirkî bibo: Peter Lerch kitabê xo de fekê Heseno Kasanij 
ra sanikêk neql keno, na sanike de hîrê birayî estê û destpekê na sanike de rêza dîyin û 
hîreyêne de cumleyêk esta ke wina .” (çapa 1857î). Na cumle serra 1987î, Kovara Hêvî, hû-
mara 6. û rîpel 69î de hetê M. Malmîsanijî ra wina transkrîbe bîya: “Çîdê yînê çinêbi, hîryê 
vayşturî xoe bî.”. Tirkîya ci zî goreyê kontekstî wina beno: “Onların hiç birşeyleri yoktu, üç 
orakları vardı.” Labelê Seyîdxan Kurijî xebata xo de na cumle rîpelo 37. de wina transkrîbe 
kerda: “Çi bi, çi nebi, hirye visturî xoe bi.” Eke ma açarnê tirkî ser wina beno: “[Birşey] 
vardı, [birşey] yoktu, üç kaynanaları vardı.” Belê, eke ma biewnê açarnayîşê Seyîdxan 
Kurîjî ke rîpelê 123îyê na xebate de yo wina yo: “Bu üç kardeşin her birinin de bir kaynanası 
varmış. Fakat bu kardeşler kaynanaları ile anlaşamıyorlarmış. Kaynanaları onlara hiç huzur 
vermiyormuş.” Wa şirove  şima rê bimano. 

4- Seyîdxan Kurij zaf cayan de vano ke mi çapa 1978ê Amsterdamî sey çime girewt çunkî 
na çape de metnê kirdkî bin de açarnîyayîşê înan ê almankî zî esto. Labelê xo ra Peter 
Lerchî çapa almankîya ke serra 1857î de weşanayo açarnîyayîşê almankî bi xo îlawe kerdo.

Problemo dîyinê kitabî zî hetê metodî ra yo. Mavajê çimeyanê melumatan ra kêmasîyê-
ka pîle esta ke çîyê ke derheqê Peter Lerchî de ameyê nuştiş kotî ra musîyayê û neql bîyê 
ma nêşênê bivînê. Ney het de her çend nameyê kitabî de îbareyê “Xebatê Kurdolojî yê 
Peter Lerchî” esto zî metnê kurmanckîyê ke xebatanê ey de ca girewtê na xebate de ca 
nêgênê.

Çîyê ke mi cor ra rêz kerdî qasê nuştoxî ganî weşanxane zî eleqedar bikê. Çunkî 
Weşanxaneya Lîs heta ewro 330 ra vêşêr kitabî weşanayê û mi heta ewro seba weşa-
nanê înan ê kurmanckî rexneyêko winayên nêdî. Gelo çira no weşanxane tena seba ke 
biweşano, kitabanê kirdkî (kirmanckî)  weşaneno? Eke şima Şêx Seîd û Seyîd Riza têra 
nêşênê çîya bikê kesê bînî zî çin ê?

Ez hêvî keno ke hem amadekerdox hem zî weşanxane do nê rexneyanê ma ser o 
bifikirîyê û çapanê neweyan de nê xeletan nêkê û no esero erjaye ser o qasê erjê ci 
bidîqet bê.

WEYSEL HANYILDIZ

Gulên Şoran, Li pey qedereke winda
Di vê nivîsê de ez dixwazim piçek li 

ser romanûsiya Eta Nehayî bisekin-
im û di derbarê romana wî ya bi navê 
Gulên Şoran de çend nîşeyan binivî-
sim. Nivîskar Eta Nehayî di sala 1960î 
de li bajarê Bane, rojhilatê Kurdîstanê 
ji dayîk bûye. Yanî Kurdê Îranê ye. 
Romana wî ya bi navê Gulên Şoran, ji 
aliyê weşanên Avestayê bi wergera – ji 
soranî bo kurmancî- Besam Mistefa li 
pêşberî me ye. Roman ji sed û heftê û 
heşt rûpelan pêk tê. Li ser heşt beşan 
hatiye dabeşkirin.

Navê pirtûkê; ku di beyta Las û 
Xezalê de jî derbas dibe navê guleke 
efsaneyî ye. Dide xuyakirin ku meta-
forek/şêwazek mezin xwe di bin vî 
navî de nixumandiye. Jiyana Las û 
windabûna wî jî weke ku bi efsûnekî 
ve girêdayî ye. Roman bi vegera malê 
ya Las kurê Wisû Axa dest pê dike. 
Las ku serlehengê romanê ye jî, beriya 
panzdeh salan ji mal derketiye û weke 
ku bilêv dike, di salvegera mirina xwe 
de vegeriyaye malê. Vegera Las a malê 
tesîreke derasayî bi diya wî re çênake. 
Diya wî pir sar wî pêşwazî dike. Weke 
ku ne panzdeh sala, duh ji mal der-
ketibe çûbe sûkê û vegeriyabe malê. 
Tew nivîskar qet tatêlek jî ji aliyê Dayê 
Gulê ve  nade hîskirin. Wisa ye ku Las 
jî ji ber hebûn û nebûna xwe dikeve 
dudiliyê. Di vir de ez bawer im xwînêr 
li hêviyê ye ku Dayê Gulê wê gavê nebe 
jî gaveke din Las (kurê xwe), bi keser 
bike ber dilê xwe, hembêz bike û bi-
lorîne. Lê belê Dayê Gulê heta dawiyê 
sarbûyîn û tundiya xwe diparêze. Her 
çiqas dilşewatiya ku bi jin an dayîkên 
kurdan ve hatiye zeliqandin serobino 
bike jî ji hêla din ve honandina romanê 
xurttir dike. Di romanekê de xurtbûn, 
bi sêwirandin, honandin û her wekî 
din tê kirin. Lê çawa? Ez piçek eşkere 
bikim vê arîşeyê: Di berhemên ku 
nûjenî an jî postmodernizmê ji xwe re 
bingeh digirin de çend xalên hevpar 
hene. Bo femkirina şêweya romanê 
hewce ye ku ez ji van xalan çend heban 
rêz bikim. Da ku em karibin roman û 

nûjenîtiyê berawirdî  hev bikin. 
•Di modernîzmê de tiştên kevneşopî 

bi yên nû tê tabî kirin. Yanî şêweyên 
kevneşopî cihê xwe didin şêweyên nû. 
Eta Nehayî jî şêweyeke nû bikar aniye, 
bala xwe daye hem şerê cîhanê yê 
yekemîn hem jî yê duyemîn lê belê li 
pêşberî me eşkere nekiriye, di derûni-
ya Las de bi dîmeneke kurt li pêşiya 
mirov raxistiye; bi serpêhatiyên jiyana 
dê û bavê wî, em bi rewşa wê demê 
hayîdar dibin. Her wiha bêmerhame-
tiya şer, xela dibe sedema mirina kal 
û pîra Las. Şert û mercên şer wan bi 
saxîtî dadiqurtîne hûndirê xwe.    

•Dîsa romanên klasîk, girîngiyê didin 
derveyî dinyayê, derdorê û tiştên ci-
vakî. Lê romanên modern (nûjen), be-
ravajî yên klasîk girîngiyê didin tiştên 
hundirîn, derûniya mirovan. Yanî ber 
bi civakê ve naçin ber bi derûniyê ve 
diçin. Em vegerin ser romana xwe; 
lehengê romanê Las jî di gelek cihan 
de me bi derûniya xwe ve rû bi rû dike. 
Ne tenê derûniya Las; ya Ferxe ya Xan-
zad û Dayê Gulê jî di nav re tê dayîn. 
Bi vê rêyê em bi têkiliyên Ferxe û 
Xanzadê jî dihesin. Gava Las vedigere 
û sarbûyîna diya xwe dibîne (di wir de 
bi dîtina min Dayê Gulê bi vegera Las 

neqayil e) vêga meriv bîr dibe xeberê 
ku tiştekî nexweş qewimiye. Honandi-
na romanê her çiqas xurt be jî nivîskar 
li ser têkiliya Xanzad û Ferxe bi kurahî 
nesekiniye. Nivîskar weke ku bi zanîn 
Ferxe serxweş kiribe û şandibe cem 
Xanzadê. Li wir Xanzade hatiye reş 
kirin lê Ferxe bi sexweşbûna xwe jê safî 
dibe… ev der beşeke balkêş e û eger 
mirov ji aliyê kevneşopiya kurdan ve li 
vê serpêhatiyê binêre ev tişt nayê qebûl 
kirin. Çima? Ji ber ku di nav kurdan 
de tî bi çavekî xirab li bûka xwe nanêre 
yan jî bi têkiliyeke cînsî ber bi bûka 
xwe ve naçe. Helbet hewce nîn e ku 
naveroka romanê bi rastiyê ve girêdayî 
be lê bi ya min, di honandinê de jî ev 
der qels maye.         

•Romanên modern (nûjen) ne 
vegotinê, herîkbariya bin hiş bi kar 
tînin. Las jî bi yek derbekî qala çîro-
ka xwe nake, di bin hişê wî de em 
diçin demên berê û cardin vedigerin 
îro. Weke mînak piştî ku Las dikeve 
hundirê malê li xwe mikur tê: ‘Gelo ez 
mirî me yan jî qet çênebû me?’ Lê piştî 
ku diçe hundir û li pişt Qur’anê dinêre 
hê rih dikeve canê wî. Vê gavê em diçin 
roja ji dayîk bûna Las ku di şerê cîhanê 
yê yekemîn de ye û navlêkirina ji aliyê 

Xalo Nayer çawa hatiye kirin. Las bi 
şer çavê xwe vedike û bi şer çavên xwe 
digire. Hal û rewşa kurdan an jî ban-
dora şer a li ser kurdan di bin hişiya 
Las de bi zimanekî herîkbar hatiye 
qalkirin.  

•Romanên modern vegotin û 
azîneyên tevlihev diceribînin. Eta Ne-
hayî jî ev ceribandin di romana xwe de 
bi hostayî bi kar anine.   

•Romanên Nûjen, didin pey dawerî, 
efsanenasî û razdariyê. Di romana Eta 
Nehayî de jî şopên efsaneyî hene. Wek 
navê pirtûkê, wek windabûna Las… 

Ji destpêkê heta dawiyê roman, bi 
teknîkeke nûjen hatiye nivîsandin. Ji 
aliyê naverokê ve û cî ciyan jî ji aliyê 
rêzimanê ve hinek kêmasî hebin jî bi 
gelemperî romaneke bi serketî ye û hê-
jayî xwendinê ye. 

Navê pirtûkê; ku di beyta Las û Xezalê de jî derbas dibe navê guleke efsaneyî ye. 
Dide xuyakirin ku metaforek/şêwazek mezin xwe di bin vî navî de nixumandiye. 
Jiyana Las û windabûna wî jî weke ku bi efsûnekê ve girêdayî ye.

Dîsa romanên klasîk, girîngiyê didin derveyî dinyayê, derdorê û tiştên civakî. 
Lê romanên modern (nûjen), beravajî yên klasîk girîngiyê didin tiştên hundirîn, 
derûniya mirovan. Yanî ber bi civakê ve naçin ber bi derûniyê ve diçin.

Di Daristanê de navê her çîrokekê 
navê darekê bû, ji çîroka dawî pê ve ku 
navê wê navê dareke xeyalî “Darmasî” 
bû. Di Kûçikistanê de jî navê her 
çîrokekê navê kûçikekî ye, ji çîroka 
dawî pê ve ku navê wê, navê lehengê 
çîrokê “Ehmed Tarî” ye.

Nivîskar Mihemed Ronahî xwediyê sê 
kitêban e. Berhema wî ya pêşî Bende-
warên Adarê roman bû. Piştî wê berhev-
oka wî ya çîrokan Daristan di 2012an de 
û îsal (2017) jî berhoveka wî ya çîrokan 
Kûçikistan hat weşandin. Em ji rûpela 
danasîna nivîskêr a di Kûçikistanê de 
tê digihên ku Daristan û Kûçikistan du 
kitêbên yekem in di Sêbareya Kurdis-
tanê de û ya sêyem jî wê Keviristan be.

Di Daristanê de navê her çîrokekê 
navê darekê bû, ji çîroka dawî pê ve 
ku navê wê navê dareke xeyalî “Dar-
masî” bû. Di Kûçikistanê de jî navê her 
çîrokekê navê kûçikekî ye, ji çîroka dawî 
pê ve ku navê wê, navê lehengê çîrokê 
“Ehmed Tarî” ye. Di berhevoka yekem de 
di ser daran re bûyerên dîrokî û yên ci-
vakî  di her çîrokekê de bi têkildarkirina 
darekê re hatibûn vegêran û trajediyên 
li kurdan qewimî di navendê de bûn. 
Ji van çîrokan di hinekan de dar êretî 
sekinîbûn û tenê bi awayekî dekoratîf 
cih girtibûn. Di berhevoka duyem de 
fîgur û bûyerên dîrokî cihekî navendî 
nagirin lê dîsa ji heft çîrokan sê heb li 
dora bobelatên hatî serê kurdan hatine 
hûnan.

Di her du berhevokan de jî seqayeke 
reşbîn serdest e. Wek encameke vê 
yekê em dibînin ku di hemû çîrokan de 
leheng dimirin an jî bi awayekî mirin û 
kuştin hene di çîrokan de (Di Daristanê 
de çîroka “Darhejîrok” ji bo vê yekê 
îstisna ye. Ji ber ku hem lehengê wê, 
lehengekî dîrokî yê û sax e û hem jî ji ber 
ku ji bo nivîskar îkameya fîgura bêv e, 
nivîskêr nexwestiye wî bikuje). Sedema 
derekî ya kuştina lehengan rewşa xerab 
a polîtîk a Kurdistanê û derûna nivîskêr 

be; sedema navekî jî fîktîf e. Fîktîf e ji 
ber ku gelek caran dema ku nivîskar 
an nikarin rêyeke derketinê ji çîrokê 
bibînin, an jî dixwazin li ser xwîneran 
bandora şokê çêbikin lehengan dikujin.

Di Kûçikistanê de Ronahî ji du aliyan 
ve li gor Daristanê li xwe zêde kiriye. Yek 
jê ev e ku kûçik di vê berhemê de wekî 
daran ne dekoratîf in û di piraniya çîro-
kan de aktîf in. Ya duyem jî xuyabûna 
hêmanên mîzahî ye di hinek çîrokan de. 
Van her du hokaran çîrok zindîtir kirine.

Di van çîrokan de kûçik alîkariya 
mirovan dikin lê mirov zulmê li wan 
dikin. Bi dirêjîya berhemê mirov tên rex-
nekirin û kûçik û kûçiktî tê pesinandin. 
Di çîroka “Qolo” de, ji ber ku kûçikê bi 
navê Devreş êrişî mirovan nake, xwediyê 
wî teriya wî jê dikin da ku êrişkar bibe 
û êdî navê wî dikin Qolo, lê Qolo dîsa 
jî êrişî mirovan nake û lewma xwedî wî 
dikuje. Aliyê îronîk ê vê çîrokê ev e ku 
ev kûçik wek antîlehengekî pasîv xuya 
dike û li hember daxwaza mirovan serî 
natewîne: “Ez ji xirecirê û hewtehewtê, 
ji tirsandina mirovan qet hez nakim.” 
Aliyê lawaz ê vê çîrokê ev e ku Qolo li 
ser xerabiya mirovan nitûqekê dide. Ev 
nitûq gotinên giştî yên xeyrîşexsî ne û 
dîdaktîk in. Halbûkî gotinên Qolo bi 
tenê di konteksta têkiliya mirovan û 
kûçikan de maba, wê baştir ba.

Di çîrokên bi navê “Gurxenêq”, “Hirço” 
û “Şêro” de lehengên kûçik ên bi heman 
navî, wek netewperwerên kurd der-
dikevin pêş. Gurxenêq ji bo xwediya xwe 
dev li polîsekî tirk dike, Hirço di dema 
Kobanî tarûmar bûyî de ji ber serê mey-
tê xwediyê xwe naçe heta ku şervan bajêr 
vedistînin da ku kûçikên din ên birçî 
meytê wî nexwin, Şêro jî di ber xwediyê 
xwe yê pêşmerge de sê leşkerên Sedam 
dikuje. Di vê biwarê de bi taybetî Şêro 
xuyanî ye. Bi wê astê ku şêniyekî bajêr 
dibêje: “Li vê axê kûçik şehîd dikevin û 
xweşmêr dibin sîxurên dewletê.” Ji van 

her sê çîrokên kûçikên welatparêz ya 
îroniya wê bihêz “Hirço” ye. Hirço hingî 
bi xwediyê xwe Apê Remo re dilsoz e, ew 
jî wekî wî dibe yekî sofî: “Hirço jî gelekî 
oldar bû. Di hemdê xwe de timî şikirya 
xwe ji xwedê re dianî û selewat li ser 
navê Qitmîr radiyallahû enhû dixwend.”

Çîroka “Mişext” ji ber ku mirov tê de 
tunene, ji yên din cuda dibe ji vî aliyê 
xwe ve. Di vê çîrokê de ji ber ku kûçikekî 
yekî din kuştiye li gor biryara dadgeha 
kûçikan tê mişextkirin. Di şertên nor-
mal de wê cezayê wî kuştin ba lê ji ber 
ku kuştî heqareteke giran a wekî “mirov 
kurê mirovan” bi kar aniye cezayê wî bi 
mişextiyê hatiye sivikkirin. Çîroka ku 
min herî zêde jê hez kir, ev bû.

Çîroka “Qitmîr” dîsa çîrokeke parodîk 
e û îroniya wê xweş e. Li gor vê çîrokê 
her kûçikê ku ji nifşê Qitmîrê hevalê 
Eshabê Kehfê hatibe, ew seyyîd tê hes-
ibandin û heger mirovekî xerabî kiribe 
ev nifş bi vê yekê dihisin û bi tenê bi 
ser xeraban de direyin. Aliyê lawaz ê vê 
çîrokê jî ev e dema ku Qitmîr wek weli-
yekî xwedê ji ber ku bûye sebeba kuştina 
du ciwanan miftyekî rexne dike, vê yekê 
zêde dirêj dike û wek tesewifekî ji Mela 
û Xanî nimûneyan dide.

Çîroka dawî ya bi navê “Ehmed Tarî” 
çîrokeke otobiyografîk e ku navê wê jî 
hinekî amaje bi berevajîkirina navê Mi-
hemed Ronahî dike. Bi min çîroka herî 
lawaz ev e ji ber ku ya ku kûçîk herî zêde 

dekoratîf in ev e. Ev çîrok serpêhatiya 
nivîskêr vedigêre, hem xwerexnekirin, 
hem rexnekirina derdora edebî û siyasî 
ya Bakur heye tê de. Ji ber ku nivîskar 
ji van derdoran bêzar dibe, diçe di nav 
kûçikan de dimîne. Rojekê diçe û pê 
dihise ku şaredariyê tev kuştine. Li vir 
rêzkirina navê leheng di rêza yê kûçikan 
de, dîsa pesindan û dilbijandineke ji bo 
kûçikan e ku ji naverokê jî ev yek xuya 
dibe.

Tevî ku min hinek tiştên her du ber-

heman jî necibandin, min Kûçikistan jî 
wek Daristanê di bêhnekê de xwend û ez 
bawer im gelek xwîneran wisa xwendiye. 
Bi min sebeba vê yekê vegêrana bihêz û 
pevgirêdan û formulên jîrane ne. Helbet 
Kûçikistan serkeftîtir e, ji ber ku tevî ku 
hîna jî tije êş e, xwedî îronî ye jî. Ez baw-
er im piştî xwendina van çîrokan, hûn 
nikarin wek berê li kûçikan binêrin.

Kûçikistan
Mihemed Ronahî
80 rp. Avesta

UMRAN ARAN

Pesindanek bo Kûçikan
Kûçikistana Mihemed Ronahî: 

Bi raberkirina romanên nûjen, piçek dahûrîn û pênase 
LEYLA EREN



36.Pêşangeha Pirtûkan ya Stenbolê a 
Navnetewî û ArtIst 2017 di 4-12 Mijdarê de li 
Navenda Fuar û Kongreyê ya Beylikduzuya 
(TUYAP) Stenbolê hat li dar xistin. Weşanx-
aneyên Kurdî ku li pêşangehê stand vekirine; 
Aram, Ava, Avesta, Nûbihar û Rûpel. Weşanx-
aneyên Kurdî yên ku li pêşangehê cihê xwe 
girtine li ser rewşa xwendina Kurdî ji Heft-
enameya Basê re axivîn.

“Beşdariya fuaran bo me girîng e” 
Yek ji Weşanxaneyên Kurdî ku li pêşange-

hê stand vekiriye Weşanxaneya Rûpelê ye. 
Berpirsê Rûpelê Nedim Baran ewilî di derbarê 
fuara pirtûkan a Tuyabê de wiha diaxive,“Ez 

pêşî vê bibêjim, ji aliyê aboriyê ve pêşangeh 
ji xwe re tiştekî nayîne. Lê em wek weşanx-
aneya Rûpelê dixwazin beşdarê pêşangehên 
wisa bibin û em wek Rûpel sê sal in beşdarî 
Tuyabê dibin. Çi dibe bila bibe, bila weşanx-
aneyên Kurdî bên temsîlkirin, yanî ev yek bo 
me gelek girîng e. Em gelekî xemgîn in ku her 
sal weşanxaneyên Kurdî li Tuyabê kêm dibin. 
Ez bawer im sala ewil nêzî deh weşanxaneyên 
Kurdî beşdarî Tuyabê bûbûn. Sala borî jî nêzî 
heft weşanxaneyên Kurdî beşdar bûbû. Îsal 
mixabin pênc weşanxane beşdar bûne. Lê Tuy-
ab her sal diçe mezin dibe, heta îsal salonek jî 
jê zede bû. Çima hejmara weşanxaneyên Kurdî 
her sal kêm dibe? Li ser weşangeriya Kurdî 
siyaseta dewletê heye ji loma weşanxaneyên 
Kurdî nikarin kar û barên xwe pêş de bibin. 
Wekî din rewşa wan a aborî gelekî xirab e û 

pirtûkên ku çap dikin jî nayên firotin. Ji ber vê 
jî Tuyab ji aliyê aborî ve zehf giran e û nikarin 
vî barî hilgirin ser xwe. Em weşanxaneyên 
Kurdî jî fem dikin ne hêsan e ji bo wan. Lê em 
li ber xwe didin heta ji destê me tê em ê li ber 
xwe bidin. Divê weşanxaneyên Kurdan li van 
platforman bi her awayî bên temsîlkirin.”  

“Li Tuyabê eleqeya xwîneran jî kêm 
bûye” 

Baran li ser eleqeya xwîner û pirtûkên 
weşanxaneya Rûpelê yên herî zêde li pêşange-
hê balê kişandine van agahiyan dide,  “Em di 
vê pêşangehê de dibînin ku eleqeya xwîneran 
jî ne pir zêde ye. Ev jî ji ber atmosfera siyasî 
ye. Rewşa li ser çapemeniya Kurdan tesîr li 
ser xwendevanan jî dike. Her sal eleqe kêmtir 
dibe. Eleqe bo pirtûkên tarîxî heye lê eleqe 
ne li gor dil û daxwaza me ye. Wekî din ez 
dikarim bibêjim van pirtûkan bala xwîneran 
kişand: Me 6 cîldên pirtûka Heciyê Cindî a 
bi navê Hikyatên Cimeata Kurdan çap kir, 
ev berhem bi rastî jî bo zimanê Kurdî wek 
gencîneyekî ye. Vê pirtûkê bala xwîneran 
kişand. Pirtûka Bîranînên İsmet Şerif Vanlı û 
dîsa pirtûka Bîranînên Şerefettin Kaya jî bal 
kişand. Pirtûka me ya lêkolîn a li ser Kurdên 
Zaza yanê Zaza Kürtler bi Tirkî çap kir vê jî 
bal kişand. Di aliyê rastnivîsîna Kurdî de du 
ferhengên me yên sereke hene, yek ferhenga 
rastnivîsin yek jî rêbera rastnivîsînî ye, xwîner-
an gelekî eleqe nîşanî van her du ferhengên 
me kirin“ 

Divê xwînerên Kurd li pirtûkên xwe 
xwedî derkevin

Yek ji Weşanxaneyên Kurdî ku li pêşangehê 
stand vekiriye jî Weşanxaneya Ava ye. Edîtor û 
nivîskarê Avayê Ronî War destnîşan dike ku ji 
2010an heta niha bê navber weşanxaneya Ava 
beşdarî Tuyabê dibe. War diyar dike ne bi tenê 
beşdarî Tuyabê dibin beşdarî pêşangehên din 
ên wekî li Wan, Kocaelî, Meletî û Diyabekirê 
jî dibin. War di derheqê fuarê de wiha axivî, 
“Em tên pêşangehan, dixwazin him berhemên 
xwe bidin naskirin, him jî dixwazin berhemên 

me bigihêjin xwîneran. Maneya beşdariya 
pêşangehan bo me ev e. Em wek weşanxaneya 
Ava bo danasîn û xwendinê tên. Wekî din, 
beşdariya Tuyabê bandoreke erênî li ser abori-
ya me çênake. Ji aliyê din ve çûyîn û hatina 
xwîneran ne wek sala borî baş e. Ne bi tenê 
pirtûkên Kurdî bi giştî yanî meriv vê  dikare bo 
weşanxaneyên Tirkî jî bibêje. Dikarim bibêjim 
ku bala xwîneran ev pirtûkên ku me çapkirine 
dikişîne; Hespên Qemer, Şehmeran, Tahir 
û Zaharî, Kurteçîrok. Hêvîdar im xwînerên 
Kurdî dîsa werin pêşangehê û li berhemên 
xwe xwedî derkevin. Divê em li Kurdî xwedî 
derkevin.” 

“Beşdariya pêşangehê ne wek berê 
ye“ 

Weşanxaneya Aram jî li Tuyabê standa xwe 
vekirî bû. Yek ji xebatkarên weşanxaneya 
Aramê Deniz Bapir jî tîne ziman ku ev nêzî 20 
sal in ku beşdarî Tuyabê dibin û îsal fuara Tuy-
abê ne mîna salên berê ye û wiha pê de diçe,  
“Em wek weşanxaneya Aram bo xwendevanên 

xwe tên pêşangehê. Em pêşniyaz û fikrên 
xwîneran  hildidin. Pêşangeha Tuyabê tesîrek 
erênî ji aliyê aborî çênake bo me û hêviyên me 
jî tune ne li ser aborî. Taybet di pêşangeha îsal 
de xwendekar kêm in,  wisa xuya ye ku li ser 
kesên ku tên pêşangehê tiştek cuda heye yanî 
tirs, metirsî heye û xwe rehet hîs nakin. Ne te 
ji bo me ji bo weşanxaneyên din ên Tirkan jî 
wisa ye. Weşanxaneyên Tirk jî dibêjin tu kes 
ji rewşa heyî ne kêfxweş e. Ji aliyê din ve îsal li 
pêşangehê polîs zêde ne. Jixwe roja yekemîn 
provakasyonek çêbû di nav çend weşanx-
aneyan de şer derket. Ev kesên ku roja yekem 
hatibûn pêşangehê ji ber vê bûyerê tirsiyan û 
pêşangeh terikandin. Pêşangehên Tuyabê baş 
derbas dibûn yên Stenbol – Îzmîrê. Lê îsal bi 
taybet a Stenbolê wisa xuya ye ku pêşangeh 
li Tirkiyeyê êdî ber bi xilasbûne ve diçin. Her 
diçe em rastî girseyeke ku ji pirtûkê dûr dikeve 
tên. Ev rewş bo hemû weşanxaneyên Tirkî 
û Kurdî derbasdar e û ev yek bal dikişîne. 
Dîsa jî di nav vê rewşê de yên ku tên dipirsin, 
pirtûkên Kurdî ne.

Edebiyata Kurdî her diçe kurtir û ber-
firehtir dibe. Vê heftiyê çar pirtûkên nû 
ji weşanxaneya Avestayê derçûn û wêje û 
zimanê Kurdî zêde bûn. Pirtûka Bextiyar Elî  
‘Hinara Dawî ya Dinyayê’ ku ev nêzîkî salekê 
ye xwînerên Kurmancî li benda wê bûn vê 
heftiyê hat weşandin û hat pêşberî xwîner-
an.  Pirtûka Ciwanmerd Kulek a bi navê 
‘Çar Neçar’ û ya Hoşeng Osê ‘Fincana Jehrê’ 
ji weşanên Avestayê derçûn. Li aliyê din ve 
weşanger û wergêrên Kurd ji bo pirtûkên 
cîhangir li Kurdî zêde bibin jî xebatên xwe 
didomînin û di vê heyama dawîn de pirtûka 
Jorge Luis Borges ‘Xewn û Xeyal’ bi wergera 
Ciwanmerd Kulek ji weşanên Avestayê 
derket. 

Ciwanekî berhemdêr e Ciwanmerd
Ciwanmerd Kulek ligel ciwaniya xwe jî 

gelekî berhemdêr û bixebat e. Heta niha 8 
pirtûkên Ciwanmerd Kulek derçûne û he-
jmarek jî wergerên wî hatine çapkirin. Herî 
dawî çîrokên xwe yên salên berê ku di kovar 
û deverên din de hatibûn weşandin berhev 
kiriye û li weşanên Avestayê çap kiriye. 

Di berga paşî ya pirtûkê de wiha dinivîse. 
“Çîroka her tiştî heye û vê carê tiştên ku 
çîroka wan nehatine gotin serpêhatiya xwe 
vedibêjin. Çîrok tên gotin, gotin dibin çîrok. 
Bêjeyek li xwe mikur tê, mirin dikeve dewsa 

jiyanê, nebûn dorê ji hebûnê distîne, dawî 
dikeve pêşiya her tiştî. Careke dî her tişt 
dema tê vegotin rasteqîntir dibe.” 

Weşanxaneyê di derbarê nivîskar de wiha 
li berga paş kitêbê nivîsiye: “Ciwanmerd Ku-
lek çar çîrokên xwe yên dî ji nû ve kişf dike û 
me li pey çîroka wan digerîne. Kevn nû dibe, 
nû kevin dibe, xeyal dibe rastî, rastî dibe 
xeyal û her tişt çawa em dizanin, wiha ye.” 

Borges jî êdî bi Kurdî ye!
Pirtûka nivîskarê navdar ê Arjantînî, 

Jorge Luis Borges ‘Xewn û Xeyal’ bi wergera 
Ciwanmerd Kulek dîsa li weşanxaneya 
Avestayê derçû. Xwînerên Kurdî êdî dikarin 
nivîskarên bi berhemên xwe ji zêdetirî sedan 
zimanan hatine wergerandin bixwînin. 
Jorge Luis Borges di çîroknivîsîna cîhanê de 
nivîskarekî qerase yê serdema me ye. 

 “Vebêjê zêrîn ê Kurdistanê”
Pirtûka nû ya Bextiyar Elî bi navê Hinara 

Dawî ya Dinyayê ji weşanên Avestayê derçû. 
Pirtûk ji aliyê wergêr Besam Mistefa bo Kur-
mancî hatiye amade kirin. Bextiyar Elî ku 
ji Silêmanî ya Başûrê Kurdistanê ye û ji sala 
1996an vir de li Almanya dijî  bi vê kitêba 
xwe ya dawî mezintirîn xelata edebiyatê ya 
Almanyayê wergirtibû. Pirtûk di sala 2002an 
de bi zaravayê Soranî hatiye nivîsandin û di 
sala 2016an de ji bo zimanê Almanî hatiye 
wergerandin û çapkirin. Ev demeke dirêj e 
xwînerên Kurmancî li benda vê berhema 

Elî bûn. Pirtûk di Fûara Pirtûkan a Sten-
bolê de derket pêşberî xwînerên xwe û rastî 
eleqeyeke mezin hat. Bextiyar Elî bi terza 
xwe ya efsûnî (magic realîzm) bala xwîneran 
û cîhanê jî dikişîne. Ev pirtûk heta niha ji 
bo zimanên Almanî, Îngilîzî, Farisî hatiye 
wergerandin. 

Di berga paşîn a pirtûkê de wiha dinivîse: 
“Min peymana xwe bi wê darê re mohr kir 
û min çuqliyekî piçûk ji bo bîranînê jê kir û 
min ew şemirand. Her kesek ji we rojekê ji 
rojan riya we ket bin wê darê, peymana xwe 
mohr bikin û çuqliyekî piçûk ji bo bîranînê 
jê bikin û wê bişemirînin. Divê însan careke 
din xwe bi awayekî din bi jiyanê bide naski-
rin. Di wê kêlîkê de ku min xwe bi hinara 
dawî ya dinyayê dida nasîn, min hest kir ez 
êdî dest bi jiyaneke nû dikim. Min hest kir 
min ew tişt dîtine ku ez ji bo wan dijîm, min 
ew armanc dîtiye ku divê ez bidim pey…”

Şêrzad Hesen, çîroknivîsê Kurd yê navdar 
li ser Bextiyar Elî dibêje: “Heq e Bextiyar 
Elî xelata Nobelê ya edebiyatê wergire, lê 
bextreşiya wî ew e ku Kurd e. Di nav Kurdan 
de dijminên mirovên xwedî şiyan û talênt ji 
dostên wî zêdetir e.”

Çapemeniya Almanî di derbarê Bextiyar 
Elî de wiha dibêje: “Vebêjê zêrîn ê Kurdis-
tanê”

Dîsa Rojnameya alman Süddeutsche 
Zeitung, derheqê Bextiyar Elî de wiha dipirse 
: “Çawa dibe ku nivîskarekî weha heta niha 
nehatiye keşfkirin.”

Berhemeke din jî li wêjeya Kurdî zêde bû. 
Pirtûka İkram Oğuz a bi navê ‘Rêwî’ ku ji 
weşanên DOZê derket û ji 285 rûpelan pêk tê, 
cihê xwe yê di nav berhemên Kurdî de girt û 
hat ber destên xwîner û hezkiriyên Kurdî.

rêwî
Rêwîtiya “rêwî” qediya...
Dema mêvantiyê dest pê kir...
Rêwî dixwaze li mala her Kurdekî bibe 

mêvan...
Kê ku derê mala xwe jê re vebike...
***
Rêwî, navê romana İkram Oğuz ya duyemîn 

e. Ji alî weşanxane ya DOZ, li Stenbolê hatiye 
weşandin. Rêwî, romaneke demki ye.

Mijara romanê di navbera salên 1960î û 80yî 
da derbas dibe. Di destpêka salên Şêstî da, 
hemû serhildanên Kurdan têkçûne, gelê Kurd 
bê deng û bêçare ye. Dewlet vala nasekine.

Li her gundekî Kurdistanê dibistanan ve-
dike. Bi rûyekî nû û bi amûrekî nû li seranserî 
Kurdistanê bi cîh dibe û çerxa asîmîlasyonê 
dest pê dike. Nivîskar, di şexsiyeta lehengê 
romanê Rêwî (Tajdîn) û Şêx û Mamoste da 
nakokiyên di navbera gelê Kurd û devletê da, 
nakokiyên navxweyî yên di civata Kurd da, bi 
nimûneyên balkêş û bi zimaneke zelal dide 
ber çav. Lehengê romanê Rêwî, di heft saliya 
xwe de, di dibistana ku di gund da vedibe, 
dest bi xwendinê dike. Di dema xwendina xwe 
ya dibistanê da, xwe di navbera du rêyan da 
dibîne.

Li alîkî Şêx, li aliyê din jî Mamoste...
Her yek li serê rêyekî sekiniye û Rêwî ber bi 

xwe dikişîne. Mamosta bi riya asîmîlasyonê 
wî ji ziman û çanda wî, ji kok û dîroka wî dûr 
dixîne, Şêx jî li ber pêşveçûna wî disekine... 
Dibistan diqede, Rêwî di çardeh saliya xwe da 
bi malbatî koçberî bajêr dibe. Di nav bajarekî 
rengîn û tevlihev de weke karkerekî zarok bi 
kedxwariyê re rû bi rû dibe.

Ji dibistan û xwendina dibistanê dûr 
dikeve... Ji bo jiyaneke bi rûmet û dewlemend 
li rêyeke nû digere û di wê rêwîtiyê da xwe 
wek karkerekî civan di nav refên şoreşgeran 
da dibîne... Dest bi xwendina pirtûkan dike û 
di nav pelên pirtûkan da gera xwe ya ji bo jiya-
neke azad û serbilind didomîne... Ligel tengasî 
û astêngên dijwar sal û demsal derbas dibin.

Rêwî di xortaniya xwe da bi binketî û serke-
tiyên piçûk ve mezin û kamil dibe...

Daw û doza dinyayeke nû, dinyayeke aşti-
yane dike û li gor wê yekê tevdigere. Rojek ji 
rojan Rêwî bi pîşadî rastî pirtûkeke bi zimanê 
xwe yê ku jê dûrketibû tê... 

Bi dîtin û xwendina wê pirtûkê, hînbûn û 
hevaltiyên wî, xûy û xeysiyetên wî, jiyana wî 
ji binî ve tê guhartin... Ew bi destpêkeke nû, 
li ser ziman û çanda xwe vedigere û li pey 
şopa dîroka xwe dikeve... Bi xewn û xeyalan 
dîroka xwe ji nû va dixemilîne... Di nav xewn 
û xeyalên xwe de, ger  li Pîran binketî, ger li 
serê Çiyayê Agirî xwe serketî... Ger li Meydana 
Çarçira li ber darsêpê, ger li herêma Berzan 
xwe wek peşmerge ciwan dibîne... Roj tê, xewn 
û xeyal tevlihev... Rê û dirb jî careke din li hev 
diqelibin. Wek riya Rêwî û Şêx û Mamoste ya 
di nav zîndaneke binerd de...

Salên dûr û dirêj min navê pîrika xwe (diya bavê 
xwe) nizanibû. Di temenekî ciwan de miribû û piştî 
wê kalê min jineke dî neanîbû. Kalê min karibû 
‘emrê mayî ê ji sed salên temenê bêyî jinekê, bi 
navê xwe yê di tewangekê de hesarge mabû derbas 
bike: Sêlim. Heceke bi rêwîtiya mehan a di serde-
meke dêrîn de ew kiribû Hecî Sêlim, lê ji bo min 
û ji bo bi sedan nevî û nevîçirkên wî tenê navekî 
wî hebû: Kalo. Di gumana min de îro ji min pê ve 
ti kes nizane ku navê wî yê xwerû ê rastîn Salim 
e, lê ji ber tewanga ku demên xwe yên dawî dijiya 
li gundê me ev nav heta dawiya emrê wî û heta 
ku dinya hebe tewiya, bû Sêlim, dû re li ber destê 
memûrekî tomara nifûsê bû Selim (bi tirkî wek 
Selîm tê xwendin), û neviyekî ku xwestin navê wî 
lê bikin ji dêvla Salim bû Selîm. Roja ku tewang ji 

gundê me rabû, navê her kesî tewandî ma û nema 
rast bû; halê xwerû nema hat bîra kesî.

Berevajiyî xal û ap û met û xaltiyan navek ne 
lazim bû ji bo işaretkirina bi kal û pîran. Kêm 
caran dema pîrika min biketa qalê, bavê min digot 
“ca (diya) min…” û ji ber ku min hîç xwarza, biraza 
yan hevaleke wê nedît min hîç nebihîst ku navê 
wê di nav xeberdanekê de derbas bû. Miriyeke 
kevn û dûr bû, wek hawê mesele û bîranînên li ser 
wê jî nema bûn, yan ji bîr çûbûn. Wêneyekî wê 
tine bû. Eger bihata hişê min, tişta ku min didît 
rismê jineke wek pîrika min a dî (diya diya min) 
bû, lê rûyê vêya ne kifiş bû. Piştî ku ez bûm yekî 
xwende çi cara karekî resmî ê bavê min derketa yan 
agahiyên nasnameya wî pêwîst bikira çavê min li 
navê wê yê ku tiştek dernedibirrî diket: Hani (bi 
xwendina tirkî dibe Hanî). Çi cara ku min digot 
ma navekî wiha dibe, bavê min ti carî nedigot ku 
di nivîsînê de filan xeletî hatiye kirin û rastiya wê 
jî diviya wiha wiha bûya. Hew dê bigotana, “Ez çi 
zanim, navê wê wiha bû.”   

Navê pîrika min ê rastîn Xanê bû. Tişta ku Xanê 
dike rastî û Hani dike xeletî meseleya cudahi-
yên alfabeyên tirkî û kurdî ye. Du herf û dengên 

kurdî ên ku di tirkî de tine bûn navê pîrikê kiribû 
sosretek. Di alfabeya kurdî a ku Celadet Bedirxan 
ji ber a tirkî girtibû û saz kiribû de ji bo herfên 
di kurdî ên di tirkî de tine bûn işaretên “x,w,q…” 
hatibûn destnîşankirin, lê ji ber qedexeyan ev tîp di 
ewraqên resmî de nedihatin bikaranîn, heta ku di 
2013yan de bi “qanûnnameyeke demokrasiyê” ser-
bestiya bikaranîna wan hat misogerkirin. Nizanim 
vê qanûna ku siyasetê hinekî ew di ofsaytê de hişt 
di pratîkê de navê çend însanan ‘rast’ kir; lê min hê 
nasnameyek nedîtiye ku ji wan herfên kurdî yek tê 
de hatibe bikaranîn.

Eger qeder bi rengekî dî hatibûya ristin û rihme-
tiya Xanê ne pîrika min bûya lê keça min bûya û 
min, bi ihtîmala herî baş û awayê herî hêsan, navê 
wê bi alfabeya kurdî li nasnameya tirkî dabûya 
nivîsîn gelo dê çi bibûya? Gelo ji bo wê û ji bo 
kurdî, vê yekê dê geşbûn û rihetiyeke çawa bianiya 
pê? Di rismê ku tê ber çavê min de hê jî rûyê Xanê 
diyar nabe, lê tiştên ku dê bên serê wê pir xweş 
dikarim texmîn bikim: Mamosteyê wê dûr nêzîk dê 
fahm bike ku navê wê wek ‘Ksane’ naye xwendin lê 
hevalên wê yên ku nema bi kurdî dizanin dê bang 
bikinê ‘Hanê!’, dema li bankeyê navê xwe bibê-

je, dema di telefonê de bi operatora xeta xwe ya 
telefonê re qise bike dê dinya wî alî bibîne heta ku 
navê xwe bi wan bide fahmkirin (“herfa pêşî ‘îks’ 
e,” dê bi neçarî bibêje, ji ber ku bajarekî bi wê herfê 
dest pê dike tine ye li Tirkiyê, “a dawî, kumikek li 
ser ‘e’yê heye”), lawikê li Starbucksê dê ti carî navê 
wê rast nenivîse li ser xarîfa wê ya qehweyê, ew ê bi 
xwe dev ji ‘Xanê’ berde û bibêje ‘Hani’ ji dezgedara 
Mangoyê re a ku navê wê bipirse ji bo ku fatûreya 
wê ya kirrînê derxe. Wê çaxê ez ê jî weke gelek dê 
û bavên kurd, ez ê çavên xwe li navekî dî bigerînim 
ji bo zaroka xwe, navekî ku van herfên kurdî ên ku 
me ji bo wan xwe diperitand tê de tine bin, navekî 
ku di tirkî de jî bê gotin û nivîsîn, û ez ê jî bihêlim 
navekî dî ji kurdî bişemite here, ez ê jî tişta ku 
qedexeyan ji xwe re kiribû armanc bi qîma xwe, bi 
azadî û serbestiya ku me bi dest xistiye pêk bînim. 

Heta ku qadeke ku tê de bijî, geşe bide, xwedî 
hemû wechên mane, rewac û tedawula xwe be 
nebîne, Xelîl dê di nasnameyan de navê xwe bikin 
Halil, Welat dê bikin Velat, Qenco dê bikin Kanco. 
Kurd dê ti carî nebe xwedî navekî û çîroka me 
ya ku em ne dikarin bibin tirk ne jî dikarin bibin 
kurd dê bi gosirmetên qiyametî misêwa dubare 

bibe. Nizanim çend kes dizanin ku navê Bahman 
Ghobadî Behmen Qubadî ye, navê Abbas Vali 
Ebbas Welî ye, Amir Hassanpour Emîr Hesenpûr e. 
Nivîsîna van navan bi vî hawî li ser filîm û kitabên 
van rewşenbîrên kurdan ne ji ber ti qedexeyê ye. 
Sebebeke wê tercîha van navan a alfabeyên îngilîzî 
be, sebeba dî a hê girantir ew e ku serbestiya ku 
me heye –û hin caran em daxwaz dikin– di rastiyê 
de têra tiştekî nake, tenê derfetê dide ku resenî bê 
xirecir bifeşkile û ziwa bibe. Lutosławskiyê polonî, 
Leoš Janáčekê çekî di qada navnetewî de bi işaret 
û nivîsîna resen a zimanên xwe tên naskirin ji ber 
ku serbestiya wan xwedî bingeheke bihêz e, Javierê 
Spanyol çi carî nabe Khavier ji ber ku xwediyê van 
zimanan ji mêj de zanibûn ku wan ne tenê serbestî, 
wan hêz jî divê. Lê ê me serbestiya bêhêz herfên me 
li derveyî malê stûxwar kirin, kurdên ku li Tirkiyê 
çarneçar Qubadî wek Gobadî bi lêv dikin, ihtîmal e 
siberoj Bextiyar Elî jî wek Baktiyar Alî bizanin û bi 
lêv bikin piştî ku kitabên wî yên di zimanên Ewropî 
de dîtin. Di çîrokên periyan ê pêşerojê de vebêjekî 
kirh dê ji bo me kurdan wiha bibêje: “Tiştên ku 
digotin nizanibûn binivîsin, tiştên nivîsî nizanibûn 
bixwînin.”

CIWANMERD KULEK

Yek ji Weşanxaneya Kurdî ku beşdarî Tuyabê bûye Weşanxaneya Avesta ye. Xwediyê Avestayê 
Abdullah Keskin li ser pêşangehê û rewşa Kurdî ji Heftenameya Basê re axivî. Keskîn dibêje ew 
ne ji bo bazarê beşdarî pêşangehan dibin û wiha pê de diçe: “Li pêşangehan weşanxane, nivîs-
kar û xwîner tên ba hev. Eger pêşangeh bo me tenê bo bazarê bûna em qet beşdar nedibûn.  Ji 
ber ku pêşangehên wek Tuyabê xwedî lêçûneke zêde ne. Em bêhtir ji bo danasîn û pêywendiya 
ligel xwîneran beşdarî pêşangehan dibin. Piştî ku Tuyabê cihê xwe guherand me demek diyar 
kir û me got em sedî sed zirarê jî bikin em ê beşdarî fuarê bibin. Ev deh sal in ku em wisa dikin 
lê sala bê em ê hin alternatîfên din bigerin û bi vî awayî em bawer nakin ku beşdarî Tuyabê 
bibin êdî. Çima sala bê em ê beşdarî Tuyabê nebin? Yek sedema bingehîn bihabûna pêşangehê 
ye, weşanxane bi giştî zirarê dikin. Wekî din van du salên dawî piştî ev meseleya şerê bajaran, 
zext li ser standên me zêdetir bû. A me jî du alî ye, ji aliyekî ve em bêjin Tirkekî netewperest tê 
standê  dibêje “Çi ye ev Kurdistan, zimanê we heye. Nizanim welatê we ku ye û ka nîşan bidin” 
bi zimanekî gefxwarinê diaxivin. Ya din jî ez naxwazim zêde lê ser bisekinim lê hin derdorên 
Kurdan hene astengan li ber me çêdikin. Nabêjin di nav hezar standên Tirk de, em hewil bidin 
bila hejmarên standên Kurdî zêde bibin. Çend weşanxaneyên Kurdan li Tuyabê hene ji bo ku 
wan tune bikin ji destê wan çi tê dikin. Beşdarbûna me ya pêşangehan bi temamî bo motîvasyon 
û moral e. Eger ev moral nebe em ê bo çi beşdarî pêşangehê bibin. Ev ne ya îro ye pênc sal berê 
jî wisa bû şeş û heft sal berê jî wisa bû. Me standa xwe mezin kir û standeke taybet çêkir ku yek 
ji weşanxaneyên Kurdî vêya çênakin. Ev fêdekariyên pir pir mezin in, em vê fêdakariyê dikin 
da ku Kurdî li vir bê temsîlkirin û dîtin. Helbet em feydeyê vê jî dibînin lê heta kengî. Dema ku 
deh xwînerên Kurd bên standê û sê gotinên xerîb bikin motîvasyona te namîne, tu dibêjî bo kê 
dikim!”

“Em ji bo temsîlkirina Kurdî fedakariyên mezin dikin”

36.Pêşengeha Pirtûkan a Stenbolê ya Navnetewî û ArtIst 2017 di 4-12 Mijdarê de 
li Navenda Fuar û Kongreyê ya Beylikduzuya (TUYAP) Stenbolêhat lidarxistin. 
Weşanxaneyên Kurdî ku li Tuyabê stand vekirîbûn diyardikin ku îsal li Tuyabê çûyîn 
û hatina xwîneran bi giştî gelekî kêm bûye. 

Rêjeya xwîneran her ku diçe kêm dibe
Weşanxaneyên Kurdî: 

Hejmareke pirtûkan li wêjeya Kurdî zêde bûn Pirtûka İkram Oğuz, ‘Rêwî’ derket



Fikra tiştê ku erdnîgariyekî pêşdixîne tenê 
pîşesazî ye, xeletiyeke ku gelek kes dikevê 
ye. Bêguman, fabrîka, qadên kar, pîşesazî û 
bazirganî di îktîsada welatekî de xwedî cihekî 
girîng in. Lêbelê ji bo pêşketina welatan 
tiştekî din heye ku ew jî sûlav, ekolojî, dew-
lemendiyên binaxê û seraxê ne. Ji dewle-
mendiya demsalan bigirin ta çiyayan, deştan, 
zozanan, çeman bi kurtasî dewlemendiyên 
seraxê jî sedema pêşketina welatekî ne. Xwedî 
welatekî ku çar demsalan dijî, herî kêm weke 
xwedî fabrîkayan girîng e. Welatekî xwedî 
çemên dûr û dirêj diherikin, çiyayên zinar dûr, 
daristanên bê ser û bin jî heman dewlemendi-
ye. Ji ber vê yekê jî dewlemendiyên welatê ku 
xwediyê taybetmendiyên seraxê û binaxê bin, 
ev dewlemendî ji bo wan welatan cihê dahata 
aboriyê ye jî di heman demê de. 

Ev taybetmendiyên ku ji aliyê xweda ve ji 
me re hatine afirandin û em xwedî vî welatê 
ku ev dewlemendî li çar aliyê wê, şaristanên 
xwezayî weke libên hinarê belavbûne ne. Di 
paxila xwe de bersiva her daxwazî, bi dewle-
mendiyên cur bi cur dide ev ax… Trekking, 
meşa çiyayan, çiyagerî, meşa kanyonan, bare-
gehvantî, hilkişandina zinaran, kaşkirin, bêr-
vantî, şikeftvantî, raftîng, sorfa bayê, Scuba, 
kaşkirina avê, snowboard… Ev dewlemendî 
bi awayekî vekirî erdnîgariya Kurdistanê li 
hember welatên din gavekî dixe pêş bêguman. 
Her çiqas heta niha qedrê ku heq dike ne 
dîtibe jî ev erdnîgariya Kurdistanê bi hemû 
dewlemendiyên xwe yên xwezayî li benda 
kifşa meraqdarên xwe ye. 

Di vê xwezaya ku xwedî gelekî dewle-
mendiyên xwezayî ye de tiştên herî zêde bal 
dikişînin jî sûlavên wê ne. Di vê hejmarê de 
em ê we bibin sûlavên Kurdistanê. 

Jiyan û Sûlav pêkve ne
Sûlav ne tenê dîmenên ku mirov ji dîtina 

wan kêf distîne ne, herwiha bi wateya avê jî 
dibin sedem ku mirov û xweza pêk ve bijîn. Ji 
ber vê yekê jî, ji demên berê de şaristaniyên 
ku serweriya vê axê kirine li deverên sûlavan 
bicih bûne û ji vê dewlemendiya xwezayî 
sûd wergirtine. Misr, li ser çamê Nîlê, Med, 
Ûrartû, Sumer, Akad û Babîlan jî li ser Mezo-
potamyayê, Maya, Înka û Aztekan jî li ser 
çemê Amazonê şaristaniyên xwe ava kirine. 

Ev hêza sûlavan ku xwedî xweşikahiyeke 
derveyî gerdûnê ne jî mixabin ne bêdawî 
ne. Bi demê re ji ber mehandina avê ax tê 
mehitandin an jî ava sûlavan ziwa dibe. Bi vî 
awayî jî li paş xwe tenê sûlavên ku heybeta 
xwe winda kirine dimînin. 

Sûlavên sereke yên Kurdistanê
Sûlava Tortûmê
Sûlava Tortûmê li Bakurê Erziromê li 

ser riya Artvînê bi qasî 120 km dûrî bajêr e. 
Herêma ku ji aliyê dewlemendiya golan ve 
feqîr e, xwedî Gola Tortûmê ye ku ew jî bi qasî 
6.6km2 cih digire. Gola Tortûmê bi hêlana 
ku Çemê Tortûmê bûye sedem û li deşta 
Kemerlidaxê riya çem girtiye derketiye holê. 
Ava golê ber bi Rojhilat ber bi deşta Tevê ve 
diherike û ji wir jî ji bilindahiya 48 metreyî 
dikeve axê û bi vî awayî Sûlava Tortûmê 
derdixîne holê. Di sedsala 18. de li gundê 
Balikli bi sedema hêlana li çiyayekî rê li 
Çemê Tortûmê tê girtin û bi vî awayî Gola 
Tortûmê derdikeve holê. Sûlava Tortûmê jî 
bi vê golê re çê dibe û bi firehiya 22 metre ji 
bilindahiya 48 kîlometreyî diherike jêr. 

Ev sûlav a ku di hidûdê navçeya Uzundere 
ya Erziromê de dimîne di hemû demê de li 
jora sûlavê heftrenk pêk tê. Ev yek jî dîmenek 
dîtbarî pêşkeşî mêvanên xwe dike.  Li devera 
ku av diherikê jî çaleke qerase pêk hatiye. 

Gelê herêmê ji vê sûlavê re dibêje ‘Sudoku-
len’ û her sal him ji hundir him jî ji derveyî 

welat bi hezaran kes tê ziyareta vê sûlavê. 
Herwiha li ser vê sûlavê santrala hîdroelek-
trîkê jî hatiye ava kirin.

Sûlava Bêgirê (Muradiye) 
Sûlava Bêgirê li ser riya di navbera Bêgirê 

û Bazidê dikeve û bi qasî 90 km ji navçeyê 
dûr dikeve. Bi rastî jî Sûlava Bêgirê dîmenek 
xwezayî ya cîhangir e. Ji bo hûn bikaribin xwe 
bigihînin sûlavê divê hûn ji pireke ku 60 me-
tre ji erdê bilinde de derbas bibin. Ava sûlavê 
ji çiyayên Tendûrekê tê û bi qasî 20 metre ji 
bilindahiyê vala dibe Çemê Bend-i Mahi. 

Sûlava Girlevik
Sûlava Girlevik li bajarokê Çaxlayanê 

yê Rojhilata Başûrê Erzînganê ye. Sûlav bi 
xwezaya xwe û hewaya xwe ya hênik navdar e. 
Ji bo seyrangehê jî devereke guncaw e. Ji ber 
ku di zivistanan de av di qeşime û werzîşvan 
bi van qeşemokan (Sarkit) ve xwe hildikşînin 
jor, havînan jî ji bo hênikbûnê derfeteke xweş 
dide mêvanên xwe bala gelek geştiyarên hun-
dir û derveyî welat dikişîne. 

Sûlava ku di hidûdê bajarokê Çaxlayanê de 
dimîne bi qasî 33 kîlometreyan ji Erzînganê 
dûr dikeve. Ava Sûlava Girlevik a ji sedî sed 
xwezayî ye ji quntara çiyayên Mûzûrê ji kani-
yên gundê Kalecîkê tê. Av ji 9 kaniyên cuda 
derdikeve û bi rêya çemekî biçûk xwe digihîne 
sûlavê. Bilindahiya sûlavê nêzîkî 30 – 40 me-
tre ye. Sûlav ji kevirên ku bi herêmê navdar û 
ji sê beşan pêk tê. 

Sûlava Gurpinarê
Ev sûlav li gundê Gurpinarê yê girêdayî 

navçeya Darende ya Meletî ye. Bi qasî 7 km 
ji navçeyê dûr e. Av ji kaniya bi sê bendan, 
nêzîkî 40 metre ji bilindahiyê di herike. 
Ava kaniyê ku ji sûlavê xwesere di demsala 
zivistanê de qeşem digire û dike ku sûlav 
jî ji binê xwe ve qeşemê bigire û dîmenekî 
weke traverterên Pamûkkaleyê derdixîne 
holê. Dema hûn çûn serdana vê sûlavê û birçî 
bûn hûn dikarin li tesîsên der û dora sûlavê 
xwarinên herêmî jî bixwin. Herwiha ji bo 
kesên ji meşa xwezayî hez dikin dikarin bi 
dirêjahiya kîlometreyek û nîvê ber bi kaniya 
sûlavê ve bimeş in. 

Sûlava Dereovayê
Sûlav li navçeya Qisle ya bi ser Dêrsimê ve 

ye. Ji bo ku hûn biçin sûlavê divê hûn di nava 
navçeya Qisleyê de derbas bibin û bi qasî 
20 – 30 deqe riya xwe bidomînin. Dema hûn 
gihîştin devera sûlavê hûn wê bibînin ku bi 
ber wê zehmetiya we dikeve.

Sûlava Çilmêrdewan(Kirkmerdiven)
Ji bo ku hûn 

bikaribin biçin Sûlava Çilmêrdewanê divê 
hûn di navçeya Pulurê ya Dêrsimê de derbas 
bibin û ji gundê Gozeler dest bi meşê bikin. 
Riya meşê her çiqas pir ne meyane be jî, ji ber 
ku rê ji kevirên biçûk pêk tê birêveçûn hinekî 
mirov dibetilîne. Piştî hûn bi meşê çûn sûlavê 
û vegeriyan gundê Gozelerê divê hûn piyên 
xwe bikin ava cemidî, ev yek ji bo bêhnvedanê  
riya herî baş e. Çûn û hatin bi giştî 13 km ye 
bi meşê.  

Sûlava Ore
Sûlav dikeve hidûdê bajarê Colemêrgê. 

Havîna ji bo mirovan cihê havîngehê ye. Bi 
xwezaya xwe ya şîn, bi hewaya xwe ya hênik û 
bi ava xwe ya şêrîn ji kesên diçin wir re weke 
dîmenek ji zozana ye,  zozanên bê ser û ber. 
Gelek kes ji bajarên nêz di havînan de serdana 
vê sûlavê dikin. Eger havînê berê we kete 
Colemêrgê divê hûn teqez serdana vê havînge-
hê û sûlavê jî bikin. 

Sûlava Sorî
Li navçeya Alacakaya ya Elazîzê ye. Bi giştî 

di dema biharan de ku berf dihele debra 
ava wê jî gelekî zêde dibe. Ji bo hûn biçin 
vê sûlavê divê hûn di navçeya Alacakaya ya 
Elazîzê de derbas bibin. 

Sûlava Şêxandede
Sûlava li navçeya Çermûka Diyarbekiriyê 

ji bo mêvanên xwe cihê şanaziyê ye. Dema 
mirov diçe wê sûlavê û herikîna wê dibîne 
dîmenek ji bihûştê tê ber çavên mirov. Ev 
sûlava ku ji nêzîkî 30 metreyî di herike mix-
abin ji aliyê kesên herêmê ve jî baş nayê zanîn. 
Ji bo hûn bikaribin biçin Sûlava Şêxandede 
divê hûn 3 km derveyî gundê Şêxandede biçin 
û paşî jî bi dirêjahiya 45 deqîqeyan di riyeke 
şiverêk de bimeş in. Lê piştî hewçend zehme-
tiyê dema hûn vê sûlavê dibînin, bê hemdê 
xwe hûn wê bibêjin ‘Başe me ev zehmetî 
kişandiye.’

Sûlava Çirê
Sûlava Çirê, dikeve gundê Uzundere yê 

bi ser bucaqa Ilicayê ku girêdayî navenda 
Çewligê ye. Gund navê xwe ji heman çemî 
standiye. Sûlav, li ser palekî bi qasî 100 metre 
bilind, di nav kevirê ku jê ‘Kevirê Mezin ê Çirê’ 
tê gotin de derbas dibe. Av, dema ji bilinda-
hiyeke bi qasî 50 metreyî dikeve ser tatê çem 
dîmenek xwezayî û rengîn derdixe holê.

Sûlava ku 8 km ji Bucaqa Ilicayê dûre mirov 
dikare bi du riyên cuda biçê. Li devera ku Ke-
virê Çirê lê heye herwiha şikeft û taht jî hene. 
Bi giştî li ser van taht û zinaran de civîkên 
nêçîrvan dijîn. 

Sûlava Feratê (Bozova)
Ev sûlav bi riya derz û şeqeke Gola Ben-

davê ya Ataturk ku di navbera Semsûr – Riha 
de dimîne pêk hatiye. Der û dora sûlavê ji 
aliyê welatiyên herêmê ve weke seyrangeh tê 
bikaranîn. Di rojên havîna germ de pêkan e ku 
mirov bikeve ava cemidî ya sûlavê û pê hênik 
bibe. Bi riya pevgirtina şaxên dal û dirindeyan 
jî mirov dikare xwe hilkêşe destpêka sûlavê jî. 
Hûn dikarin xwe di devera ku sûlav xwe bera 
çemê Feratê dide, bikevine avê û tê de him 
xwe hênik bikin him jî avjeniyê bikin. Lê belê 
divê hûn ji bîr nekin ku debra avê xurt e û av jî 
gelekî cemidî ye!

Sûlava Sakçagözüyê
Bilindahiya sûlavê 71 metro ye. Gava ji çar 

cihan derdikevin li ser topika sûlavê, heyranên 
menzereya ku li derdorê sûlavê dibin. Ji dûr ve 
erd û axên hatine çandin û kulîlkên biyanî yên 
rengîn û çiyayên ku serê wan esmanê dikeve û 
di nav ewran de winda bûne dibînin. 

Sûlava Suzuz
Sûlava Susuz li ser riya Erdexan û Qersê ye 

û ketina vê sûlavê 15 metroyê. Di geliyê ku li 
kêleka sûlavê de 24 cure çûkên cuda û dîsa 
cure heywanên kovî hene. Li herêma sûlava 
ku ketina vêya herî bilind Sûlav Susuz a li ser 
riya rêbej a Erdehan û Qersê ye. Li derdorê 
sûlavê bikaranînek tune ye. Ger li vê sûlavê 
xebatek pêk were, di mehên havînê de bo 
bikaranîna rojane ciheke pêkan e. Sûlav di nav 
xelkê Suzuz de wek “Ava difire” tê binavkirin. 

Sûlava Mergagüzeyê
Sûlava Mergagüzeyê li nêzî mezraya 

Halenzeya girêdayî gundê Yamaçliya navçeya 
Şîrvana Sêrtê ye. Sûlava Mergagüzeyê ji nav 

çiyayên Sülavê bi 30 metro bilindahiyê dikeve 
binê geliyê. Ev sûlav nêzî 55 km dûrî navenda 
navçeyê ye. Jinên Halenzeliyê rojê du caran 
bi 4 km dimeşin vê sûlavê da ku şirên xwe 
bidoşin.Sûlava Mergagüzeyê li bajêr hema ji 
aliyê kêm kesan ve tê zanîn. Ev sûlav di nav 
daristanekê de ye debiya vê di havînê de hind-
ik dibe û di zivistanê de jî deviya vê zêde dibe. 
Sûlav bi rindbûna xwe balê dikişîne. 

Sûlavên Geliyê Gursê
Sûlavên Geliyê Gursê di nav sînorên 

navçeya Qoserê ye û bi qasî 20 km dûrî 
Mêrdînê ye. Gelî bi sûlavên xwe ve navdar 
e. Her wisa bi ava ku li geliyê dikeşe aş dihat 
xebitandin. Niha wek bexçe tê bikaranîn. 

Sûlava Baskê Dirêj a Bedlisê
Sûlava Baskê Dirêj a Bedlisê, nêzikî gundê 

Gümüşkanata girêdayî navçeya Mutkîya Bed-
lisê ye. Sûlav ji nêzikî 56 metroyan de dikeve 
erdê. Berfirehiya vê jî 8 metroye. 

Sûlavên Çil Pêlekanî û Çaviyên Pulurê
Çaviyên Pulurê ji navenda navçeya Pulurê 

17 km û navenda bajarê Dersîmê jî 80 km dûr 
e. Ev çavî ji quntara çiyayên Munzurê nêzikî 
200-300 metro cî digirin. Çaviyên Pulurê ji 
berpalan ber bi jêr wek sûlavên piçûk dikêşe û 
ji avên bi kefa spî belqik dide wek 40 çaviyên 
piçûk û mezin ji çavkaniyên karstîk pêk tên û 
her wisa çavî dikeşe ava Munzurê. 

Sûlavên Çil Pêlekanî, berpalê geliyê Mercan 
a çiyayên Munzurê cî digire û sûlav di geliyekî 
teng û piçûk de dikeşe pêk tên. Dîmenên 
Sûlava Çil Pêlekanî ya ku bi ava xwe ya zêde 
û hawirdora xwe ya tabî û taybetiyên xwe yên 
peyzajê balê dikeşe. Sûlav yek ji  cihê yekem a 
ku li ser riya zozanan a bakurê Pulurê ye. 

Sûlav wek pêkhatineke xwezayî ya ku bo geştiyariyê girîngiya wê zêde heye û li welatên me jî 
heye. Sûlav yek ji pêkhatineke gewre ye xwezayê ye. Sûlav him bo jîndarên ku di sûlavê de dijîn 
him bo herêmên ku li derdorê sûlavê çalakî çêdibin him bo geşityarên ku bo ditîna sûlavê tên 
gelek girîng e. 

Sûlav pêkhatineke ji ber cudahiyeke mezin a bilindahiyê ji qeraxê çemê av ber bi jêr dikevin. 
Ev pêkhatin bi awayên cuda pêk tên. Şikestina qeraxên çem, li çêbûna qeşayê û ji ber sedemên din 
metaformoz çêdibe. Yan jî ji ber demên xurbejîn a cuda û di dema çêbûna qeraxê çem çêdibe.

Sûlavên herî navdar
Di cîhanê de sûlavên ku her sal ji aliyê milyonan geştiyaran ve tên ziyaretkirin ev in; Sûlava 

Angel, li Venezuellayê dikeve ku bilindahiya wê digihîje 979 metreyî. Sûlava Tugela ku li Afrîqaya 
Başûr dikeve bilindahiya wê digihîje 948 metreyî. Sûlava Yosemite ku ew jî li Amerîkayê ye bilinda-
hiya wê 739 metre ye. Herwiha Sûlava Nîagara ku gelekî navdar e li cîhanê ew jî li Amerîkayê ye û 
bilindahiya wê 49 metre ye.

Sûlav çawa çêdibin?

Zarokên Çiya Yên Serhildêr; SûlavZarokên Çiya Yên Serhildêr; Sûlav


